
TXANTXIBIRI 
 
Txantxibiri, txantxibiri gabiltzanian 
Elorrioko kalian, 
hamalau atso tronpeta jotzen 
zazpi astoren gainian. 
 
Astoak ziren txiki-txikiak, 
atsoak, berriz, kristonak! 
Nola demontre konpontzen ziran 
zazpi astoren gainian (bis). 
 
Saltzen saltzen 
txakur txiki baten karameluak, 
"Esta muy bien!" 
esaten du konfiteroak (bis). 
 
Cuando vamos a Otxandiano 
Karnabal egunian, 
mekaguenlamar, 
comeremos txokolate 
sonbreruaren gainian. 
 
ANTERON TXAMARROTIA 
 
Anteron txamarrotia, 
Sinkerren bibotia 
Haretxek ei dauko, 
ei dauko, 
preso tximinoia. 
 
ZEZENAK 
 
Dira, dira, 
zezenak dira 
buztana motza, 
adar zorrotza 
harrapatzen bazaitu, 
harrapatzen bazaitu, 
jo ta bertan hilko zaitu 
jo ta bertan hilko zaitu. 
 
Zezenak dira 
bel-beltzak dira 
harrapatzen bazaitu, 
harrapatzen bazaitu, 
jo ta bertan 
hilko zaitu. 
Donostiako zezen suzkoa 
izan zaitez zorionekoa. 
 
IKUSI NUANIAN 
 
Ikusi nuanian 
zure belarriak 
iruditu zitzaidan maitia 
azaren orria. 
 
Ikusi nuanian 
nik zure ahoa 
iruditu zitzaidan maitia 
karobi zuloa. 
 
Ikusi nuanian 
zure bekokia 
iruditu zitzaidan maitia 
sartagi ipurdia. 
 
Ikusi nuanian 
nik zure sudurra 
iruditu zitzaidan maitia 
lukainka muturra. 
 
Ikusi nuanian 
zure ile latza 
iruditu zitzaidan maitia 
sorginen erratza. 
 
Ikusi nuanian 

nik zure kokotza 
iruditu zitzaidan maitia 
gaztaina morkotsa. 
 
TRIKITI KOPLAK 
 
Turuku tuku tuku 
ez niri ukutu, 
ama ganbaran dago ta 
sentiduko gaitu, 
ai, oi, ai, sentiduko gaitu. 
Turuku tuku tuku 
ez niri ukutu. 
 
Joaten nintzanian 
Madaritik gora, 
trokotza sartu jatan 
ipurditik gora 
ai, oi, ai,... 
 
Zetako joan zinan 
ipurdi zabalik, 
eneuelako jakin 
trokotzik dauenik, 
ai, oi, ai,... 
 
Oraingo mutiltxuen 
dote arrigua 
praka zaharrak eta 
txapel ugerdoa, 
ai, oi, ai,... 
 
Sarritan egoten da 
karkabetan ura 
asto buztan bakorik 
etxok inok gura, 
ai, oi, ai,... 
 
PELLO JOXEPE 
 
Pello Joxepe tabernan dala 
haurra jaio da Larraulen 
etxera joan da esan omen du: 
-Ez da neria izanen, 
beraren amak topa dezala 
haur horrek aita zein duen. 
 
Hau pena eta pesadunbria! 
Senarrak haurra ukatu 
Pello Joxepe bihotz neria 
haur horrek aita zu zaitu 
haur horrentzako beste jaberik 
ezin nezake topatu. 
 
Zure semia besuan daukat 
senarra aldamenian 
orain denborik eztaukat eta 
zuazkit ordu onian 
neronek abisatuko dizut 
garaia datorrenian. 
 
GURE AITAK AMARI 
 
Gure aitak amari 
gona gorria ekarri; 
berriz ere maiteko dio 
gure amak aitari. 
Gure aitak amari 
gona gorria ekarri. 
 
Gona gorri gorria 
zazpi jostunek josia; 
berriz ere maiteko dio 
gure amak aitari. 
Gure aitak amari 
gona gorria ekarri. 
 
Gure amak aitari 
fraka berriak ekarri; 

berriz ere maiteko dio 
gure aitak amari. 
Gure amak aitari 
fraka berriak ekarri. 
 
Fraka berri berriak 
zazpi jostunek josiak; 
berriz ere maiteko dio 
gure aitak amari. 
Gure amak aitari 
fraka berriak ekarri. 
 
AITA SAN ANTONIO 
 
Aita San Antonio 
Urkiolakoa, 
askoren bihotzeko 
santu debotoa, ai, ai, ai! 
Askoren bihotzeko 
santu debotoa. 
 
Askok egiten dio 
San Antoniori, 
egun batan joan ta 
bestean etorri. 
 
ARDO GORRI NAPARRA 
 
A, a, a. ardo gorri naparra 
elikatura ona da 
edan al baldin bada 
a, a, a, ardo gorri naparra. 
 
E. e. e. ni ardoaren alde, 
edan ardura gabe, 
baldin bada debalde: 
E, e, e, ni ardoaren alde. 
 
I, i, i, ardoak gaitu bizi, 
nohizik behin ongi busti, 
edan gabe ez utzi 
i, i, i, ardoak gaitu bizi. 
 
0, o, o, Hau biontzako dago, 
edan dezagun oro 
zuk orain ta nik gero: 
0, o, o, hau biontzako dago. 
 
U, u, u, ardoak gaitu galdu, 
gehiegi edan degu 
lurra irago digu: 
U, u, u, ardoak gaitu galdu. 
 
BOGA BOGA 
 
Boga, boga mariñela 
joan behar degu urrutira 
bai Indietara. 
Ez det nik ikusiko 
zure kai ederra 
Agur, Ondarruako Itsaso bazterra. 
 
GEURIA DA 
 
Geuria da, da geuria, 
geuria da, da geuria, 
geuria da, da geuria, 
geuria da, da, da, da, 
Euskal Herria 
 
Gauria da ta geuria da, 
geuria da ta geuria da, 
geuria da ta geuria da, 
geuria da ta 
Euskal Herria 
 
Geuria da, da geuria, 
geuria da, da geuria, … 

ZAZPI LAGUNTXO GERA 
 
Zazpi laguntxo gera 
kuadrilla batian, 
ondo ezautzen gaituzte 
Orioko herrian, 
neska gaztiak diote 
ez gaitula bihar, 
guk holako neskarik, txin-txin, 
ez degula bihar. 
 
Txin-txin, txin-txin, 
diruaren hotsa 
harrek ematen digu, maitia, 
bihotzian poza. (Bis) 
 
Neska horrek esateio 
bere lagunari 
etzaiola gustatzen 
mari¡el pobrerik. 
Horrei etorriko zaio 
markesaren seme, 
askotan holakua, txin-txin, 
gelditzen da gabe. 
 
Txin-txin, txin-txin, 
diruaren hotsa 
harrek ematen digu, maitia, 
bihotzian poza. (Bis) 
 
TXIKITIN PARIAN 
 
Soldadu sartu nintzan 
zortzi bat urteko, 
Errege serbiduta, txikitin parian paina, 
ai libre izateko. 
 
Erregek ez dau behar 
gizon ezkondurik 
baizikan mutil libre, txikitin parian paina, 
ai libre-libretxorik. 
 
Mutilik behar eta 
mutilik egon ez 
Errege silan dago, txikitin parian paina, 
ai jarrita negarrez. 
 
Neskak badaude baina 
ez dute balio 
Erregeri begitik, txikitin parian paina, 
ai negarra dario. 
 
Bergaran nindoiala 
Brigadearekin 
enamoradu nintzan, txikitin parian paina, 
ai damatxo batekin. 
 
Etxezuriko dama 
ikusten badozu 
gorantziak daiola, txikitin parian paina, 
ai esango diozu. 
 
Zeinek hori eman dizun 
galdetzen badizu 
Felix de Aranburu, txikitin parian paina, 
ai esango diozu. 
 
Feliz de Aranburu 
hain gizon trebea 
Bergaran bilatu dau, txikitin parian paina, 
ai beretzat andrea. 
 
TXAKOLIN 
 
Txakolin, txakolin, 
txakolinak on egin. 
guztiok edaigun 
alkarrekin. 
Bihotza posezbetetzen da 

txurrut bat eginik 
ez dago munduan 
edari hoberik. 
 
Txakolin, txakolin, 
txakolinak on egon. 
Maritxu, arintxo da 
Martintxo. 
Ase naiz naparrez, 
zuri, gorri ta beltzez. 
Jarri naute minez, 
gabe ere onik ez. 
 
TOPA DAGIGUN 
 
Errioxak Baigorriko 
Bakio nahiz Getariko 
topa dagigun eta bakean 
bizi gaitezen betiko. 
 
Umeak arretaz horni 
gazteei hitza eskaini 
gaztetxoago eta haurrago 
izan gaitezen geroni. 
 
Errioxak Baigorriko 
Bakio nahiz Getariko 
topa dagigun eta bakean 
bizi gaitezen betiko. 
 
Ez uka amonei hitzik 
entzun agureei pozik 
zaharra ez da izandakoa 
luzaroan dena baizik. 
 
Errioxak Baigorriko 
Bakio nahiz Getariko 
topa dagigun eta bakean 
bizi gaitezen betiko. 
 
Hierarkia da lehorra 
harremana emankorra 
errespetuan dago gordeta 
emakumeen altxorra. 
 
Errioxak Baigorriko 
Bakio nahiz Getariko 
topa dagigun eta bakean 
bizi gaitezen betiko. 
 
MENDIZALEAK AURRERA 
 
Mendizaleak, aurrera, guazen mendi 
gallurrera, euskaldunak esnatzera, tralara, 
tralara. 
Aupa goazen mendi txindorri beti gora, 
aldetatik, ederra da gure herria; 
maite degu bihotzetik ez da lurra oberik, 
larala, larala, ez da lurra oberik. 
Guazen mendirik mendi baserririk baserrira, 
eroanaz alaitasuna. 
Laster datoz bai alai gurekin, lasterka bide-
txindorretatik. 
Erromerira etorri gera, alai alai abestu 
dezagun ta dantza egin dezagun mutilak. 
Zure bidea da, maitia, gure alaitasuna, 
erromeriara etorri gera tralara, tralara. 
 
ALA KINKIRI, ALA KUNKURU 
 
Erran dut, erranen eta errango, 
ez naiz isilik egongo, 
plaza hontako dama gazteak 
ez dira moja sartuko. 
 
Ala kinkiri, ala kunkuru, 
ala kinkiri kunkuru kanta, 
ala kinkiri kunkuru kanta 
gu bezalakoak dira, 

hola! 
 
Erran dut, erranen eta errango, 
ez naiz isilik egongo, 
plaza hontako gizon gazteak 
ez dira fraile sartuko. 
 
Ala kinkiri, ala kunkuru, 
ala kinkiri kunkuru kanta, 
ala kinkiri kunkuru kanta 
gu bezalakoak dira, 
hola! 
 
Erran dut, erranen eta erran, erranen eta 
errango, 
ez naiz isilik egongo, 
plaza hontako gazte guztiak 
ezkontzan dira sartuko. 
 
Ala kinkiri, ala kunkuru, 
ala kinkiri kunkuru kanta, 
ala kinkiri kunkuru kanta 
gu bezalakoak dira, 
hola! 
 
ATHLETIC-EN HIMNOA 
 
Athletic, Athletic, eup! 
Athletic, gorri ta zuria 
danontzat zara zu geuria. 
Herritik sortu zinalako 
maite zaitu herriak. 
 
Gaztedi gorri-zuria 
zelai orlegian 
Euskalherriaren 
erakusgarria. 
Zabaldu daigun guztiok 
irrintzi alaia: 
Athletic, Athletic, 
zu zara nagusia! 
 
Altza Gaztiak. 
Athletic, Athletic, 
gogoaren indarra. 
Aritz zarraren enborrak 
loratu dau orbel barria. 
 
Aupa mutilak 
aurrera gure gaztiak 
Bilbo ta Bizkai guztia 
goratu bedi munduan. 
Aupa mutilak 
gora beti Euskalherria 
Athletic gorri-zuria 
geuria. 
 
Bilbo ta Bizkaiko gaztiak gora! 
Euskaldun zintzoak aurrera! 
 
FURRA FURRA 
 
Furra, furra, fandangoa, 
hortxe duzu fandangoa 
geure gustokoa. 
 
Gaur goizean jeiki naiz 
suerte onean, 
tanke bat topatu dut 
neure kafesnean; 
ez dakit zer daukagun 
bake ala gerra 
bainan nik badaezpadan 
egin dut puzkerra. 
 
Zerbait egitekotan 
zuzen eta artez 
zorri bat garbitu dut 
ur pistola batez, 

orain galdurik nago 
beldurrez beteta 
muniziorik gabe 
gelditu naiz eta. 
 
Neure arma bakarra 
dut akordeoia, 
hauspoari eraginez 
dirudi leoia; 
eskua jaten badit 
on egin dezaion 
Cervantsei holakorik 
gertatu zitzaion. 
 
Eta orain banoa 
berriro ohera, 
bila ez badatozkit 
lolo egitera; 
bihar ikusiko da 
zer dagoen berri, 
jakintsuenak ere 
ezin du igerri. 
 
ERREALA-REN HIMNOA 
 
Txuri-urdin, txuri-urdin maitea, 
txuri-urdin, txuri-urdin aurrera. 
Beti, beti maite, 
maite, maitea, 
Donostia, Donostiarra. 
 
Aurrera mutilak, 
aurrera Gipuzkoa, 
aurrera txuri-urdinak. 
 
Gazte, gazte, gazte, gazte, gaztedi, 
gaztedi, aupa, aupa mutilak. 
Gazte, gazte, gazte, gazte, gaztedi, 
gaztedi txuri-urdina. 
 
KALIAN GORA 
 
Kalian gora, kalian behera, 
kalian gora, kalian behera, 
kalian gora, kalian behera, 
kalian gora zezena. 
 
Hau dek, hau dek, 
hau dek humoria, 
kontzolatzeko, kontzolatzeko, 
euskaldun jendia 
 
ARDOA EDANDA 
 
Ardoa edanda mozkortzen naiz 
pipa erreta zoratzen naiz 
kortejatzean lotsatzen naiz 
nola demontre biziko naiz? 
 
KALERA NOA IHESI 
 
Ni bizi naiz baserrian 
animalien erdian, 
bertsotan kontatuko dizuet 
mundu guztiak dakian 
nola nagoen mendian 
bizidunen hilobian. 
 
Jaikitzen naiz egunero 
oilarrak jo ta gero, 
lanetik eta lanera beti 
nola ninteke hain ero! 
Kalera aldegin edo 
sartuko naiz gerrillero. 
 
Lanez banago asea 
ordaina ez da luzea, 
mendi goietan egonagatik 
hauxe da nire leizea 

emaidazu guraizea 
urra dezadan haizea. 
 
Kalera noa ihesi 
neure gurdi eta guzi, 
ez naiz menturaz han ere ongi 
ibiliko lehendabizi, 
baina ez ninteke bizi 
baserrian bezain gaizki. 
 
Agur baserriko mendi, 
hil arteko urkamendi, 
hiltzeko bada ere zugana 
berriro itzul banendi, 
mundua ez dabil ongi 
edo nauzu ero haundi. 
 
JOXE MIELEN BATELA 
 
Joxe Mielen batela 
txitxarrua eta berdela. (Bis) 
 
Joxe Miel, Miel Joxe 
Joxe Miel, Miel Joxeren batela! 
 
DONOSTIAKO MARTXA 
 
Bagera! 
Gu (e)re bai 
Gu beti pozez, beti alai! 
 
Sebastian bat bada zeruan 
Donosti bat bakarra munduan 
Hura da santua ta hau da herria 
Horra zer dan gure donostia! 
 
Irutxuloko gaztelupeko 
Joxemaritar zahar eta gazte 
Joxemaritar zahar eta gazte 
Kalerik kale danborra joaz 
Umore ona zabaltzen hor dijoaz 
Joxemari! 
 
Gaurtandik gerora penak zokora 
Festara! Dantzara! 
Donostiarrai oihu egitera gatoz 
Pozaldik! 
Inauteriak datoz! 
 
Bagera! 
Gu (e)re bai 
Gu beti pozez, beti alai! 
 
KATTALIN 
 
Etxe txiki txukun baten 
zure aitatamakin 
zinen bizi, zintzo bizi 
ene maite Kattalin. 
 
Ene maite, ene maite 
ene maite Kattalin 
sekulako ta betiko 
galdu zaitut Kattalin. 
 
Baina eder zinen zinez 
zinen izar bat bezin 
ile gorri baita zorri 
zuk bazenun Kattalin. 
 
Ibaiaren zinen joaten 
zure ahate beltzekin 
goiz batean, bat batean 
ito zinen Kattalin. 
 
Hilerrian bada lore 
euzki lili, krabelin 
zu zaituzte badut uste 
ongarritzat Kattalin. 

 
SARRI, SARRI 
 
Ez dakit zer pasatzen den 
azken aldi hontan 
jendea hasi dela dantzatzen sarritan 
zerbait ikustekoa du 
bi falta direlakoz 
«Recuento generalean». 
Sarri, Sarri, Sarri, Sarri, Sarri, Sarri, 
Sarri, Sarri, Sarri, Sarri, Sarri askatu, 
Sarri, Sarri, Sarri, Sarri, Sarri, Sarri, viva tú 
 
Irratikoak han ziren 
emititzen zuzenean 
paella jango zutela 
eta Piti eta Sarri bere muturretan 
saltzan zeudela konturatu gabeak. 
 
Sarri, Sarri, Sarri, Sarri, Sarri, Sarri, 
Sarri, Sarri, Sarri, Sarri, Sarri askatu, 
Sarri, Sarri, Sarri, Sarri, Sarri, Sarri. 
 
Zaila dugu sortzea 
doinu gogozagorik 
Sarri dio herriak 
txanpainaz ospaturik 
Iruñeko entzierroa 
desentzierroa hemen 
zapi gorriak 
zerua du estaltzen. 
 
Ez dakit zer pasatzen den 
azken aldi hontan 
jendea hasi dela dantzatzen sarritan 
zerbait ikustekoa du 
bi falta direlakoz 
«Recuento generalean». 
 
Sarri, Sarri, Sarri, Sarri, Sarri, Sarri, 
Sarri, Sarri, Sarri, Sarri, Sarri askatu, 
Sarri, Sarri, Sarri, Sarri, Sarri, Sarri, viva tú 
 
Sarri, Sarri, Sarri, Sarri, bi badoaz, 
Sarri, Sarri, Sarri, Sarri, hanka kalera 
Sarri, Sarri, Sarri, Sarri, bafleetatik... 
kriston martxa dabil! 
 
Sarri, Sarri, Sarri, Sarri, Sarri, Sarri, 
Sarri, Sarri, Sarri, Sarri, Sarri askatu, 
Sarri, Sarri, Sarri, Sarri, Sarri, Sarri, viva tú 
 
Sarri, Sarri, Sarri, Sarri, bi badoaz, 
Sarri, Sarri, Sarri, Sarri, hanka kalera 
Sarri, Sarri, Sarri, Sarri, bafleetatik... 
kriston martxa dabil! 
 
EDURRA TEILATUAN 
 
Edurra teilatuan 
abarra basoan, 
taloak erretzeko 
irina auzoan Rau! 
 
Rau, rau, rau, 
rakataplau! 
Hau duk umorea, 
utzi alde batera, 
euskaldun jendea. 
 
Kortan daukagu txahala 
hezurra eta azala 
Aita San Antoniok 
loditu dagiala. Rau! 
 
Rau, rau, rau, 
rakataplau! 
Hau duk umorea, 
utzi alde batera, 

euskaldun jendea. 
 
Astean bariku bi 
zapatuan beti 
domekan okelea 
auzoan ikusi. Rau! 
 
Rau, rau, rau, 
rakataplau! 
Hau duk umorea, 
utzi alde batera, 
euskaldun jendea. 
 
Edurra teilatuan, 
zakua lepoan, 
ibili beharko joat 
aurtengo neguan. Rau! 
 
Rau, rau, rau, 
rakataplau! 
Hau duk umorea, 
utzi alde batera, 
euskaldun jendea. 
 
Gaztea nintzanean, 
denbora batean, 
ez nintzen sosegatzen 
ezkondu artean. Rau! 
 
Rau, rau, rau, 
rakataplau! 
Hau duk umorea, 
utzi alde batera, 
euskaldun jendea. 
 
Ezkondu eta gero 
hilabete gabe 
porrusaldea neukan 
oliorik gabe. Rau! 
 
Rau, rau, rau, 
rakataplau! 
Hau duk umorea, 
utzi alde batera, 
euskaldun jendea. 
 
Porrusaldatxo likin, 
olio gabea, 
ez nintzen ni gaztetan 
holako zalea. Rau! 
 
Rau, rau, rau, 
rakataplau! 
Hau duk umorea, 
utzi alde batera, 
euskaldun jendea. 
 
AXURI BELTZAK 
 
Axuri beltza ona duk baina 
xuriak berriz hobea 
dantzan ikas nahi duen horrek 
nere oinetara begira. 
 
Festan dabiltza salto ta brinko 
pozez ertenik plazara 
guk ere parte hartu nahi degu 
eta bagoaz dantzara. 
 
Aupa mutilak, aupa neskatxak 
baztertu barruko lotsa 
alaitasunez poztu ditzagun 
gorputza eta bihotza. 
 
MARITXU NORA ZOAZ 
 
Maritxu nora zoaz eder galant ori? 
Iturrira Bartolo nahi badezu etorri 
Iturrian zer dago? 

Ardotxo txuria 
Biak edango degu nahi degun guztia 
 
Maritxu, zuregana biltzen naizenian, 
poza nabaitzen det nere barrenian 
Bartolo, nik ere det atsegin hartutzen 
ur bila nuanian banauzu laguntzen 
 
Maritxu, lagunduko dizut gaur mendira, 
ur fresco eder bila hango iturrira. 
Iturri eder hortan dagon ur garbiak, 
Bartolo, alaituko dizkizu begiak. 
 
Maritxu, nere aurrez ez jarri serio 
zuri dizudalako zenbait amorio. 
par irri gogozkoa egiten badezu 
bihotza atseginezbetetzen dirazu. 
 
Maritxu, baldin asmo badezu ezkontzia, 
lendabiziko nintzaz oroitu zatia. 
Zure mende jartzen naiz denbora guziko, 
Bartolorekin gaizki ez zera biziko. 
 
DONOSTIAKO HIRU DAMATXO 
 
Donostiako hiru damatxo 
Errenderian dendari. 
Josten ere badakite, baina 
ardoa edaten hobeki. 
Eta kriskitin, kraskitin, 
arrosa krabelin, 
ardoa edaten hobeki. 
 
Donostiako Gaztelupeko 
sagardoaren gozua. 
Hantxen edaten ari nintzala 
hautsi zitzaidan basua. 
Eta kriskitin, kraskitin, 
arrosa krabelin, 
basua kristalezkua. 
 
Donostiako hiru damatxo 
hirurak gona gorriak. 
Sartutzen dira tabernara ta 
irtetzen dira hordiak 
eta kriskitin, kraskitin 
arrosa krabelin, 
irtetzen dira hordiak. 
 
Donostiako hiru damatxo 
ein omen dute apustu. 
Zeinek ardo gehiago edanda, 
zein gutxiago mozkortu. 
Eta kriskitin, kraskitin, 
arrosa krabelin, 
zein gutxiago mozkortu. 
 
BIBA RIOJA 
 
Biba Rioja, biba Nafarra, 
arkume onaren iztarra, 
hemen guztiok anaiak gara 
hustu dezagun pitxarra. 
 
Glu, glu, glu,… 
 
Gure sabela bete behar da 
ahal bada gauza onarekin; 
dagon lekutik, eragin bapo! 
aupa mutilak! gogoz ekin. 
 
Umorea da gauzik onena 
nahigabeak ditu ahaztutzen 
uju ta aja hasi gaitean 
Euskal doinuak kantatzen 
 
IXILIK DAGO 
 
lxil ixilik dago, kaia barrenian 

Untzi xuri pollit bat uraren gainean. (bis) 
 
Goizek'ordu bietan esnatutzen gira 
Arrantzaliarekin joaitek' urrutira. 
 
Pasatzen nintzanean zure leihopetik 
Nigar'heldu zitzautan begi bietatik/(nagarrak 
irteten dit begi bietatik)(bis) 
 
Zer gatik (5 aldiz) negar egin ? 
Zeruan izarra dago itsaso aldetik. (bis) 
 
Bat, bat, bat, bart parrandan ibili, bart 
parrandan ibili. 
 
Bi, bi, bi, ez naiz ondo ibili, ez naiz ondo ibili. 
 
Hiru, hiru, hiru, kolkoa bete diru, kolkoa bete 
diru. 
 
Lau, lau, lau, xardina bakalau. 
 
Anteron txamarotia, 
Singerren bigotia, 
Haretxek ei dauka, ei dauka 
Preso tximinoia. 
 
LOGURA NAZ 
 
Logura naz ta lokalde 
gure oilarrak jo dabe, 
gure oilarrak jo dabe baina 
ni nau ondino logura. 
 
MAHATSAREN ORPOTIK 
 
Mahatsaren orpotik dator 
mama gozoa, mama gozoa. 
Edango nukeela betrik basoa, 
klink, beterik basoa. 
Nik zuri, zuk neri, 
agur eginaz alkarri, 
basoa txit garbi 
beharko da ipini. 
 
MARITXU TABERNEREA 
 
Maritxu tabernerea 
neskatxu konponidea 
kuartilli t'erdi ardauaz 
eginten dau azunbrea. 
 
Damatxu bentanakoa 
egon zakidaz kontuan, 
amore batek huts emonagatik 
beste asko da munduan. 
 
Antxina gaztea nintzen 
orain egin naz agura, 
andreak eta umeak bere 
ez naude ikusi gura. 
 
Mendi altuan edurra, 
bota sutara egurra, 
alaba galanten ama 
mutil zantarren bildurra. 
 
MAITE, MAITE 
 
Maite, maite 
ez ni utzi hemen kaiean. 
Maite, maite 
zu nere bihotzean. 
 
Maitetxo itsasora juan da 
itsasontzi batean. 
Maitetxo itsasoan dago 
urrutirako bidean. 

Maite, maite 
ez ni utzi hemen kaiean. 
Maite, maite 
zu nere bihotzean. 
 
Maitetxo noiz etorriko da, 
nere bihotza zain dago. 
Maitetxo noiz etorriko da, 
biok alkar bizitzeko. 
 
Maite, maite 
ez ni utzi hemen kaiean. 
Maite, maite 
zu nere bihotzean. 
 
MADDALEN 
 
Zutaz oroitzen naiz 
ene Maddalen 
etxetik urrun nabil 
maite zaitudan arren. 
 
Festa bakar hartan 
azaldu zinen 
dena esango dizut 
maite zaitudan arren. 
 
Salto eta algara 
egin duzu aurten 
ia puskatu zaitut 
maite zaitudan arren. 
 
Baina bukatu da 
seguru naiz zeren 
etxetik urrun nabil 
maite zaitudan arren. 
 
MADALEN BUZTURINGO 
 
Madalen Buzturingo 
gauean gauean 
errondean dabiltza 
zure portalean. 
Ai! Madalen, Madalen! 
Ai! Madalen! 
Zure bila nenbilen 
orain baino lehen. 
 
Hasi goiko kaletik 
beheko kaleraino 
ezta ederragorik 
Madalentxo baino. 
Ai! Madalen, Madalen! 
Ai! Madalen! 
Zure bila nenbilen 
orain baino lehen. 
 
Zein ote da berorri 
horren famosoa, 
Madalen deritzona 
neskatza airosoa! 
Ai! Madalen, Madalen! 
Madalen nirea! 
Zure ondoren dabil 
bueltaka jendea. 
 
Kalean gora behera 
isil eta serio, 
ilearen puntean 
zintea dario. 
Ai! Madalen, Madalen! 
Madalen gaixoa! 
Seigarren batailoian 
daukazu majoa. 
 
Elizara joan eta 
belauniko jarri, 
lehenbiziko errezoa 
bere majoari; 

txikitxoa da baina 
bai konpondutxoa, 
kazadoreetako 
kabo aurrengoa. 
 
Txikitxo naizelako 
ez nazazu utzi, 
kapitan izanen naiz 
bihar edo etzi. 
Ai! Madalen, Madalen! 
Madalen maitea! 
Zu nahi zintuzket ba 
nire emaztea! 
 
Goiko komentutikan 
eta kaleraino 
ezkontzeko asmotan 
makina bat dago. 
Ai! Madalen, Madalen! 
Ai! Madalen! 
Zure bila nenbilen 
orain baino lehen. 
 
Ikuste bakoitzean 
Madalen kalean 
zer poza sentitzen dut 
nire bihotzean! 
Ai! Madalen, Madalen! 
Madalen lorea! 
Nahiko nuke bazina 
betiko nirea! 
 
PERU GUREA 
 
Peru gurea Londresen 
zingulun-larrak ekarten, 
hura handikan etorri arte 
gu biok dantza gitezen. 
Ai hori egia! 
Zingulun zangulun Maria. 
 
Kaponak daude erretzen, 
oilaskoak mutiltzen, 
eztin hark asko orai pentsatzen 
honela geala dantzatzen. 
Ai hori egia! 
Zingulun zangulun Maria. 
 
Nagusia Bitorian 
plazako ostatu berrian. 
Osorik larrugorritan 
sartu zait saski erdian. 
Ai hori egia! 
Zingulun zangulun Maria. 
 
Nere mutiltzo ttikia, 
hik esan huen egia: 
medikuarekin dantzatzen zela 
neure emazte Maria. 
Ai hori egia! 
Zingulun zangulun Maria. 
 
PIPA HARTUTA 
 
Pipa hartuta zoratzen naiz, 
ardo edanda mozkortzen naiz, 
morkortu eta erortzen naiz... 
Nola demontre biziko naiz? 
Tra le ra... 
 
Hamar botila xankraturik, 
azken basoa klikaturik, 
azken xirrista irentsirik, 
moltsa deraukat turrindurik, 
Tra le ra... 
 
Urrundu zaizkit adiskideak 
eta hurbildu ostalerak, 
etxean aldiz emazteak 

prest-presta ditu erasiak. 
Tra le ra... 
 
Bazter guztiak inguruka, 
bideak ere ihaurrauska 
munduak zer du? Hau da kinka! 
Goazen etxera andarkoka. 
Tra le ra... 
 
Mutiko gazte eta leiala, 
kontseilu onak har zaitzala; 
otoi bizian ez zaitezela 
sekula mozkor ni bezala. 
Tra le ra... 
 
SOLORA NINDOALA 
 
Solora nindoala, 
solotik nentorrela, 
laztana ikusi neban 
bidean lo zetzala. 
 
Eskutxoaz ikutu neutsan 
hila ala bizia ete zan, 
altzotxura saltatu eutsan 
neuk gura ez nebala. 
 
Hamabi krabelina 
larrorasikan baga 
geure ortuan bere 
krabelina bada. 
 
Eskutxoaz ikutu neutsan 
hila ala bizia ete zan 
laztan bat emon eutsan 
neuk gura ez nebala. 
 
IKUSI MENDIZALEAK 
 
Ikusi mendizaleak 
baso eta zelaiak, 
mendi tontor gainera 
igon behar dogu. 
Ez nekeak, ezta bide txarrak 
gora,gora Euskalerria. 
Gu euskaldunak gara 
Euskalerrikoak. 
 
Hemen mendi tontorrean 
euskal lurre artean 
begiak zabaldurik 
bihotza erretan. 
Hain ederra, hain polita da ta, 
gora, gora Euskalerria. 
Gu euskaldunak gara 
Euskalerrikoak. 
 
ATZO, ATZO 
 
Atzo, atzo, atzo, 
atzo hil ziren hamar atso. 
Baldin ardoa merkatzen ez bada 
hilko dirade beste asko. 
Atzo, atzo, atzo hil ziren hamar atso. 
 
ARTILLERO 
 
Artillero dale fuego 
eskontzen zaigula pastelero. 
Eta zeinekin? eta norekin? 
Orpo zikinaren alabakin. 
 
Orpo zikin, gona luze 
atzeko-aldeko erregidore. 
Jotzen zioten tarrapatatan, 
zergatik neskatxa zatarra zan. 
 
Orpo zikin, gona luze 
kaleko loiaren erregidore. 

Deitzen zioten zarran zan zan zan, 
zergatik neskatxa zatarra zan. 
 
ANTONI ETA ANTON 
 
Antoni! Antoni! 
Zure atean nago ni. 
 
Ai, Anton! Ai, Anton! 
Ate ondoan, hor konpon. 
 
Hormatxoriak negu gorrian 
ez du atsegin elurra: 
zerua goibel, kabia hotza 
eta janari gabe lurra. 
Ai, maite, nire bihotzak duen 
zure hotzaren beldurra! 
Biontzat kabi bat berotzeko 
bilduko nuke egurra. 
 
Antoni! Antoni! 
Zure atean nago ni. 
 
Ai, Anton! Ai, Anton! 
Ate ondoan, hor konpon. 
 
Enarak ez du behin egindako 
kabirik inoiz aldatzen: 
urtero beti kabi aretan 
umeak ditu bazkatzen. 
Baina zu, Anton, nara txarra 
zaitut niretzat bilatzen; 
jai bakoitzean nexka berria 
ikusten zaitut maitatzen. 
 
Antoni! Antoni! 
Zure atean nago ni. 
 
Ai, Anton! Ai, Anton! 
Ate ondoan, hor konpon. 
 
Enarak ere bere kabia 
galduta badu ikusten, 
biderik gabe, haruntz eta honuntz 
kabitik du aldegiten. 
Egarri dagoen nire bihotza, 
zuk eman ezik edaten, 
berriro ere ibiliko da 
gogorik gabe nonbaiten. 
 
Antoni! Antoni! 
Zure atean nago ni. 
 
Ai, Anton! Ai, Anton! 
Ate ondoan, hor konpon. 
 
Zure bihotza egarri dela 
esan didazu bertsotan; 
neronek ere ikasia dut 
arrazoi duzula hortan. 
Zu beti zabiltz edari bila, 
ikusi zaitut askotan, 
baina neurriz gain egarri hori 
itotzen duzu ardotan. 
 
Antoni! Antoni! 
kalabaza zale ez naiz ni. 
 
Ai, Anton! Ai, Anton! 
Haize freskoari, gabon!. 
 
EZ DIZUT IRIKIKO / JERONIMO 
 
Ez dizut irikiko 
gau ilunian aterik 
barrengoak ez daki 
kanpokoaren berririk. 
Zatoz eguna argitzen danian, 
egongo gera alkarrekin. 

 
Ai, ene! Ai, ene! Hogeita laugarrena 
San Bartolome. (Bis) 
 
Jeronimo, entzun zazu 
neskatxarekin ibiltzen zera zu. (Bis) 
 
Aita datorrenian, ama datorrenian 
etxetik kanpora bialduko zaitu. (Bis) 
 
KINKIRI-KUNKURU 
 
Erran dut, erranen ta errango 
Ez naiz ixilik egongo, 
Plaza huntako dama gazteak 
Ez dira monja sartuko. 
Ala kinkiri, ala kunkuru, 
Ala kinkiri kunkuru kanta, (berriz) 
Gu bezalakoak dira holak! 
 
Erran dut, erranen ta errango 
Ez naiz ixilik egongo, 
Plaza huntako gizon gazteak 
Ez dira fraile sartuko. 
Ala kinkiri, ala kunkuru 
Ala kinkiri kunkuru kanta, (berriz) 
Gu bezalakoak dira holak! 
 
Erran dut, erranen ta errango 
Ez naiz ixilik egongo, 
Plaza huntako gazte guziak 
Ezkontzan dira sartuko... 
Ala kinkiri, ala kunkuru 
Ala kinkiri kunkuru kanta, (berriz) 
Gu bezalakoak dira holak ! 
 
GURE KUADRILLAN 
 
Gure kuadrillan, 
gure kuadrillan, 
gure kuadrillan mozkorra franko 
eta, gainera, soltero. 
 
Eta, gainera, 
eta, gainera, 
eta, gainera, ezkontzerikan 
ez duena espero, 
ez orain ta ez gero. 
 
Hau dek zorioneko, 
ezkondu beharra, 
ezkondu baino lehenago 
biziko naiz mutil [neska] zaharra. 
 
HERRIKO FESTAK 
 
Herriko festak ziran biharamonian, 
berak nahi zuten txoko, txoko batian, 
harri txabal-txabal baten gainian, 
ari ziran, ari ziran trukian. 
 
Lau atso: hiru neskazahar, 
bat alarguna, 
jarririk itzalian, 
harri txabal-txabal baten gainian, 
ari ziran, ari ziran trukian. 
 
Hasi ziradenian kartak partitzen, 
eta gainera tantuak kontatzen. 
Trun jota, ta I¡axik txota, 
Mariak txaldun, Errufinak hirua. 
Mari Martin, txoratu al zain burua? 
lauarekin hiruaren keinua. 
 
Neska egon hadi ixil-ixilik 
hik ez den ikusi nere keinurik! 
Tanta bat edanez gero, 
begiak dir-dir, ezin egon ixilik 
edan ezan, edan ezan gogotik, 

katilua, katilua beterik. 
 
EZ GOAZ LANERA 
 
Astelehena, 
jai ondoko alperra, 
lanik ez egiteko, 
ez goaz lanera, 
ez goaz lanera, 
ez goaz lanera, 
ez goaz lanera, 
ez goaz lanera. 
 
Asteartea, 
euria goitik behera, 
bustiko ez bagara, 
ez goaz lanera, 
ez goaz lanera, 
ez goaz lanera, 
ez goaz lanera, 
ez goaz lanera. 
 
Asteazkena, 
osabaren ezkontza, 
berak nahi baldin badu, 
ez goaz lanera, 
ez goaz lanera, 
ez goaz lanera, 
ez goaz lanera, 
ez goaz lanera. 
 
Osteguna, 
amonaren eguna, 
hori ospatutzeko, 
ez goaz lanera, 
ez goaz lanera, 
ez goaz lanera, 
ez goaz lanera, 
ez goaz lanera. 
 
Ostirala, 
haginetako mina, 
aspirina hartuta, 
bagoaz ohera, 
ez goaz lanera, 
ez goaz lanera, 
ez goaz lanera, 
ez goaz lanera. 
 
Larunbata, 
egun erdiko lana, 
egun erditxogatik, 
ez goaz lanera, 
ez goaz lanera, 
ez goaz lanera, 
ez goaz lanera, 
ez goaz lanera. 
 
Igandea, 
lantegiak itxita, 
lana egin nahi baina, 
ezin joan lanera, 
ez goaz lanera, 
ez goaz lanera, 
ez goaz lanera, 
ez goaz lanera. 
 
ALDAPEKO 
 
Aldapeko sagarraren 
adarraren puntan 
puntaren puntan 
txoria zegoen kantari. 
 
Xiru-liruli, xiru-liruri, 
nork dantzatuko ote du 
soinutxo hori? 
 
Zubiburu zelaieko 

oihanaren zolan, 
zolaren zolan, 
lili bat bada beilari. 
Xiru-liruli, xiru-liruri, 
nork bilduko ote du 
lili xarmant hori? 
 
Mende huntan jasan dudan 
bihotzeko pena, 
penaren pena, 
nola behar dut ekarri? 
Xiru-liruli, xiru-liruri, 
zuk maitea hartzazu ene pena hori! 
 
AMA BEGIRA ZAZU 
 
Ama begira zazu 
leihotik plazara: 
ni bezalakorikan 
plazan bai ote dan? 
Lai lai la 
plazan bai ote dan? 
 
Begiak erne ditut, 
bi zangoak arin: 
hoinbertze dohainekin 
ez nauke mutxurdin. 
Lai lai la 
ez nauke mutxurdin. 
 
Mutikoen artean 
itzul-inguruka, 
gizon geitzat baduzket 
dotzenan hameka. 
Lai lai la 
dotzenan hameka. 
 
Heldu den primaderan 
arropa xuritan, 
ederra izanen naiz 
mahain sainduetan 
Lai lai la 
mahain sainduetan. 
 
- Haurra, ahal badaide, 
hala izan bedi: 
lehen gure aldi zen 
Lai lai la 
orain zuen aldi. 
 
ENBATA 
 
Montetxion dago Katxibatxi, 
handik dabiltza Txorten ta Patxi. 
Xiprinetik 
Bibonera 
zeharka doaz etxera. 
 
Tunbai, tunbai, tunbai 
tunbaitia enbata. 
Tunbai, tunbai, tunbai 
tunbaitia enbata. 
Xiprinetik 
Bibonera 
zeharka doaz etxea. 
- 

 
ITSASOAN URAK HANDI DIRE 
 
Zazpi laguneko famili batetan 
arotza zen gure aita 
gure herriko alkate ez izan arren, 
lan egiten zuena. 
 
Itsasoan urak handi dire, 
murgildu nahi dutenentzat 
gure herriko lanak handi dire, 
astun dire, gogor dire, 

zatiturik gaudenontzat. 
 
Markatzen ari diren bide nabarra 
ez da izango guretzat, 
lehengo sokari ezarririk datorren 
oztopo bat besterik. 
 
Itsasoan… 
 
Hainbeste mendetako gure morrontzak 
baditu mila tankera 
eta, zuhur aukeratzen ez badugu, 
bertan galduko gera. 
 
NESKA MUTIL 
 
Neska mutil, neska mutilari, aleluya (bis). 
 
Txakurra galdu zaio Etxabe kuartori, 
seinaliak badauzka nahi badezu ekarri, 
txakurra da zuria, buztana du beltza, 
hanka tartean dauka arrautza parea (bis). 
 
Hamalau hamalauko ziraden bi kuadril, 
estropa jotzeko gizon eta mutil, 
ondo portatu zaigu patroia Beaxai, 
Kontxako txapelakin Zarauztikan dabil. 
 
HERRI BEHERA JOTA 
 
Herribehera, Herribehera, 
zure landen zabalera 
ortzi muga den hartan 
mugatzen da. 
 
Zure lur emankorretan 
isurtzen diren asmoak 
gogotsu hartuko al ditu 
lur gozoak. 
 
Zure gaztelu zaharrek 
gorderik duten antzina 
hats tristetan mintzo da 
haren mina. 
 
Horma zahar arraituetan 
txoriak dira kantatzen 
mendetako lo geldia 
salatzen. 
 
Nafarroa anai zaharra 
kondairaren lehen sustarra 
bego higan arbasoen 
amets hura. 
 
MAITATUA SOBERA 
 
Maitatua sobera nintzelarik haurra, 
ez nekien nik zer zen amaren beharra. 
Bortu batean orain naiz bakar bakarra, 
amaz oroit orduko heldu zaut nigarra. 
 
Aho batek eztiki diolarik: ama! 
hitz goxo bakar horrek mundu bat darama. 
Ama baino hoberik zer diteke asma? 
horren maitatzen beraz gaiten oro tema. 
 
ANDRE MADALEN 
 
Egun batean ni ari nintzen 
andrea ezin ikusirik 
esan zidaten edana dago 
ez egin hari kasurik. 
 
Andre Madalen, andre Madalen 
laurden erdi bat olio 
andreak zorrak egin eta gero 
jaunak pagatuko dio. 
 

Total egina zegoen baina 
hezurrak zeuzkan osorik 
galdetu zidan ea etzegoen 
tabernan ardo gozorik 
 
Andre Madalen… 
 
Aita-semeak aritzen ginen 
uda-partean labrantzan 
andrea berriz, ganbaratikan, 
tabernarako arrantzan 
 
Andre Madalen… 
 
Nire andreak badaki josten 
eta lisatzen taula gainean 
ardo zuria saldan emanik 
maite du denen gainetik 
 
Andre Madalen… 
 
Bere gizona utzirik etxean 
hantxe da bera patar batean: 
indarrik gabe, mozkorrarekin 
lurrera joaten da behin. 
 
Andre Madalen… 
________________________ 
 
Andre Madalen andre Madalen, 
laurden erdi bat olio, 
aitak saria ekarritzian 
amak ordainduko dio. 
 
Amak ordaintzen ez balinbaio, 
aitak ordainduko dio; 
aitak ordaintzen ez balinbaio, 
hor konpon eta adio. 
 
NERE AMAK BALEKI/ZIBILEK ESAN 
NAUTE 
 
Zibilek esan naute 
biziro egoki 
Tolosan behar dela 
gauza erabaki. 
Giltzapean sartu naute 
poliki-poliki, 
negar egingo luke 
nere amak baleki. 
 
Jesus tribunalean 
zutenean sartu 
etzion Pilatosek 
kulparik bilatu. 
Neri ere aurkitu 
ez didate barkatu; 
zergatik ez dituzte 
eskuak garbitu? 
 
Kartzelatik atera 
fiskalen etxera 
abisatu zidaten 
joateko berehala. 
Ez etortzeko gehiago 
probintzia hanetara, 
orduan hartu nuen 
Santander aldera. 
 
GITARRA ZARTXO BAT 
 
Gitarra zartxo bat det 
nik nere laguna 
horrela ibiltzen da 
artista euskalduna, 
egun batean pobre 
besteetan jauna 
kantatzen pasatzen det 
nik beti eguna. 

Nahiz dela Italia 
orobat Frantzia 
bietan bilatu det 
anitz malizia 
ikusten badet ere 
nik mundu guztia 
beti maiatatuko det 
nik Euskal Herria. 
 
Jaunak ematen badit 
neri osasuna 
izango det oraindik 
andregai bat ona. 
Hemen badet frantsesa 
interesaduna 
baina nik nahiago det 
hutsik euskalduna. 
 
Agur Euskal Herria 
baina ez betiko 
bost edo sei urtetan 
ez det ikusiko 
Jaunari eskatzen diot 
grazia emateko 
nere lur maite hontan 
hezurra uzteko. 
 
TRAPU ZAHARRAK 
 
Egunez trapu biltzen 
gabean dantzan lehertzen 
beti umore onean 
degu pasatzen, 
eta goizean goiz 
kalean irten da 
lo goxoan daudenak 
esnatzen dira. 
 
Trapu trapu zaharrak! 
 
Atera atera, trapuak saltzera 
nik erosten ditut 
modu onean 
arditan prakak kuartuan albarkak 
ta burni zaharrak txanponean 
 
Erosten ditut trapuak 
praka zahar urratuak 
gona gorri zaharrak eta 
atorratxuak. 
Jo zak zurrumuzki 
atabak soinu 
dantzan egiteko 
beti erana. 
 
Eltze elbarriturik 
pertza zulorik duenik 
arran parrillik edo 
trebera zaharrik. 
Inork saltzeko badauka 
librako txanponean 
ramon Batistak 
erosten ditu. 
 
EZKONGAIETAN / NERE ANDREA 
 
Ezkongaietan zerbait banintzan 
ezkondu eta ezer ez; (Bis) 
eder zalea banintzan ere 
aspertu nintzan ederrez 
nere gustua egin nuen ta 
orain bizi naiz dolorez 
 
Nere andrea andre ederra 
ezkondu nintzan orduan, (Bis) 
mudatuko zen esperantzarik 
ere bat ere ez nuan, 
surik batere baldin badago 

maiz dago haren onduan. 
 
Zokoak zikin, tximak jario, 
haurra zintzilik besoan; (Bis) 
adabaki desegokiagorik 
gona zahar haren zuloan; 
hiru txikiko botila handia 
dauka bere alboan. 
 
Nere andrea goiz jeikitzen da 
festara behar danean; (Bis) 
buruko mina egiten zaio 
hasi baino lehen lanean. 
Zurekin zer gertatuko zan 
nik bildurrik ez nuan! 
 
AGUR EUSKAL HERRIA 
 
Gazte gaztetandikan 
herritik kanpora 
estrajeria aldean 
pasa det denbora. 
Herrialde guztietan 
toki onak badira, 
baina bihotzak dio: 
"Zoaz Euskal Herrira" 
 
Agur nere bihotzeko 
amatxo maitea! 
Laster etorriko naiz 
kontsola zaitea. 
Jaungoikoak, ba, nahi du 
ni urez joatea; 
ama zertarako da 
Negar egitea? 
 
Lur maitea hemen uztea 
da negargarria. 
Hemen gelditzen dira 
ama ta herria. 
Urez noa ikustera, 
bai, mundu berria; 
oraintxe, bai, naizela, 
errukigarria 
 
PRIMA EIJERRA 
 
Prima eijerra 
zutan fidaturik, 
hanitx bagira 
oro tronpaturik! 
Enia zirenez erradazu bai al¥ez; 
bestela 
banua 
desertiala, nigarrez hurtzera. 
 
Desertiala, 
juan nahi bazira, 
arren zuaza, 
oi, bena berhala! 
Etzitiala jin berritan nigana 
bestela 
gogua 
doluturen zaitzu, amoros gaixua. 
 
Nitan etsemplu 
nahi dianak hartu, 
ene malurrak 
parerik ez baitu. 
Xarmangarri bat nik bainian maitatu 
fidatu 
tronpatu!... 
Sekula jagoiti ikhusi ezpanu! 
 
Mintzo zirade 
arrazu gabetarik 
ezukala nik 
zur¥amodiorik; 
zu beno lehenikbanian besterik: 

maiterik 
fidelik 
hor eztereitzut egiten ogenik. 
 
SALAMANKARA 
 
Gazte gaztetik aitak ta amak 
fraile ninduten nonbratu 
bai eta ere estudiora 
Salamankara bidaldu. 
Salamankara nindoalarik 
bidean nuen pentsatu 
estudiante tunante baino 
hobe nuela ezkondu. 
 
Ostatu xume polit batean 
gosez gelditu bainintzen 
neska xarmant bat ari zitzaidan 
mahainean zerbitzatzen. 
Begia kartsu, ezpaina lore, 
enekin aise mintzatzen 
aingeru hori ordu berean 
ene bihotz barnean zen. 
 
Hitz erdi batez maite nuela 
erran nion belarrira 
baina, gaixoa, herabetua 
ihes joan zen kanpora. 
Ez ahal nauzu, izar ederra, 
kondenatzen infernura! 
Ez da sekulan ene gogotik 
histuko zure itxura. 
 
Aita Jainkoak egin banindu 
zeruetako giltzari 
orduntxe bai jakinen nuen 
atea nori ireki. 
Lehenengo aitari, gero amari, 
gero anai-arrebari, 
ta azken orduan isil-isilik 
nire maite politari. 
 
SAN SIMON 
 
San Simon eta San Juda 
joan zen uda, eta negua heldu da: (bis) 
ez baletor hobe, bizi gara pobre 
eremu latz honetan 
ez gara hain onak benetan 
 
Ez dugu zaldirik, ez gara zaldunak 
ez dugu abererik, ez gara aberatsak 
euskara guk dugu, gu gara euskaldunak 
euskara guk dugu, gu gara euskaldunak.. 
 
TIRIKI-TRAUKI 
 
Tiriki-trauki 
hiru ta lau dira zazpi, 
xurruxumurru 
bat batean dira urrun, 
tiriki-trauki 
ezker eskubi 
bien artean dago zubi, 
hots bare-bare 
hor leiho sare. 
hiru ta lau dira bi... 
 
bat…, bat…, 
 
HIRU IZAR 
 
Gau giro izartsu hartan 
ametsetan bezala 
ilargia testigu 
berak baiezta dezala 
 
itsasoak eskutitzez 
bidalitako kresala 

nigana hurbildu eta 
estali zidan azala 
 
itsasoak eskutitzez 
bidalitako kresala 
nigana hurbildu eta 
estali zidan azala 
 
Hiru izarrak zirala 
izarrak hiru zirala 
hiru izarrak zirala 
argitsuenak zirala 
 
Nigana hurbildu eta 
estali zidan azala 
hiru zidan argitsuren 
zenbatzen ari nintzala 
 
argi izpiek besapean 
ekarri zuten itzala 
ilargia ta gainontzekoak 
itzali zirala 
 
argi izpiek besapean 
ekarri zuten itzala 
ilargia ta gainontzekoak 
itzali zirala 
 
Hiru izarrak zirala 
izarrak hiru zirala 
hiru izarrak zirala 
argitsuenak zirala 
 
IA GURIAK EGIN DU 
 
Ia guriak egin du, 
badegu zeinek agindu. (Bis) 
Ez oraindik umildu, 
alkarrengana bildu. 
Gerra nahi duen guzia 
berari kendu bizia. 
 
Ez naiz ni gerraren zale 
baizik pakearen alde. (Bis) 
Zeinek nahi duen galde, 
berari tira, dale. 
Bala bat sartu buruan, 
aspertuko da orduan. 
 
Gu gera hiru probintzi 
lehengo legerik ez hautsi. (Bis) 
Hoieri firme eutsi, 
nahiz hanka bana hautsi; 
jaioko dira berriak, 
gu gera Euskal Herriak. 
 
IKASTOLETAKO ERESERKIA 
 
Plazara, euskara plazara! 
euskaldun irakasle eta ikasleok 
dantzara! plazara, dantzara! 
Geure herriaren geroa baikara 
 
Bai, arreba ta anai, 
guk ere herria izan nahi, 
geure lurrak laiatuz eta irauliz 
udaberriko emaitzaren zai! 
herri jakintza nahi dugu 
eta jakintza herriarentzat nahi! 
 
Plazara, euskara plazara! 
euskaldun irakasle eta ikasleok 
dantzara! plazara, dantzara! 
Geure herriaren geroa baikara 
 
Ez, erderarik ez! 
euskadin sortu ginanez 
Denok Euskara bakar bat nahi dugu 
Bizi giro ta jakintza bidez 

Mundu berri bat nahi dugu 
Herri bakoitzak beretik emanez 
 
Plazara, euskara plazara! 
euskaldun irakasle eta ikasleok 
dantzara! plazara, dantzara! 
Geure herriaren geroa bait gara 
 
Plazara, euskara plazara! 
euskaldun irakasle eta ikasleok 
dantzara! plazara, dantzara! 
Geure herriaren geroa baikara 
 
IHESA ZILEGI BALITZ 
 
Ihes betea zilegi balitz 
nunbait balego bakea 
ni ez nintzake etxe ertzeko 
loredien maitalea. 
 
Ni ez nintzake oinazearen 
menpeko mixerablea 
oihu zekenen destinatzaile 
etsipenaren semea. 
 
Ni ez nintzake iñorentzako 
eskandaluzko kaltea 
lur hotz batetan aldatutako 
landare sustrai gabea. 
 
Ihes ederra zilegi balitz 
urra ahal baledi katea 
ni ez nintzake ontzi gabeko 
itsasgizon ahalgea. 
 
KYRIE ELEISON 
 
Fraide on batek jakin zuen 
nola andre bat gaisorik zen 
eta senarra Montpellierren 
a la maison 
Kyrie eleison. 
 
Senarra dizut Montpellierren 
ni sendatzeko bila uren 
eta sekulan ez itzultzen. 
A la maison 
Kyrie eleison. 
 
Oi andre maitagarrien 
jauna baduzu Montepellierren 
nik zaitut berdin senduraten. 
Kyrie, kyrie 
nik zaitut berdin senduraten. 
A la maison 
Kyrie eleison. 
 
Senarra noizbait itzuli zen 
Zer sendagailu dabil hemen? 
Fraide ta andre hil zituen. 
Kyrie, kyrie 
Fraide ta andre hil zituen. 
A la maison 
Kyrie eleison. 
 
NI NAIZ 
 
Ni naiz 
erreka zikinen iturri garbiak 
aurkitu nahi dituen poeta tristea. 
 
Ni naiz 
kaleetan zehar neguko eguzkitan 
lanera dijoan gizon bakartia 
 
Ni naiz 
lorerik gabe gelditzen ari den 
ardaska lehorra. 
 

Ni naiz 
pasio zahar guztiak kixkali nahi dituen 
bihotz iheskorra. 
 
Ez zaidazu galdetu gauza ilun guztien arrazoi 
gordea, 
nora ote dijoan denbora ladakorrak daraman 
bidea 
daraman bidea. 
 
Ni naiz 
burrukaren erdian ilunpean etsita 
amur ematen duen pizti bakartia. 
 
Ni naiz 
ezerezetik ihes munduaren erdian 
ezin aurkitutakoamets urrutia. 
 
Ni naiz 
irrifar bakoitzean gaztetasun hondarrak 
galtzen dituena. 
 
Ni naiz 
itsasoko haizeak gogor astintzendituen 
lainoen negarra. 
 
Ez zaidazu galdetu… 
 
Ni naiz 
txori hegalari batlurtasun zabarrari 
etsipenez loturik daukadan katea. 
 
Ni naiz 
beste asko bezela neguko eguzkitan 
hotzak hiltzen dagoen gizon bakartia 
 
Ni naiz 
hostorik gabe gelditzen ari den 
ardaska lehorra. 
 
Ni naiz 
pasio zahar guztiak kixkali nahi dituen 
bihotz iheskorra. 
 
Ez zaidazu galdetu… 
 
IZARREN HAUTSA 
 
Izarren hautsa egun batean bilakatu zen 
bizigai, 
hauts hartatikan uste gabean noizpait giñaden 
gu ernai. 
Eta horrela bizitzen gera sortuz ta sortuz gure 
aukera 
atsedenik hartu gabe: lana egiñaz goaz aurrera 
kate horretan denok batera gogorki loturik 
gaude. 
 
Gizonak ba du inguru latz bat menperatzeko 
premia, 
burruka hortan bizi da eta hori du bere egia. 
Ekin ta ekin bilatzen ditu, saiatze hortan ezin 
gelditu, 
jakintza eta argia; bide ilunak nekez aurkitu 
lege berriak noizpait erditu, hortan jokatuz 
bizia. 
 
Gizonen lana jakintza dugu: ezagutuz 
aldatzea, 
naturarekin bat izan eta harremanentan 
sartzea. 
Eta indarrak ongi errotuz, gure sustraiak 
lurrari lotuz, 
bertatikan irautea: ezaren gudaz baietza 
sortuz, 
ukazioa legetzat hartuz beti aurrera joatea. 
 
Ez dadukanak ongi ahi daki euketzea zein den 
ona, 

bere premiak bete nahirik beti bizi da gizona. 
Gu ere zerbait ba gera eta gauden tokitik 
hemendik bertan 
saia gaitezen ikusten: amets eroak 
bazterturikan, 
sasi zikiñak behingoz erreta bide on bat 
aukeratzen. 
 
Gu sortu ginen enbor beretik sortuko dira 
besteak, 
burruka hortan iraungo duten zuhaitz-ardaska 
gazteak. 
Beren aukeren jabe eraikiz ta erortzean berriro 
jaikiz 
ibiltzen joanen direnak : gertakizunen indar ta 
argiz 
gure ametsa arrazoi garbiz egiztatuko dutenak. 
 
Eta ametsa bilakaturik egiaren antziduri 
herri zahar batek bide berritik ekingo dio 
urduri; 
guztian lana guztien esku jasoko dute sendo ta 
prestu, 
beren bizitzen edargai; diru zakarrak bihotzik 
eztu, 
lotuko dute gogor ta hestu haz ez dadin 
gizonen gain. 
 
ITSASOTIK ILARGIRA 
 
Itsasoak mendez mende beratzen du hondarra, 
haitzen kontra hausten bere arimaren indarra, 
arimaren indarra. 
Kresal usainak dakarkit maitearen aparra, 
ene bihotzaren mugak hegoa ta iparra, hegoa 
ta iparra. 
 
Hegoatik Iparrera doan bide luzea, 
pozkarian ostadarra nahigabean lezea, 
nahigabean lezea. 
Zure arnasa zait, maitea, bizigarri hezea 
eguzkitik ilargira datorkidan haizea, 
datorkidan haizea. 
 
Maite dut eguzkiaren gorritasun bipila, 
gehiago ilargiaren argitasun isila, argitasun 
isila. 
Zu bizirik ni, maitea, gerta banendi hila, 
zatoz izarren zelaira ene arimaren bila, ene 
arimaren bila. 
 
Ene arima Hegoatik Iparrera egina, 
ilargipean zurbila, itsasoan urdina, itsasoan 
urdina. 
Eguzkiak haizeari damaion maitemina 
bil dezagun elkarrekin bakarrean ezina, 
bakarrean ezina. 
 
KULEBRIN KULEBRON 
 
Zorioneko etxe honetan 
Bada hamaika istori 
ama ohean etzan zenean 
aita gainera erori 
ondorenak zer ekarri zuen 
ez esan gero inori 
aita gainean mugikor eta 
marik ez zan ageri. 
Aitonak lanik ematen duen 
edo ez, amari galde 
utzi ezkero amona ere 
salduko luke debalde 
alde batetik erdi itsua 
despistatua bestalde 
pixa egiten iaioa degu 
taparikan altxa gabe. 
 
Gure etxean ezin bestean 
telebistak jo du kiebra 

aitona degu kulebroi eta 
amona berriz kulebra. 
 
TRISTE BIZI NAIZ ETA 
 
Triste bizi naiz eta 
hilko banintz hobe 
badaukat bihotzian 
hainbat atsekabe 
Maite bat maitatzen det 
bainan haren jabe 
sekula izateko 
esperantzik gabe (Bis) 
 
Bihotz baten lekuan 
mila banituzke 
zuretzako maitia 
izango lirake 
Baina milan lekuan 
bat besterik ez det 
har zazu ba maitia 
bat hau mila bider. (Bis) 
 
Nere maite polita 
nola zera bizi? 
zortzi egun hauetan 
etzaitut ikusi 
Uste det zabiltzala 
nigandik igesi 
ez didazu ematen 
atsekabe gutxi. (Bis) 
 
NERE SENTIMENDUA 
 
Nere sentimendua nahi det deklaratu: 
Ameriketan nago hau ezin ukatu; (Bis) 
hemen eginagatik ondo gobernatu, 
horkuaz egiten naiz asko akordatu. 
 
Honuntz etorri nintzan utzirikan ama, 
anai-arrebak eta familia dana; (Bis) 
egitiagatikan desio nuena, 
geroztik triste nago,ai! nere barrena. 
 
Hamazazpi urtetan banuen segira: 
neska gazte guztiak neroni begira; (Bis) 
lurrik ikuttu gabe, gorputzari jira, 
orduko arintasunak asentatu dira. 
 
Gorputz ederra nuen, dantzari arina, 
bainan ez da izaten betiko egina; (Bis) 
orain eginagatik hemen ahalegina, 
ez gera libertitzen orduan adina. 
 
Horko bizimoduaz oso aspertuak, 
onarako ziraden gure desiuak; (Bis) 
orain etxera berriz emanik pausuak 
Hemen bizi gerade erdi-mudatuak. 
 
Despedida dijua sei bertso hoiekin, 
anaia konformatu horrenbesterekin; (Bis) 
nere gustua hau da, nahi badezu jakin: 
beste horrenbeste jarri, aio Joxe Juakin. (Bis) 
 
XALBADORREN HERIOTZEAN 
 
Adiskide bat bazen 
benetan bihozbera 
poesiaren hegoek 
sentimenduzko bertsoek 
antzaldatzen zutena. 
 
Plazetako kantari 
bakardadez josia 
hitzen lihoa iruten 
bere barnean irauten 
oinazez ikasia...ikasia 
 
Non hago, zer larretan 

Urepeleko artzaina 
mendi hegaletan gora 
oroitzapenen gerora 
ihesetan joan hintzana (bis) 
 
Hesia urraturik 
libratu huen kanta 
lotura guztietatik 
gorputzaren mugetatik 
aske sentitu nahirik 
Azken hatsa huela 
bertsorik sakonena 
inoiz esan ezin diren 
estalitako hegien oihurik bortitzena... 
bortitzena 
 
Non hago.... 
 
GERNIKAKO ARBOLA 
 
Gernikako arbola 
da bedeinkatua 
Euskaldunen artean 
guztiz maitatua. 
Eman ta zabal zazu 
munduan frutua 
adoratzen zaitugu 
arbola santua 
 
Mila urte inguru da 
esaten dutela 
Jainkoan jarri zuela 
Gernikako arbola. 
Zaude bada zutikan 
orain da denbora 
eroritzen bazera 
arras galdu gera 
 
Ez zera eroriko 
arbola maitea 
baldin portatzen bada 
Bizkaiko Juntia. 
Laurok hartuko degu 
zurekin partea 
pakian bizi dedin 
euskaldun jendia. 
 
Betiko bizi dedin 
Jaunari eskatzeko 
jarri gaitezen danok 
laister belauniko. 
Eta bihotzetikan 
eskatu ezkero 
arbola biziko da 
orain eta gero. 
 
Arbola botatzia 
dutena pentsatu 
Euskal Herri guztian 
denak badakigu. 
Ea bada jendia 
denbora orain degu 
erori gabetanik 
eduki behar degu. 
 
Beti egongo zera 
udaberrikoa 
lore aintzinetako 
mantxa gabekoa. 
Erruki zaite, bada, 
bihotz gurekoa 
denbora galdu gabe 
emanik frutua. 
 
Arbolak erantzun du 
kontuz bizitzeko 
eta bihotzetikan 
Jaunari eskatzeko, 
gerrarik nahi ez degu 

pakea betiko, 
gure lege zuzenak 
hemen maitatzeko. 
 
Erregutu diogun 
Jaungoiko Jaunari 
pakea emateko 
orain eta beti. 
Baita indarra ere 
zerorren lurrari 
eta bendizioa 
Euskal Herriari. 
 
OI AMA ESKUAL HERRI 
 
Anaia etxen da ezküntü 
Bükatü niz oain joaitera 
Ene opilaren egitera 
Pariserat banüazü 
 
Oi ama Eskual Herri goxua 
Zutandik urrun triste banua 
Adios gaixo etxen dena 
Adios Xiberua. 
 
Pariseko bizitzia 
Lan khostüzuriaz bagiazü 
Bena berantzen zütadazü 
Zure berriz ikustia 
 
Oi ama Eskual… 
 
Bena denbora da llaburxko 
Othoi ama entzün nezazü 
Xokho bat haita izadazüt 
Azken egun horientako 
 
Oi ama Eskual... 
 
ATZO ETORRI JATAZ 
 
Atzo etorri jataz 
hiru mandatari: 
uso zuri eder bat 
ta aingeru eder bi. 
 
- Uso zuri ederra, 
zeruan ze barri? 
- Zeruan barri onak 
orain eta beti. 
 
- Niretzat zer dakarzu 
zeruko gauzarik? 
- Olibo-adartxo bat 
Birjinak emonik. 
 
- Erramu laster da-ta 
igartu ez baledi! 
- Ez da ba igartuko 
zeruko gauzarik. 
 
- Igartu baledi bere 
barriz dakarket nik, 
zeruan asko dira 
olibo-adarrik. 
 
JOSEPA ANTONI 
 
Josep Antoni, kolore gorri 
kapitan baten alaba, 
aitak doterik emon ez arren 
bilatuko deu senarra. 
 
Astelenean ezkondu eta, 
martitzenean basora, 
eguastenean orbela batu, 
eguenean etxera. 
barixekuan bendeja presteu 
zapatuan be plazara, 

domekan bere apaindu eta 
hamarretako mezara. 
 
UMETXOAREN AMETSAK 
 
Mutiltxo batek 
behin galdetu zun 
"Aita noiz etorriko da" 
Amak negarrez 
erantzun zion 
"zeruan dago gure zai" 
Ta geroztik gauean 
izarrak ikustean, 
mutiltxoak pentsatzen du 
amaren magalean. 
Laster, laster, laster, laster 
handitzen naizenean 
aitatxoren bila joango naiz 
izar baten gainean. 
 
ASTELENIAN EZKONDU ETA 
 
Astelenian ezkondu eta 
Martitzenian basora basora 
Eguastenian horbelak batzen 
horbelak batzen eguastenian 
eguaztenian hornelak batzen 
eguenian etxera. 
 
La la lara... 
 
Nere andria 
andre ona dala 
auzoan ola dinote dinote 
erositako preziuetan 
preziu erositakuetan 
erositxako presiuetan 
pozikan salduko nuke. 
 
La la lara... 
 
Nere andriak kamixa zahar 
beria balu ezer ez ezer ez 
zazpi astian soinian dauka 
soinian dauka zazpi astian 
zazpi astian soinian dauka 
erantzitseko alperrez. 
 
La la lara... 
 
BAGARE 
 
Araban bagare 
Gipuzkun bagera 
Xiberun bagire 
Ta Bizkaian bagara 
Baita ere, Lapurdi ta Nafarran. 
 
Guziok gara eskualdun 
guziok anaiak gara 
Nahiz eta hitz ezberdinez 
Bat bera dugu hizkera. 
 
Bagare, bagera 
Bagire, bagara 
euskera askatzeko 
oraintxe dugu aukera 
 
Araban bagare 
Gipuzkun bagera 
Xiberun bagire 
Ta Bizkaian bagara 
Baita ere, Lapurdi ta Nafarran 
 
Herri bat dugu 
osatzen 
eta gure zabarkeriz 
ez daigun utzi hondatzen. 
 

Bagare, bagera, 
bagire, bagara 
Euskadi askatzeko 
oraintxe dugu aukera. 
 
OI PELLO PELLO 
 
Oi Pello Pello 
logale nauk eta 
jinen niza oherat? 
Irun ezan eta 
gero, gero, gero... 
Irun ezan eta 
gero, gero, bai. 
 
Oi Pello Pello 
irun diat eta 
jinen niza oherat? 
Astalka zan eta 
gero, gero, gero... 
astalka zan eta 
gero, gero, bai. 
 
Oi Pello Pello 
astalkatu diat eta 
jinen niza oherat? 
Harilka zan eta gero, gero, gero... 
harilka zan eta 
gero, gero, bai. 
 
Oi Pello Pello 
harilkatu diat eta 
jinen niza oherat? 
Xuri ezan eta gero, gero, gero... 
xuri ezan eta 
gero, gero, bai. 
 
USO ZURIA 
 
Izar batez zerutik 
klaritatez beterik 
Gauaz ere argitzen du 
beste ororen gainetik; 
dudatzen dut baduenentz 
mundu hontan parerik. (Bis) 
 
Izar haren begia 
hain da xarmangarria, 
koloreak xuri-gorri, 
perfekzionez betea, 
eria ere senda liro 
haren begitarteak. (Bis) 
 
Uso zuria errazu 
nora joaten zaren zu. 
Espainiako bortuak oro 
elurrez beteak dituzu; 
gaurko zure ostatu 
gure etxean baduzu. (Bis) 
 
Ez nau izutzen elurrak 
ez eta ere gau ilunak, 
maiteagatik pasa nitzake 
gauak eta egunak, 
gauak eta egunak, 
desertu eta oihanak. (Bis) 
 
Usoa eder airean 
ederrago mahainean. 
Zure parerik ez dut ikusi 
Espainia guztian 
ez eta ere Frantzian, 
eguzkiaren azpian. (Bis) 
 
FORJARIEN KANTA 
 
Gaur forjariak lana utzirik 
gatoz guztiok kalera, 
labeak oso itzaldurikan 

jaikera bat egitera, 
mailu, burdin ta gainerakoak 
botarikan bazterrera; 
ez degu nahi guk berriro sartu 
lehengo tokira lanera. 
 
Dinbili danba! goiz eta gaua, 
su eta keian tartian, 
sosegu eta deskantsu gabe 
gure buruen kaltian; 
horregatikan lanak utzita 
gatoz guztiok batian. 
 
Gora bai gora beti, gora forjariak! 
langile trebe zintzo da mailukaria. 
Lurpera ta lurpera beti nagusia! 
ez digute egingo nahi duten guztia. 
Ez badigute ematen arrazoia guri, 
ez badigute ematen behar legez ongi, 
su emango diogu gure fabrikari 
eta nagusiaren etxe guztiari. 
 
Hiru babarrun jatiagatik 
horrenbeste neke, pena; 
erdi ahuldua arkitutzen da 
forjariaren barrena. 
Gure kontura egin oi dute 
nagusiak nahi dutena, 
langileen bizkarretik gizendu 
dute beren poltsa dana. 
 
Oso goizetik lanian hasi 
su eta keian tartian, 
dinbi ta danba! gelditu gabe 
guztiz illundu artian, 
arropa denak puskatzen eta 
osasunaren kaltian. 
 
Ez badigu guri jornalik haunditzen, 
berriro gu ez gera lanera biurtzen; 
arrazoiakin degu gehiago eskatzen, 
iñorgandik ez gera gu ikaratutzen. 
Ez badigu ematen arrazoia guri, 
ez badigu ematen biar aiña ogi, 
sua emango diogu gure fabrikari 
eta nagusiaren etxe guziari. 
 
XINAURRIA 
 
Primadera hastetik uda azkenerat 
xinaurria txuhurra landa bazterrerat 
txori papogorri bat arbol batetarat 
egun oroz jiten zen kantuz aritzerat 
xinaurrari trufa-irri egiterat 
 
Xinaurria lotzen da goizetik lanari 
egun guztietako duen guduari 
karga ezin altxatuz nigarrez da ari 
txoriak itzalpetik trufa eta irri 
xinaurriak derauko zerbait erran nahi 
 
Hauxe diat txoria. hiri erraiteko 
nik ere bi beharri hire aditzeko 
kanpoan baduk orain gauz anitz biltzeko 
eman zoko batean neguan jateko 
lanari lotzen bahaiz ez zauk dolutuko. 
 
Xinaurria lepomehe itsusi txirtxila 
ez nauk heldu higanat ni deuseren bila 
lanean ez duk ari ihizi abila 
utzak, utzak hik ere lan hori, ergela 
urte oroz heldu duk berdin urtarrila 
 
LANIAN EZIN EGIN 
 
Lotsagabekoa dun kopetan azala 
lanikan ezin egin lehenago bezala 
desafio egin nion beiro dun bestela: 
saltatu da neska ta hautsi du kristala. 

 
Ama nuen Joakina, aita Joxe Fermin, 
Borda Berriko alaba ni naiz orain berriz, 
hariak amarratzen hartu degu grina 
Frantziska maistra degu, emakume fina. 
 
HAIKA MUTIL 
 
Haika mutil, jeiki hadi 
argia den mira hadi, 
Bai nausia, argia da 
gaur oilarra kanpoan da. 
 
Haika mutil, jeiki hadi 
euria den mira hadi 
Bai nausia, euria da, 
gure orra bustia da. 
 
Haika mutil, jeiki hadi 
surik baden mira hadi 
Bai nausia, sua bada 
gur'gatua beroa da 
 
Haika mutil, jeiki hadi 
hortxet zer den mira hadi 
Bai nausia, haizea da, 
gur`leihoa ireki da 
 
Haika mutil, jeiki hadi 
kanpoan zer den mira hadi 
Bai nausia, elurra da, 
lurra txuriz estali da 
 
Haika mutil, jeiki hadi 
urean zer den mira hadi 
Bai nausia, ardia da 
aapaldian itoa da. 
 
Haika mutil, jeiki hadi 
zeroi non den mira hadi 
Bai nausia, egia da, 
mutiltxo hau unatu da. 
 
TXAKURRAREN PARTIA/TXURIKO 
 
Gu gazte giñadela txalupa guziak 
zakurtxo bat ohi zuten ontzi barrenean 
begi erne, abilla, ez zen zaunkaria 
ihes zihoan arraia harrapatzailea 
 
Seme esango dizut nola gertatzen zen 
puñittutako arraia, suelto batzuetan 
legatza ospa, ihes, txakurra jauzten zen 
ta bet-betan arraia hartzen zuen hortzetan. 
 
Lana horren saria 'txakurraren partia' 
deitzen genuen guziok, ongi merezia 
maitea-maitea zen txakur ehiztaria 
txalupa betetzen zuen anima gabeak. 
 
Unea etorri da zuri kontatzeko 
zer nolako txakurra zen gure Txuriko 
uhin izugarriak ez zuen izutuko 
arraia utzi baino, lehenago itoko. 
 
Goiz itsusi batean ez naiz ez ahaztuko 
bere lana beteaz jauzi zen Txuriko 
baga handi artean, ehiza ez utziko 
legatz handi batekin ito zen betiko. 
 
AMA EZKONDU 
 
Ama ezkondu, ama ezkondu 
gazte geraden artean. 
Ene alaba, etzeukanagu 
ardo ta ogirik etxean. 
Galburutxo bat berezi nizun 
garia ondu zanean. 
Eun errega kendu ninttion 

igurtzi aldi batean. 
 
Ama ezkondu, ama ezkondu 
gazte geraden artean. 
Ene alaba etzeukanagu 
argirikan etxean. 
Txantxan gorri bat etor zaitzaidan 
josten ari nintzenean. 
Eun arroba kendu ninttion 
igurtzi aldi batean. 
 
ATARRATZEKO GAZTELUKO 
KANTUA 
 
Ozaze Jaurgainian bi zitroin doratu 
Atarratzeko Jaunak bata du galdatu; 
uken du arrapostu eztirela huntu, 
hunturik direnian batto ukenen du. 
 
Portaliala juan zite, ahizpa maitia, 
ingoiti horra duzu Atarratzeko Jauna, 
otoi erran izozu ni eri nizala, 
zazpi egun hoietan oihan nizala. 
 
Klara, zuaza orai salako leihora, 
ipar-ala egua denez jakitera, 
iparra baldin bada goraintzi Salari, 
ene korpitzaren txerka jin dadila sarri. 
 
Ama, juanen gira oro elkarrekin, 
etxerat jinen zira xangri handireki, 
bihotza kargaturik, begiak bustirik, 
eta zure alaba tunban ehortzirik. 
 
Ama, saldu nauzu bige bat bezala, 
bai eta desterratu, oi Españiala, 
aita bizi uken banu, ama zu bezala 
enundunun ezkunduren Atarratzeko salala. 
 
AGUR XIBERUA 
 
Agur Xiberua, 
bazter güzietako xokhorik eijerrena! 
Agur sor lekhia, 
zuri ditit ene ametsik goxuenak. 
Bihotzaren erditik 
bostetan elki 
deitadazüt hasperena; 
zü ützi geroztik 
bizi niz trixterik, 
abandonatürik, 
ez beita herririk, 
Parisez besterik, 
zü bezalakorik. 
 
Sor lekhia ützirik 
gazte nintzalarik, 
Parisen sarthü nintzan 
korajez betherik. 
Plazerez gose eta 
bürian hartürik 
behar niala 
alegera bizirik 
 
Bostetan geroztik, 
nigar egiten dit, 
Xiberua zuri. 
 
Agur Xiberua... 
 
Palazio ederretan gira alojatzen, eta segür 
goratik aide freska hartzen; Gain behera 
soginik beitzait üdüritzen Orhiga¡en nizala 
agitzen... Bena ez dira heben bazterrak 
berdatzen, txoriak kanthatzen! 
 
Agur Xiberua... 

Ametsa, lagün nezak ni Atharratzerat, ene 
azken egünen han iragaitera, Orhiko txoriaren 
khantüz behatzera, pharka ditzan nik egin 
nigarrak. Hots, xiberutarrak, aintzinian gora 
euskualdün bandera. 
 
Agur Xiberua… 
 
AMAK EZKONDU NINDUEN 
 
Amak ezkondu ninduen 
hamabost urtekin, (Bis) 
senarrak bazituen 
larogei berakin, 
eta ni, neskatila gaztea, 
agure zaharrarekin. (Bis) 
 
Ama, zertarako dut 
nik agure zahar hori? (Bis) 
hartu ta leihotikan 
jaurti behar dut nik, 
ai ene! ene leihotikan 
jaurti behar dut nik. (Bis) 
 
"Neska, hago isilikan, 
aberatsa dun hori, (Bis) 
pazientziz pasa hitzan 
urte bat edo bi, 
hori hilez geroztikan 
biziko haiz ongi." (Bis) 
 
Deabruak daramala 
interesatua, (Bis) 
hau baina nahiago dut 
adin berekoa 
ai ene! hogei bat urteko 
gazte loratua. (Bis) 
 
BENTARA NOA 
 
Bentara noa bentatik nator 
bentan da nere gogoa. 
Bentako arrosa krabelinetan 
hartu dut amodioa 
 
Ez dakit zer dan neure maitea 
ene aspaldiko bizia 
gurina sutan oi dan bezala 
urtu zait gorputz guzia. 
 
BETI PENETAN 
 
Beti penetan, beti penetan 
bizi naiz mundu unetan. 
Egunaz zerbait alegratzen naiz, 
gabaz beti penetan: 
Neureganako amorioa 
joan zitzaizun batetan. 
 
BAUTISTA BAZTERRETXE 
 
Bautista Bazterretxe 
mutiko pijoa, 
niri gurdi ardatza 
niri gurdi ardatza 
ostuta dihoa. 
Beltzak eta txuriak 
ikusiko dituzu 
niri gurdi ardatza 
niri gurdi ardatza 
ematen ez baidazu. 
 
Gurdi ardatza ezik 
igitai eta area 
besteren behar gabe 
besteren behar gabe 
badaukat neria; 
sega, poto, labana, 
gainera bostortza 

ferian erosia 
ferian erosia 
daukat nik zorrotza. 
 
Nire idi pareak 
dauzka zintzarriak 
lepotikan zintzilik 
lepotikan zintzilik 
koilarez jarriak; 
gainera uztarriak 
eta kopetakoak 
ontza urre onekin 
ontza urre onekin 
erositakoak. 
 
Zerorrek nahiko gauza 
duzula diozu 
baina gurdi ardatza 
baina gurdi ardatza 
niri ostu didazu. 
Pagatu behar duzu 
larrutik ederki 
ez baduzu ardatza 
ez baduzu ardatza 
entregatzen aurki. 
 
Buru gogorrak badu 
berekin kaltea 
ez dudan gauza nola 
ez dudan gauza nola 
nahi duzu ematea? 
Zentzuak galdurikan 
aurkitzen zerade, 
bestela behintzat hor(re)la 
bestela behintzat hor(re)la 
ariko ez zinake. 
 
Gezur eta abar zabiltza, 
Bautista, tranpian; 
Zu bezain gezurtirik 
Zu bezain gezurtirik 
ez da probintzian; 
Zure berri dakite 
inguruko denak, 
ibiltzen dituzula 
ibiltzen dituzula 
gauza besterenak. 
 
ARRATSALDE HONETAN 
 
Itxaroten ari gera 
arratsalde honetan 
zerbait aurkeztekotan 
jende honen aurrean. 
 
Hemendik ateratzeko 
kanta berri baton bat 
zuek ez aspertzeko 
arratsalde honetan 
honetan, honetan, honetan. 
 
Laupabost akorde jota 
kitar zahar honekin 
dantzatzeko doinua 
ez dugu besterik. 
 
Bi laguneko koadrila 
izerdi patsetan 
nahiko izango dira 
arratsalde honetan 
honetan, honetan, honetan. 
 
Taupadetan dut bihotza 
dirua galtzetan 
dantza egiteko gogoa 
daramat zainetan 
 
Kitar bibolin doinuak 
jarraituz badaukat 

dibertitzeko gaia 
arratsalde honetan 
honetan, honetan, honetan. 
 
NERE ETORRERA / HARA NUN DIRAN 
 
Hara nun diran mendi maiteak! 
Hara nun diran zelaiak! 
Baserri eder zuri-zuriak, 
iturri eta ibaiak. 
 
Hendaian nago zoraturikan, 
zabal-zabalik begiak, 
hara, Euskal Herri/(Espainia)! lur hoberikan 
ez da Europa guztian. 
 
Oi, Euskal Herri, eder maitea! 
hara hemen zure semea, 
bere lurrari mun egitera, 
beste gabe etorria. 
 
Zuregatikan emango nuke 
pozik, bai, nere bizia; 
beti zuretzat hil arteraino 
gorputz ta arima guztia. 
 
LAU TEILATU 
 
Hemen gaude 
ta poztutzen naiz 
ta ziur zure aita ere bai; 
ta zer ondo... zelan dijua 
zure bufanda txuria. 
 
Lau teilatu gainian 
ilargia erdian eta zu 
goruntz begira, 
zure keia eskuetan 
putzara batekin... putz! 
Neregana etorriko da 
ta berriz izango gara 
zoriontsu 
edozein herriko jaixetan. 
 
Goxo goxo 
kanta egin nazu 
Benitoren MarÆa Solt. 
Negarrik ez, 
txuri zaude ta malkoak 
zure kolorea kentzen dute. 
 
Lau teilatu gainian... 
 
Felix, Felix bihar 
berriz egongo gara 
txanpain apur batekin; 
diru gabe baina 
izarrak gurekin daude, 
piano baten soinuaz. 
 
Lau teilatu gainian... 
 
LORIAK UDAN IHINTZA BEZELA 
 
Loriak udan ihintza bezela 
maite det dama gazte bat, 
hari hainbeste nahi diodanikan 
ez da munduan beste bat; 
inoiz edo behin pasatzen badet 
ikusi gabe aste bat, 
bihotz guztira banatutzen zait 
halako gauza triste bat. 
 
Neskatxa gazte, paregabea, 
apirileko arrosa, 
izarra bezin dizdizaria, 
txoria bezin airosa; 
oraintxen baino gusto gehiago 
nik ezin nezakeen goza; 

zorionian ikusten zaitut, 
nere bihotzak, hau poza! 
 
MUNDIAN MALERUSIK 
 
Mundian malerusik hanitz bagirade 
bena ni bezan denik ezta ihur ere. 
Nihauren funtsentan nahiz ezan jabe, 
hamar urteren galerak enetzat dirade. 
 
Desertuko ihiziak, jentzen beldurrez 
abisatzen dirade egoitera gordez. 
Ni ere, hurak bezala, gaxua nigarrez, 
ene bizi trixtia kuntserbi beharrez. 
 
Hogei eta bi hurtik bete egunin, 
emazte bat hartu nin ene zorigaitzin; 
erraiten ahal beitut zereki zeitan jin, 
ene urka bullhurra gorderik altzopin. 
 
MAITIA NUN ZIRA 
 
Maitia, nun zira? 
Nik ez zaitut ikusten, 
ez berririk jakiten, 
nurat galdu zira? 
 
Hainbat kanbiatu da 
zure deseinua. 
Hitz eman zinerautan 
ez behin, bai berritan, 
enia zinela! 
 
Hainbat kanbiatu da... 
 
MARKESAREN ALABA 
 
Zeruak eta lurrak egin zituena 
memoria argitzera zatoz neregana; 
esperantza badaukat zerorrek emana 
kunplituko dudala desio dudana. 
 
Amodiozko penak oraingo honetan 
publika ahal banintza bertso berrietan; 
enteratu naiz ongi enkargu horietan 
San Jose arratsaldeko hiru tÆerdietan. 
 
Markes baten alaba interesatua 
marineruarekin enamoratua 
deskubritu gaberik bere sekretua 
amodioa zeukan barrena sartua. 
 
Egun seinalea zen gogoan hartzeko 
esan ziola haren etxera joateko. 
- Deseo dudan hitz hau manifestatzeko 
zurekin, Antonio, nago izateko. 
 
- Zer esaten didazu? Juanita, hitz hori, 
tentatzen ari zarela trazak badirudi. 
Ez zait gure gradurik tokatutzen niri 
ez burlarikan egin marineruari. 
 
- Eduki dezakezu ongi sinistua 
aspaldian nengoela zutaz gustatua. 
Ez zaitut nik utziko desanparatua 
hala egiten dizut gaur juramentua. 
 
Konformatu ziraden elkarren artean 
ezkonduko zirela hurrengo urtean. 
Eskola ikasteko bien bitartean 
beraren herritikan guztiz apartean. 
 
Hala disponiturik jarri ziren biak 
kartaz entenditzeko elkarren berriak. 
Formalidadea(re)kin jartzeko egiak 
baina ez ziren lo egon amaren begiak. 
 
- Alferrik izango dira haserre gurean 
ez naute mudatuko eternidadean. 

Esposatu nahi nuke kari±o onean 
Antonio Maria etortzen denean. 
 
Ezin egon zen ama hitz hori sufritzen, 
berehala hasi zen kartak detenitzen, 
intentzio haundiagoz ezkontza galdutzen; 
Juanitak holakorik ez zuen pentsatzen. 
 
Amaren malezia!:korreora joan da 
Antonio hil zela egin zuen karta; 
Juanitaren tristura berri hura jakinda 
engainatua bestek gezur bat esanda. 
 
Amak esaten dio: Juanita nerea 
galdu da, diotenez Antonio Maria. 
nik bilatuko dizut beste bat hobea 
maiorazko, interes askoren jabea. 
 
- Ama ez niri esan horrelakorikan 
ez dut nik besteengana amodiorikan. 
Ezin alegre leike nere barrenikan 
komenientzia ona izanagatikan. 
 
- Utzi alde batera horrelako lanak 
ez ditut nik ikusten zu bezala damak. 
Nahi badituzu hartu onra eta famak 
giatuko zaituzteaitak eta amak. 
 
Denbora kunpliturik galaia abian 
zer pasatu ote zen hren memorian 
kartarik hartu gabe joan den aspaldian 
inozente sartu zen jaio zen herrian. 
 
Hau da lehendabiziko hark esan zuena. 
- Zer da musikarekin onratzen dutena? 
Markesaren alaba kalean barrena 
esposario zela hark behar zuena. 
 
Desmaiaturik egin zuen ordubete 
gero nobia eske hitz bi egin arte 
inguratu zitzaion makina bat jende 
bigarren ordurako hil zen derepente. 
 
Gaua pasatu eta hurrengo goizean 
entierroa zuen bigarren klasean. 
Markesaren alaba guztien atzean; 
Zer pena izango zen haren bihotzean? 
 
Penarekin leherturik Antonio hil zen 
akonpainatu zuen Juanitak elizan. 
Maitasuna bazion esan dudan gisan 
geroztikan ez zuen osasunik izan. 
 
Erremedia baledi sentimendu hori 
bitarteko bat jarri Jesus maiteari 
orazio eginaz Birjina Amari 
zeruan gerta dadin Antonio Mari. 
 
Elkarren konpainian guk ere nahi dugu 
Birjina egiozu Jaunari erregu 
kristau guztiogatik baldin ahal bazenu 
Iturrinok horrela desiatutzen du. 
 
MENDIAN GORA 
 
Mendian gora haritza 
auntzak haitzean dabiltza 
itsasoaren arimak dakar 
ur gainean bitsa. 
Kantatu nahi dut bizitza 
usteltzen ez bazait hitza 
mundua dantzan jarriko nuke 
Jainkoa banintza. (Bis) 
 
Euskal Herriko tristura 
soineko beltzen joskura 
txori negartiz bete da eta 
umorez hustu da. 
Emaidazue freskura 

ura eskutik eskura 
izarren salda urdina edanda 
bizi naiz gustora. (Bis) 
 
Euskal Herriko poeta 
kanposantuko tronpeta 
hil kanpaiari tiraka eta 
hutsari topeka. 
Argitu ezak kopeta 
penak euretzat gordeta 
goizero sortuz bizitza ere 
hortze zegok eta. (Bis) 
 
Mundua ez da beti jai 
iñoiz tristea ere bai 
bainan badira mila motibo 
kantatzeko alai. 
Bestela datozen penai 
ez diet zuri bota nahi 
ni hiltzen naizen gauean behintzat 
egizue lo lasai. (Bis) 
 
DONOSTIAKO ZIUDADEA 
 
Donostiako ziudadea 
Irutxuloko uriya, 
etxian zuen perlik onena 
Jainkuari ixuriya. (Bis) 
Zartzen diranen alaitzallia 
gazte guztiyen nobiya. 
Zerua zer den ez dakit bañan 
zu zera nere gloriya. (Bis) 
 
Urruti zaude eta zalla da 
ni zugana iristia. 
Horrenbeste nahi dizut batentzat 
zer bizimodu tristia! (Bis) 
Alaipide bat bakarradaukat 
ametsetan sinistia: 
zu ikusteko noiz nahi asko det 
nere begiyak ixtia. (Bis) 
 
OI ZUBEROA 
 
Oi gure herria 
zer hintzen eta non hago. 
Zazpi mendeko gauean 
zanpatua 
itoa 
zikiratua 
ahuldua 
eta 
ohitua 
bortxara 
alabeharrez 
ez ote duka jaka kemenik 
hire hatsa sendotzeko? 
 
Oi Zuberoa 
bizitzaren ametsa, 
negarra dagit sakonki, 
hiri so 
nere hatsa duk 
bihurtzen auhena, 
oi Zuberoa 
zer hintzen eta non hago. 
 
NAFARROA, ARRAGOA 
 
Nafarroa, arragoa, 
argiaren pausaleku 
haizearen ibil-toki zabal, 
hesirik gabea. 
 
Nafarroa, arragoa, 
sua eta ura, 
kondaira urratu baten oihartzun oihukatua. 
Amets bat baino gehiago, 
ez oparotasun osoa: 

nahiaren eta ezinaren burrukatoki ekaitzez 
betea. 
 
Nafarroa, arragoa 
mahats eta gari 
maitasun eta gorroto 
gezur eta egia gurea. 
Nafarroa, arragoa 
lur beroen sabel emankorra 
eta goiko mendi hotzen mendetako loa. 
Nafarroa, zuhur eta eroa, 
lurrik maitatuena, 
hormarik gabe utzitako etxea: 
erreka gardenen negarrez 
ibai lodietara ixurtzen ari den 
odol bustikoarraren iturri bizia. 
 
Nafarroa, arragoa 
eta oinarri 
eta oinaze 
eta bidean zure bila ibiltzea... 
Pinudiek usaintzen dituzten 
harri txigorrezko bidetan gora 
o, Nafarroa, Nafarroa betikoa. 
 
ZURE BEGIEK 
 
Zure begiek 
ene maitia 
badute biek 
dirdir eztia. 
 
Zeruko lore 
miresgarriak 
izarren pare 
zoragarriak. 
 
Gazte gaztia 
zira oraino 
egun guztia 
nago zuri so. 
 
Zure begiek 
zoratzen naute 
eta guztiek 
nahi luzkete. 
 
Gaua delarik 
mundurat jauster. 
Jauna zerutik 
da urrikaltzen. 
 
Zure begien 
gozo hori 
egon dadien 
eder ta garbi. 
 
Ene nahia 
ziñez handia 
zu izaitia 
nere maitia. 
 
ZORIONAK 
 
Zorionak zure urtebetetzean 
Zorionak, ta urte askotarako 
Zorionak belarritik tiratzean 
Zorionak ta musu bat zuretzako. 
 
Berriro ere iritsi zara zure urtebetetzera 
aita-ama ta senideekin 
zoriontsu zara 
pozaz zoratzen gatoz gu ere 
gaur zure etxera 
maitasun loreak zuretzako ekartzera. 
 
Pozaz zoratzen gatoz gu ere 
gaur zure etxera 
maitasun loreak zuretzako ekartzera. 

 
Zorionak zure urtebetetzean 
Zorionak, ta urte askotarako 
Zorionak belarritik tiratzean 
Zorionak ta musu bat zuretzako. 
 
Gaur bexalaxe opa dizugu 
urtetik urtera 
osasun onarekin beteaz 
jarraitzeko aurrera. 
Berriro ere pozak zoratzen 
etorriko gara 
maitasun loreak zuretzako ekartzera. 
 
Berriro ere pozak zoratzen 
etorriko gara 
maitasun loreak zuretzako ekartzera. 
 
IPARRAGIRRE ABILA DELA 
 
Iparragirre abila dela 
askori diot aditzen, 
eskola ona eta musika, 
hori horiekin zerbitzen. 
Ni ez nauzu ibiltzen, 
kantuz dirua biltzen, 
komeriante moduan, 
debalde festa preparatzen det 
gogua duan orduan. (Bis) 
 
Eskola ona eta musika 
bertsolaria gainera, 
gu ere zerbait izango gera 
hola hornitzen bagera. 
Hatoz gure kalera, 
baserritar legera, 
musika hoiek utzita; 
Errenterian bizi naiz eta 
egian zaidazu bisita. (Bis) 
 
HORRA HOR GOIKO 
 
Horra hor goiko ariztitxu baten 
kukuak umiak egin dozak aurten. 
Kukuak egin, amilotxak jan: 
Axe bere kukuaren zoritxarra zan! 
La la la ra la... 
 
Amilotx ari kukuak dirautso 
'eztauat itxi hik gaur azur bat oso'. 
Ume-jaleak erantzunetzat 
dino:'hire ardurarik etxaukat'. 
La la la ra la... 
 
ZENBAT GERA 
 
Zenbat gera?, lau, bat, 
hiru, bost, zazpi. 
Zer egin degu, ezerrez, 
zer egiten degu, alkar jo 
zer egingo degu, alkar hil. 
 
Gure asmoak, esperantzak, 
herria, askatasuna, 
justizia, pakea, 
egia, maitasuna, 
mitoak, hitz hutsak. 
 
Zenbat gera... 
 
Hori ez, hori ez, hori ez, 
Hori ez, hori ez, hori ez... 
 
TIRAUKI 
 
Tirauki triki trauki 
mailuaren hotsa, 
Urkiolako puntan 
fraile buru motza. 

 
Dondingilin dangoa 
hi ez haiz zoroa, 
sardina buru baino 
hobe duk oiloa. 
 
Urra txuntxulun berde 
mesmeru mokordo, 
hortxe goian atso bat 
kaka egiten dago. 
 
NERE MAITEA 
 
Nere maitea ez egon sustoz 
biziko gera munduan gustoz, 
palazio eder bat eginen dugu 
sekalez edo lastoz. 
 
Balkona ere basa-lizarrez, 
teilatua belar igarrez, 
ala goizean enkargatu da 
Baionako Pierres 
 
SORTERRIKO KOPLAK 
 
Ohianeko pagoak blai 
aideratuz hiru elai. 
Ostadarraren harian dira 
hirurak pausatu nahi. 
 
Larrosak dira gorriak 
edo bestela xuriak. 
Hagitzez dira ederragoak 
neskatilaren irriak. 
 
Maldan behera urratsa 
betiko bidean latsa. 
Hodei ilunak gaua belzten du 
udazkena ez da bedatsa. 
 
Usapalak ostantzean 
huts bat badut bihotzean. 
Zatoz maitea gure etxera 
dostatzera arratsean. 
 
Eder basoan haritza 
haran aldean garitza. 
Fruitu antzera ontzen da hemen 
gizasemeen bizitza. 
 
Sagar gorriak dilindan 
damea dago ganbaran 
maite laztanez hartzeko eta 
elkartzeko ohantzean. 
 
Isiltasuna abailtzen da 
luma galdu bat bezala 
begiak uso, mingaina arana 
zure bihotza ene aingura. 
 
Hurrun gauhontzak uluka 
zakur deslaiak zaunkata. 
Mende oso bat iraganen dut 
zure ondoan koblaka. 
 
JEIKI JEIKI 
 
Jeiki, jeiki etxekoak, 
Argia da zabala, 
Argia da zabala ! 
Itsasotik mintztzen da 
Zilharrezko tronpeta 
Bai eta're ikaratzen 
Olandresen ibarra ! (bis) 
 
Jeiki, jeiki etxekoak, 
Argia da zabala, 
Argia da zabala ! 
Itsasotik hubitzen da 

Untzi bat kargatua; 
Gaitzen denak mentura 
Haren atakatzera ! (bis) 
 
PASAIAKO HERRITIK 
 
Pasaiako herritik dator notizia 
zezen bat izan dala jenioz bizia 
kantatutzera nua bistan ikusia 
alegratzeko triste dagoen guzia. 
 
Santiago eguna Pasaian seinale 
ailegatu eztanak egin beza galde 
hasieran jedia zezenaren alde 
azkenean etziran arrimatu zale. 
 
Gure Pasaia beti sonatua dago 
errapin gabe ezta urte bat igaro 
urrengoan jarriko dituztela nago 
barrera hestuago edo zezena handiago. 
 
Torillotik atera zuten lehendabizi 
bei zar bat gidaria bandera ta guzi 
arrapatzen zuena purrukatzen hasi 
azkenean kanpora plazatik igesi. 
 
Hiru komertziante plazatik kanpoan 
poxpolo ta barkillo labaina tratuan, 
pareta egon arren hamar oin altuan 
panparroi pasatu zen putzura saltuan. 
 
Hoiek horrela eta gehiago ere bai 
lurrian ziraldoka egin zuten lasai 
ezkonberriak eta zenbait dama galai 
zezenaren mendian etzuten jarri nahi. 
 
Plazatik itsasora salta da igeri 
adarrak besterikan etzuen ageri 
bakerua begira bere zezenari 
eserita jan ditu hiru libra ogi. 
 
PRIMADERAKO LILIAK 
 
Primaderako liliak 
Goizik ziren loratuak, 
Urthe hartan gertatu zen 
Pazko erramu baino lehen. 
 
Gaituzte ezkontarazi 
Maite ninduzun hain gutti 
Eskontarazi gaituzte 
Ez zintudalarik maite. 
 
Ginuelarik elgarri 
Eman biziko uztarri. 
Ezkilak zeuden ixilik 
Nik ez baitakit zergatik. 
 
Gaituzte ezkontarazi... 
 
Ez zuten egin boleran 
menturaz ziren Erroman; 
Ez ziren gure lekuko 
Ez izanen bataioko. 
 
Gaituzte eskontarazi... 
 
Nonbait balinbada zeru 
Gure haurra da aingeru 
Aingeru zeruan bainan 
umerik ez ohantzean. 
 
Gaituzte ezkontarazi... 
 
Bihotza hotzez kaskaran 
nago beroaren menturan. 
Etor bedi primabera 
kanpoak diten berriz lora. 
 

Gaituzte eskontarazi 
elgarregin behar bizi; 
Ezkontarazi gaituzten 
Behar dugu elgar maite 
 
BRODATZEN ARI NINTZEN / 
NESKATXA ONTZIRATUA 
 
Brodatzen ari nintzen, 
ene salan jarririk; 
Aire bat entzun nuen 
itsasoko aldetik; 
Itsasoko aldetik, 
untzian kantaturik. 
 
Brodatzea utzirik, 
jin nintzen amagana: 
Hean jaliko nintzen 
gibeleko leihora 
gibeleko leihora, 
itsasoko aldera 
 
Bai habil, haurra habil, 
erran kapitainari 
jin dadin afaitera, 
hemen deskantsatzera 
hemen deskantsatzera, 
salaren ikustera. 
 
Jaun kapitaina, amak 
igortzen nau zugana 
Jin zaiten afaitera 
eta (hantxe) deskantsatzera, 
hantxe deskantsatzera, 
salaren ikustera. 
 
Andre gazte xarmanta 
hoy ezin ditekeena 
iphar haizea dugu 
gau behar dut aintzina 
ezin ilkia baitut 
hauxe da ene pena. 
 
Andre gazte xarmanta 
zu sar zaitee untzira 
gurekin afaitera 
eta deskantsatzera 
hortzet deskantsatzera 
salaren ikusterat 
 
Andre gazte xarmanta 
igaiten da untzira, 
han emaiten diote 
lo belharra papra 
eta untzi handian 
lo dago gaixo haurra. 
 
jaun kapitaina nora 
daramazu zuk haurra? 
zaluxko itzulazu 
hartu duzun lekura, 
hartu duzun lekura 
aita-amen gortera 
 
Ner mariñel ona 
hedazak heda bela 
beti nahi nuena 
jina zaitak aldera 
ez duk hain usu jiten 
zoriona eskura 
 
Jaun kapitaina, 
nora ekarri nauzu huna? 
Zalu itzul nezazu 
hartu nauzun lekura. 
hartu nauzun lekura, 
aita-amen gortera. 
 
Andre gazte xarmanta, 

hori ezin egina, 
hiru ehun lekutan 
juanak gira aintzina... 
Ene meneko zira, 
orai duzu orena... 
 
Andre gazte xarmantak 
hor hartzen du ezpata 
bihotzetik sartzen ta 
hila doa lurrera!... 
Aldiz haren arima 
hegaldaka zerura! 
 
- Nere kapitain jauna: 
hauxe duzu mahurra 
- Nere marinel ona 
nurat haurtiki haurra? 
- Norat haurtiki haurra? 
hoxtxet itsas zokora 
 
Hiru ehun lekutan 
dago itsas lehihorra: 
Oi Ama Anderea, 
so egizu leihora... 
Zure alaba gaixoa, 
uhinak darabila. 
 
AGUR JAUNAK 
 
Agur Jaunak 
Jaunak agur, 
agur t'erdi 
Danak Jainkoak 
eiñak gire 
zuek eta 
bai gu ere. 
 
Agur Jaunak, 
agur, 
agur t'erdi, 
emen gera, 
Agur Jaunak. 
 
AGURE ZAHARRA 
 
Agure zahar batek zion bere etxe aurrean 
goizean goiz lantokira irteten nintzanean: 
Ez al dek, gazte, ikusten gure etxola zein dan? 
desegiten ez badugu, bertan galduko gera. 
 
Baina guztiok batera 
saiatu hura botatzera, 
usteltzen hasita dago-ta, 
laister eroriko da. 
Hik bultza gogor hortikan, 
ta bultza nik hemendikan, 
ikusiko dek nola-nola 
laister eroriko dan. 
 
Baina denbora badoa, nekea zaigu hasi, 
eskuak zartatu zaizkit, eta indarrak utzi. 
Usteltzen badago ere, karga badu oraindik, 
berriz arnasa hartzeko esaigun elkarrekin: 
 
Baina guztiok batera saiatu hura botatzera... 
 
Agure zaharra falta da gure etxe ondotik, 
haize txar batek hartu ta eraman du hemendik. 
Haur batzuk ikusten ditut eta inguraturik, 
aitona zaharraren kanta nahi diet erakutsi: 
 
Baina guztiok batera saiatu hura botatzera... 
 
AITORMENA 
 
Ez dira betiko garai onenak 
azken finean gizaki hutsak gara 
Barearen ostean dator ekaitza 
Udaberri berririk ez guretzat 



Kantatzea gustatzen zaigulako 

Zure ekarpenak bidaltzeko: arranobe@guay.com - 20 
 

Denborak aurrera etengabian 
eta orain ezin eutsi izan ginana 
rutinaren morroiak bihurtu gara 
laztana lehen baino lehen aska gaitezan. 
Ohartu gabe arrunt bilakatuta 
Ohartu gabe heldu gara mugara 
Mundua jautsi zaigu gainera 
maitia lehen baino lehen aska gaitezan 
Ez dakigu non dagoen hoberena 
Bila dezagun beste lekuetan 
Ba, zin dagizut 
ez dizudala inoiz gezurrik esan eta 
zaude ziur ezin izango zaitudala ahaztu inoiz 
aitortzen dut 
izan zarela ene bizitzaren onena 
baina orain, 
maitia lehen baino lehen aska gaitzetan. 
 
AMERIKETARA JOAN NINTZAN 
 
Ameriketara joan nintzan 
zentimorik gabe 
handik etorri nintzan maitia 
bost miloien jabe. 
Txin, txin, txin, txin, 
diruaren hotsa, 
harexek ematen dit maitia 
bihotzian poza. 
 
Ameriketara joan nintzan 
zentimorik gabe 
handik etorri nintzan maitia 
bost miloien jabe. 
Txin, txin, txin, txin, 
diruaren hotsa, 
harexek ematen dit maitia 
bihotzian poza. 
 
GOIZIAN GOIZIK JEIKI 
 
Goizian goizik jeiki nündüzün, 
espusa nintzan goizian; 
bai eta zetaz ere beztitü 
ekhia jelkhi zenian. 
Etxekandere zabal nündüzun 
egüerdi erdian, 
bai eta ere alargüntsa gazte 
ekia sarthü zenian 
.Musde Irigarai, ene jauna, 
altxa izadazüt büria, 
ala dolütü othe zaizü 
eneki espusatzia? 
Ez, ez etzitadazu dolütü 
zureki espusatzia, 
ez eta ere dolütüren 
bizi nizano lürrian. 
 
Nik banizün-maitetto bat 
mündü ororen isilik, 
mündü ororen isilik 
eta Jinko jaunari ageririk. 
Buket bat igorri ditadazü 
lili arraroz eginik, 
lili arraroz eginik 
eta erdia phozuatürik,- 
 
Zazpi urthez etxeki düzüt, 
gizona hilik khanberan, 
egünaz lür hotzian eta 
gaiaz bi besuen artian. 
Zitru-urez ükhüzten nizün 
astian egün batian, 
astian egun batian eta 
ostirale goizian. 
 
KANTORE BERRI 
 
Kantore berri xarmant batzuen hastera noa 
kantatzen, 

Iñorant denik balinbada guziek jakin dezaten: 
Guziek badakizue badela izar berri bat 
Luzaiden, 
Eztitatsunez betia da eta guziak ditu 
xarmatzen, 
Gaixoa hasi da tristatzen. 
 
Jaun jainkoaren probidentzia ez dea bada 
haundia? 
Irauzketako plaza hortan holako argi noblia, 
Argi horrek merezi luke ederki adoratzea, 
Ofrendatzak emakozue Mirra edo Intsensua, 
Ahal duenak urrea. 
 
Barber gazte bat jiten omen da Espainiako 
aldetik, 
Artizar horreen kontsolatzerat erremedioz 
beterik; 
Barber gazteak hemen ote du, oi "mirakuiliu 
handirik?" 
Erremediok egin du bainan dues ez omen du 
hoberik 
gaixoa utzi du tristerik. 
 
Kontseluiño bat banikezu, xarmant emaiteko 
zuri: 
Barbera gazte horrengatik ez balinbazira eri, 
Nahi ba duzu kontserbatu zure argi eder hori, 
Gezurño zonbait errakozute adoratzaile hoieri 
Eta ez fida nehori. 
 
AGUR ETXEKO-ANDEREA 
 
Agur etxeko-anderea, 
Gure diruen jabia, 
Berriz ere behar dugu arnoarekin ogia, 
Bai eta ere, arratsian, kartekilan argia. 
 
Kartak hiruta kartak Iau, 
Kartak eman deraut hau 
Hamahiru izan eta ezin galdu hamalau, 
Sakelan tudan diruekin afalduren ez naiz gaur! 
 
Utzak jokua burutik 
Partitu gabe mundutik! 
Aditzia bainan, bainan jokuak adar makurtik 
Hik nekez irabaziak ostalerrak juanen tik 
 
Lau arrosa, lau begi, 
Bortz arrosa’ta bortz hegi 
Gizon deboxaren haurrak maiz gose edo 
egarri. 
Atalatzeari jarri eta iguzkia janari 
 
IRRINTZI BAT 
 
Irrintzi bat entzun dugu 
ezpataren aurrean 
Oskorria zabaltzen da 
euskaldunen lurrean. 
Zeru horren pean jaso 
behar dugu herria 
begien aurrean baitu 
etorkizun berria. 
Hara bihoan fedean 
eta borondatean 
bertan iraun dezan 
beti egiazko pakean. 
 
Bake hortan euskal haurrak 
jaio behar dirade 
etorkizunaren beldur 
izan ditezen gabe. 
Berdin izango dituzte 
eskubide osoak 
kontutan eduki gabe 
zein diren gurasoak. 
 
Andre-gizonek elkarri 

loturik dirauteke 
haien artean bat ere 
katerik egoteke 
Lokarriak iraungo du 
maitasunak bezainbat, 
eskontza ez da izango 
ikusgarri ezain bat. 
 
Ondasunak gertatzeko 
tresnak ez dira jaunen 
eskuetan gozatzeko 
goxokiak izanen 
ondasunaren jabetza 
izango da publiko 
Gizona ez da lan bila 
eskean ibiliko. 
 
Fabrikak izango dira 
euskal langileenak 
eta solo-pinudiak 
nekazariarenak. 
Itsas-ontziak izango 
dira marinelenak. 
Euskararen harmoniak 
sozial poetenak. 
 
NIRE AITAREN ETXEA 
 
Nire aitaren etxea 
defendituko dut. 
Otsoen kontra, 
sikatearen kontra, 
lukurreriaren kontra, 
defenditu 
eginen dut 
nire aitaren etxea. 
Galduko ditut aziendak, 
soloak, 
pinudiak; 
galduko ditut 
korrituak, 
errentak, 
interesak, 
baina nire aitaren etxea defendituko dut. 
Harmak kenduko dizkidate, 
eta eskuarekin defendituko dut 
nire aitaren etxea; 
besorik gabe, 
bularrik gabe, 
utziko naute, 
eta arimarekin defendituko dut 
nire aitaren etxea. 
Ni hilen naiz, 
nire arima galduko da, 
nire askaria galduko da, 
baina nire aitaren etxeak 
iraunen du 
zutik. 
 
AMAYUR GAZTELU BALTZA 
 
Amayur gaztelu beltz ori 
-berreun gudari oso sumin- 
zaintzen zaituben zaldun onak 
Naparra-aldez egin dabe zin. 
 
Izkillu gorriz zenbat gaste 
bildur-bako menditar lerden. 
Eta orreik, Yatsu jaun orreik, 
Jabier'eko zaldun gure. 
 
Ikurrin bat -kate ta lili- 
torre goitijan zabal dago. 
Bera salduko daun semerik 
mendi onetan ezta jayo. 
 
Amayur'ko ate-zain orrek 
zidar-turutaz oyu egik. 
Baztan ibarran zenbat etsai, 

arrotz-gabe eztago mendirik! 
 
Esiturik Amayur dauko 
Miranda'ko konde Españarrak. 
Orreik bai burnizko janzkijak, 
ta urrezko ezpata-sagarrak! 
 
Berekin dator, bai berekin, 
Lerin'go eto orren semia. 
Txakur txarrak jango al dabe, 
erri-bako zaldun dongia. 
 
Goiko aldetik asten dira, 
asten dira subaga-otsez. 
Orma-kontretan zenbat zurgu, 
eta gezi zorrotzak airez! 
 
Baña torrean zabal dabil, 
ikurrin bat -kate ta lili-. 
Nok zapaldu ete dagikez 
berreun gudari orok zoli? 
 
Amayur'ko gaztelu baltza 
-iausi yatzuz torre goitijak-. 
Baña, arrotza, etzadi geldu, 
napar-seme dira gustijak. 
 
Arresi gorri, zubi ausi, 
-zein gitxi diran zaldun orreik. 
Erijo, samurño zakije 
aberri-min baitabiltz eureik. 
 
Miranda'ko konde gaizto orrek 
jo egixuz zidar-turutak. 
Ikurrin bat -kate ta lili- 
eztau laztanduko axeak. 
 
Berreun gudari oso sumin 
gaztelu-pian dagoz illik. 
Ordutik ona -zenbat laño-, 
Naparruan ezta aberririk. 
 
ZELAIAN 
 
Lora-bila neskea 
larrarantza doa. 
Bera loretan lora 
lore gorengoa. 
Ene maitia 
zelaiko galbidea! 
Larratik itun dator, 
itun,bai neskea 
 
Minez dozu barrena 
negarrez bihotza 
Bihotz barruan dozu 
arantza zorrotza 
Ena gaixoa, 
ilun dozu gogoa! 
Zeure matrail-lorea 
zimelduz doa 
 
Lora-bila neskea 
larrarantza doa. 
Lora-bila joatean 
galdu dau gogoa 
Ene mattia 
zelaiko galbidea! 
Loretan lore zanak, 
galdu dau beria. 
 
LANGILE ERAHIL BATI 
 
Ene Bizkai'ko miatze gorri, 
zauri zarae mendi ezian! 
Aurpegi balzdun miatzarijoi. 
ator pikotxa lepo ganian. 
Lepo ganian pikotxa zorrotza, 
eguzki diz-diz ta mendiz bera. 

Ator bideskaz, -goxa sorbaldan-, 
kezkeko zeruba yaukon olera. 
Opor-otsa dok txaide zabalan, 
-ukabil sendo, soñanzki urdiñ-. 
Jaubiak, barriz, nasai etzunda, 
laguntzat auke, i, urritizkin. 
Aurpegi balzdun miatzarijoi, 
ari bitartez deyak yabiltzak. 
Bideskan zelan dirdir yagijek 
txapel-okerren kapela baltzak! 
Orreik yaukoen gaizkin-itxura 
zizpa luziak lepo ganian! 
Ene Bizkaiko miatze gorri, 
zauri zarae mendi ezian! 
 
Mendiz bera lau txapel-okerrez 
aurpegi balzdun miatzarija. 
Begi baltz orrek sastakai dozak 
baña zatitu ezin esija. 
Noruntz aroe eski-lotuta 
burni margodun gorputz gogorroi? 
Sendua ba'intz, etsai-odolez 
bustiko eunken pikotx zorrotzoi! 
Nerbion-ertzok, -tranbi-dardara-, 
azkatu nayez, zenbat alegin! 
Baña olaen zarata artian 
aren ayotsak aditu ezin! 
Zizpa luziak sutan yagozak, 
-opor-zaratak txaide zabalan-. 
Aurpegi balzdun miatzarijoi, 
igeri adi euren odolan...! 
Txapel-okerrak edango yabek 
ardao onena Gomez-etxian. 
Ene Bizkai'ko miatze gorri, 
zauri zarae mendi ezian! 
 
MENDIGOXALIARENA 
 
Mendi eze, ikurrin eder, 
azke nai zaitut axian. 
Amar gazteren lerdena 
makila luzez bidian 
 
Mendi-bitxidor berdiok, 
arin or duaz kantari: 
"Dana emon biyar yako 
maite den askatasunari". 
 
Gastedi onen didarra 
bai dala didar zolija! 
Aberri baten samiñez 
urduri dabil erija. 
 
Azkatasun-goxalderuntz 
sugarra dira basuak. 
Sugarra basuak eta 
zidar argija itxasuak. 
 
Or duan ozte-aldrea 
aberri-miñez kantari!: 
"Dana emon biar yako 
maite den azkatasunari". 
 
Gaste orreik goruntz duaz 
abesti ta ikurriñez. 
Lañuan baña tiro otsak: 
bedartza dager odolez. 
 
Ikaraz duaz usuak, 
mendija dago ixillean. 
Amar gasteren lerdena 
bixitza barik lurrean! 
 
Eta illuntzeko bakian 
norbaitek darrai kantari: 
"Dana emon biar yako 
maite dan azkatasunari"! 
 

AGUR, AMA 
 
Agur ene erri, Jaunak naroa 
Aberri eder argira! 
Neure negarrak jarion naukan 
zure mendiari begira. 
 
Seme bat zeukan baiña etsaiak 
kendu eutsoen biotza, 
soin ederra ixuri jakon 
maietz bateko goiz otza. 
 
Gurutz deunari musu egiñaz 
alde egin eutson mundutik; 
Kristoren gentza abo gañean 
loratu jakon gazterik. 
 
Jaunaren maitez, Aberri maitez 
ez eban euki bildurrik; 
eta zeuretzat zorion utsa 
opalsu eutsun gogotik. 
 
Ene Erri ona, zagoz betiko 
Kristoren fede batean! 
Olan, zoriona billatuko dozu 
emem ez-pada zeruan. 
 
Eriotz deuna aurrean daukot 
sinistu bada, euzkoa! 
Ene Erria azke izan artean 
zaindu Josuren legea! 
 
Eder jatazan euzko bazterrak, 
eder itxaso zabala; 
baiña oraintxe ederrago jat 
eriotz onen itzala! 
 
Gaztea nozu bizitz onetan 
ta ez jatan palta gauzarik. 
Ene Jaun, gogor aldi onetan 
ez naizu itxi eskutik! 
 
Ez bedi egin neure gogoa, 
Zeure naia bai, ostera. 
Gogoa doa zeru argira 
gorputza lur illunera. 
 
AZKEN OYUA 
 
Goiz eder onetan erail bear nabe 
txindor baten txintak gozotan naukela? 
El naiten leyora begiok intz gabe. 
 
Gorbei barna yatort kañoi-ots itzela: 
or egazkin-egak odei-lapur doaz. 
Guda-gotzon baltzak odolez dakustaz, 
euren oin aurrean beredin gudari. 
Gaste argi orreik, eutsi lur amari! 
Bera baizen onik eztauko ludiak. 
 
Baña, Jaun altsua, orain ken nai nozu? 
Bildots baten antzez lotuta naukozu 
bearren naunean neure Aberriak? 
Aren deia dantzut arma-ots larrian. 
Izkillu-tarteko dirdira bizian 
mendi goitietan Eriotz betorkit. 
Bertan eder dira azkenengo atsak! 
Arte adartsu babes-toki bekit, 
neure gezi meion eriotz-zauria 
txastau dagientzat etsaien erranak! 
 
Zuzentzaren maitez bil diran semeekin 
ixuri daidala bizitz-iturria. 
Lurra estal bedi odol-larrosakin! 
Gozo eta eder gizonen kopetan 
aberri-opazko eriotz mosuak! 
Zauritu orreik zut, orra mendietan 
aintzak zabal ditu esku argituak 
ortxe jausi nedin! 

Eta azken orduan 
laztandu naiela arnasa estuan 
garaitz-abar billa doazen (t) zaldiak. 
Eta begi onein laño leyartuan 
tinki igaro beitez gizuren argiak; 
esku zurbil oneik aul luzatu bediz 
eutsi zagientzat, ikurrin donea. 
Azkatasun atsak betiko bil zagiz! 
Antxe makur zaite, oi buru neurea, 
geure lur amaren besarte gozoan! 
Eta anai maiteok, eutsi burrukari 
iñoiz ilgo eztan euzkoen amari. 
Itxaropen auxe sort bekit gogoan. 
 
Jauna, eriotz au arren emostazu; 
koldarrentzat itxi larrosen usaña. 
Azkatasun deuna bial egistazu, 
atzindu nai dot ba arrotzen iraña, 
gorputz onek bakez atseden dagian 
erri azkatuen Egun-Aundi arte! 
Gudan jaus nadilla zuzentzaren alde, 
ez ormari atzez, goiz eder argian. 
Eta bake deuna sortuko danean 
neure azur utsak besteenakin batu; 
eresi gurenaz lagundu bidean 
obi bakar-arte. 
Baña, arren, bukatu 
oroigailluaren maitasun itzala 
Kistoren gurutzat; Beragan ditxarot. 
Josu'ren fedea besterik eztaukot. 
Erri zintzo-onenak zaindu dagiala 
il gintzanen atsa, il gintzanen ala. 
 
MAITATZEN ZAITUDALAKO 
 
Maitatzen zaitudalako 
kantatzen dizut zuri 
zu zaitut negu beltzean 
eguzki epel zuri 
sargori denean berriz 
maitasunezko euri. 
 
Guz elkarri zenbait kontu 
eta zenbait irrino! 
iruditzen zait gerala 
ilargitan bi laino, 
egunez bihurtzen gera 
zu ta ni bi txorino. 
 
Elkarren begiratuta 
hasten gera kantari 
orduan deitzen diogu 
maitasun-haizeari 
eta harek jartzen gaitu 
firi-firi dantzari. 
 
Dantza dezagun, ba, dantza 
maiteño bihotzeko! 
mundura ez ginen jaio 
gu triste bizitzeko 
baizik tristura guztiak 
kantuz poz bihurtzeko. 
 
BALIAREN BERTSOAK 
 
Mila bederatzieun da 
lehenengo urtean 
Maiatzaren amalau 
garren egunian 
Orioko herriko 
barraren aurrian, 
Balia agertu zan 
beatzik aldian. 
 
Handia ba zan ere 
azkar ibilian 
Bueltaka han zebilen 
jun da etorrian 
Ondarra arrotuaz 

murgil igarian. 
Zorriak zeuzkan eta 
haiek bota nahian. 
 
Ikusi zutenian 
ala zebilela 
beriala jun ziran 
treñeruen bila. 
Arpoi ta dinamitak 
eta soka bila. 
Aguro ekartzeko 
etzan jende ila. 
 
Bost treñero juan ziran 
patroi banarekin. 
Mutil bizkor bikain 
guztiz onarekin. 
Manuel Olaizola 
eta Loidirekin. 
Uranga, Atxaga ta 
Manterolarekin. 
 
Baliak egindako 
saltoii ta marruak 
ziran izugarri ta 
ikaratzekuak. 
Atzera egin gabe 
ango arriskuak 
arpoiakin il zuten 
an ziran angoak. 
 
Bost txalupa jiran da 
erdian balia 
gizonak egin zuten 
bai naiko pelia 
Ikusi zutenian 
il edo itoa 
legorretikan ba zan 
biba ta txaloa. 
 
Amabi metro luze 
gerria amar lodi 
Buztan pala lau zabal 
albuetan pala bi. 
Ezpainetan bizarrak 
beste ilera bi 
orraziak bezala 
ain zeuzkan ederki. 
 
Gorputzez zan mila ta 
berreun arrua. 
Beste berreun mingain 
ta tripa barruak. 
Gutxi janez etzegon 
batere galdua. 
Tiñako sei pesetan 
izan zan saldua. 
 
Gertatua jarri det 
egiaren alde. 
Au orrela ez bada 
jendiari galde. 
Bihotzez posturikan 
atsegintsu gaude. 
Gora oriotarrak 
esan bildur gabe. 
 
BERTERRETXEREN 
KANTORIA/HALTZAK EZ DU 
BIHOTZIK 
 
Haltzak ez du bihotzik, 
ez gaztanberak hezürrik; 
enian uste erraiten ziela 
aitunen semek gezurrik 
 
Andozeko ibarra, 
ala ibar lüzia, 
hiruretan armarik gabe 

ebaki zaitan bihotza. 
 
Berterretxek oheti, 
neskatuari eztiki: 
"abil eta so egin ezan 
gizonik denez ageri" 
 
Nestakuak berhala, 
ikusi zian bezala, 
hirur dozena bazabiltzala 
leiho batetik bestera. 
 
Berterretxek leihoti, 
Jaon kuntiari goraitzi, 
ehün behi bazereitzola 
bere zezena ondoti 
 
Jaon kuntiak berhala, 
traidore baten bezala: 
"Berterretx aigü borthala, 
ützüliren hiz berhala" 
 
Ama indazüt athorra, 
Mentüraz sekülakua, 
bizi denak orhit düke 
Bazko gaüerdi ondoa. 
 
BALDORBA 
 
Ezkil gabeko elizen 
eremu emankorra, 
giza murzuriko 
zure ardientzat. 
 
Oi Baldorba! 
eguzki eta haize idor; 
mahats-ardo ibai, 
galbumarena. 
 
Lur gorri, harri landu, 
mailu eta xixelaren kantu. 
Gitarrazko alakiketan 
Armeniako kanun ahots urratuan. 
 
Oi Baldorba! 
esazu nor zen bidetik 
baztertu zintuen madarikatua! 
 
Zure irriño erromanikoa 
erdi izoztu eta leloturik 
utzi zuen madarikatuaren 
izena nahi dut. 
 
Oi Baldorba! 
ezazu nor zen bidetik 
baztertu zintuen madarikatua! 
 
Oi Baldorba! 
zutaz oroit eta 
zuri nagozu. 
 
Kantu bat laburra da eta 
pentsa zuk, 
esaten ez dizudan hartaz. 
 
Oi Baldorba! 
esazu nor zen bidetik 
baztertu zintuen 
madarikatua. 
 
BIZKAIA MAITE 
 
Bizkaia maite, 
atzo goizean ikusi zintudan 
soineko xuriz jantzia 
buruan orlegi, bihotzean sua 
nere gogoaren ertzatik pasatzen 
zure usain goxoa 
lana, amodioa, itsasoa 

nere baitan sartzen. 
 
Atzo goizean entzun nuen 
zure berbaren oihartzuna 
zure kantaren fereka, 
bihotzean kilika 
eta ohiartzunaren haunditasunean 
murgilduz 
joan nintzen jauzika, egaka. 
 
Bart arratsean 
arbasoen baratzaren 
ondoan 
bertsotan eta dantzan 
lotu zinen, alai, 
piper eta gatza 
sabel emankorra. 
 
Bizkaia maite, 
atzo goizean ikusi zintudan 
soineko xuriz jantzia 
buruan orlegi, bihotzean sua 
olerkari penatuaren 
gozo eta mina 
amodio eta kanta, 
zure berba lehun 
zure gatzaren bizia 
zure burdinaren goria 
dira gaur neretzat 
aterbe. 
 
BEHIN BATEAN LOIOLAN 
 
Behin batean Loiolan erromeria zan, 
hantxen ikusi nuen neskatxa bat plazan; 
txoria baino ere arinago dantzan; 
huraxe bai polita, han politik bazan! 
 
Esan nion desio senti nuen gisan, 
harekin hizketa bat nahi nuela izan; 
erantzun zidan ezik atsegin har nezan, 
aditu zidala zer nahi nion esan. 
 
Arkitu ginanian inor gabe jiran, 
koloriak gorrituarazi zizkidan; 
kontatuko dizuet guztia segidan, 
zer esan nion eta nola erantzun zidan. 
 
"Dama polita zera, polita guztiz, ai! 
baina halare zaude oraindik ezkongai, 
ezkon gaitezen biok! esan zaidazu bai!" 
"Ni zurekin ezkondu? ni zurekin? jai jai!" 
 
BERTSO BERRIAK 
 
Bertso berriak jartzera noa 
euskara garbi batean 
hitz politen bila ez etorri 
hortaz gelditu atean 
barruak lasaituko ditut 
eztarriaren kaltean 
nire kantuak idurituko du 
zakurren zaunka katean. 
 
Uztaila hontan beteko ditut 
nik nahi baino urte gehio 
ilea galtzearren nik ez dut 
ematen gizon serio 
ene hitz garbienak ere ez du 
inon ezer ez balio 
nire buruari sekulan ez dio 
inork jarriko prezio. 
 
Gau ixil hontan ikusten zaitut 
iparraldeko izarra 
hamabost urteko neska baten 
ametsa bezain ederra 
urruti zaude mundu hontatik 
librea eta bakarra 

inoren menpe kantatzen duzu ta 
zure boza da zilarra. 
 
Eguzkiaren hautsak horitzen 
duenean egun berria 
pozten zara gaztain iluna 
zabaltzen duzu orria 
ez zara makina beltz baten 
pioi zerbitzaria 
kalean arrastaka dabilen 
nire antzeko piztia. 
 
BIZKAIKO ABERATSAK 
 
Bizkaiko aberatsak 
dira diruzale, 
txerri-erosle eta 
txorizo-saltzaile. 
Dendaz bete dituzte 
Bilbon zazpi kale, 
inoiz ez dute eman 
pausorik debalde, 
burrukatzen baitute 
diruaren alde. 
 
Arratiko gizona 
Bilbora doa maiz 
Lemoako tranbian 
eta beti garaiz 
bere artean dio 
umore txit alaiz 
traje berri batekin 
gaur bestituko naiz 
lehengo arlotea 
jantziko da galaiz. 
 
Hura ikusi eta 
dendari guztiak 
zaharrak geldi eta 
korrikan gaztiak 
saldu nahi dizkiote 
makailu bustiak 
gauerdiko izarrak 
eta eguzkiak 
inor engainatzeko 
nolako trastiak. 
 
Somera, Artekale, 
gero Tenderia, 
han ikusi genuen 
mila komeria. 
Tenderoaren grinak 
nork erremedia! 
Gizonaren gainean 
han erori dira, 
hanka kendu diote, 
ai, zer aberia! 
 
Kojuaren moduan 
joan da ihesi 
hanka bakar batekin 
baliteke bizi. 
Mundu honetan ez da 
batere justizi 
zazpi kaleetan nahi 
traje bat erosi 
eta oinetakoa bertan 
behar itzi. 
 
Euskal baserritarrak 
dadukan pobrezia, 
baino haundiagoa 
askoren grandeza. 
Madrildik etorri den 
Korte Ingelesa, 
bertan sartuko balitz 
euskaldun baldresa, 
dirua gastatzeko 
manera erreza. 

 
Ez zaitez bertan sartu, 
euskaldun maitia, 
zabalik badaukazu 
bertako atia, 
galduko duzu eta 
bigarren hankia 
bai eta, bide batez, 
zure hankartea. 
Euskaldun batentzako 
zer errematia! 
 
EGIA DA 
 
Egia da, egia da, 
neuk ikusi dudalako. 
Egia da, egia da, 
porque lo he visto yo. 
Egia da, egia da, 
neuk ikusi dudalako. 
Egia da, egia da, 
parce que moi je lai vu. 
 
Arratsateko oskorritik 
goizeko oskorriraino 
gauean ez da entzunen 
ez da entzunen gauean 
gauean ez da entzunen 
sorgin musika baino. 
 
Egia da, egia da, 
neuk ikusi dudalako. 
Egia da, egia da, 
porque lo he visto yo. 
 
Gezurra dirudi baina 
sano ta fresko gaude. 
Musika da denboraren 
denboraren musika da 
musika da denboraren 
sekretuaren jabe. 
 
Egia da, egia da, 
neuk ikusi dudalako. 
Egia da, egia da, 
parce que moi je lai vu. 
 
Gazte odola duenak 
festa eta algara, 
hamabost urtez oraindik 
oraindik hamabost urtez 
hamabost urtez oraindik 
hasi berriak gara. 
 
Egia da, egia da, 
neuk ikusi dudalako. 
Egia da, egia da, 
parce que moi je lai vu. 
Egia da, egia da, 
neuk ikusi dudalako. 
Egia da, egia da, 
porque lo he visto yo. 
 
EGUN DA SANTIMAMIÑA 
 
Egun da Santimamiña 
benetan egun samiña. 
Goiko zeruan gorde dezala 
luzaro neure arima 
 
Esaten dizut egia 
hau ez da usategia; 
erroi artean izan nitzaden 
benetan ausartegia. 
 
Egun da Santi Mamiña 
benetan egun samiña. 
Goiko zeruan gorde dezala 
luzaro neure arima 

Itsas aldean izarra, 
hari begira lizarra; 
euskara salbo ikusi arte 
ez dut kenduko bizarra. 
 
Egun da Santi Mamiña 
benetan egun samiña. 
Goiko zeruan gorde dezala 
luzaro neure arima 
 
Kantatu zuen oilarrak, 
argitzen dira belarrak; 
Ageda gure martiriari 
moztu zizkaten bularrak. 
 
Egun da Santi Mamiña 
benetan egun samiña. 
Goiko zeruan gorde dezala 
luzaro neure arima 
 
Bularrak moztu zizkaten eta 
Euskalerriak diotsa, 
solomu luze dultzerik gabe 
eman zaidazu bihotza. 
 
Egun da Santi Mamiña 
benetan egun samiña. 
Goiko zeruan gorde dezala 
luzaro neure arima 
 
Eman zaidazu bihotza eta 
ken berriz nahigabeak. 
Esan noiz garen izanen gure 
etorkizunen jabeak. 
 
Egun da Santi Mamiña 
benetan egun samiña. 
Goiko zeruan gorde dezala 
luzaro neure arima. 
 
EGUNSENTIA 
 
Eguzkien argia 
leihopetik sartzian 
poz eta alaitasunez 
esnatuko gera. 
 
Txorien abestiekin 
alaitutako eguna 
gizonen gorrotoakin 
ondatuko da eguna. 
 
Ibiliko gera 
alkarrik kalte eginaz 
ustez launik haundienak 
aurrez ondo hitz eginaz. 
 
Batzuen izerdiekin 
besteak diru eginaz 
egia esan dutenak 
giltzapera emanaz. 
 
Gauz hoiek ikusteko 
nola esnatzen gera? 
Gauz hoiek egiteko 
nola jaikitzen gera? 
 
Txoriak alaitutako 
eguna ondatzeko 
hobe genduke ez esnatu 
ta bertan geldi lotan. 
 
EUSKALDUN BERRIAREN BALADA 
 
Barakaldokoa naiz eta 
daukat paro obrero 
horregatik euskaltegira 
noa ni egunero. 

Euskaraz bazekien nire 
bisabueloak edo 
baina ni roillo hontaz 
orain arte zero, 
goizero, goizero 
AEKan bezero, 
batzuetan ero, 
besteetan bero 
baina ez dut milagro 
handirik espero. 
 
Goizean goiz hori behar dut 
motibazio bila. 
Euskara ez da ingelesa 
baina ez dago hila, 
egun askotan pensatzen dut 
hau dela inutila, 
Nik ez daukat kulparik 
ez banaiz abila, 
hau da hau makila, 
aditz klase pila, 
hitzak beste mila; 
animo mutila 
esaten dute baina 
ez da hain fazila. 
 
Ideia hau nire buruan 
ez dakit noiz hasi zen 
baina batzutan ez naiz hemen 
gehiegi dibertitzen, 
lau gauzak izen bat dute eta 
gauza batek lau izen, 
kokoteraino nago 
klaseak aditzen 
pegatak ipintzen 
ta dirua biltzen... 
nola sartu nintzen 
ez dut konprenitzen 
lau on bat bilatzeko 
ez badu serbitzen. 
 
ETXETXO TXIKI HONETAN 
 
Etxetxo txiki honetan 
jotzen det atea (bis) 
ireki al badezu 
amandre nerea (bis) 
 
Atez ate zure bila nabil ni (bis) 
atoz, goazen, adora dezagun 
Belenen jaio dan 
Haur eder hori (bis) 
 
Joxepe gizon ona 
harotza zera zu (bis) 
Haurtxo txiki honentzat 
seaska egizu (bis) 
Atez, ate zure 
 
EPERRA 
 
Eperrak badituzü bere bi hegalak 
Bai eta bürün gainin kokarda eijer bat 
Zük ere balinbazünü gaztetarsün eijer bat 
Neskatilen gogatzeko bilo holli pollit bat. 
(Bis) 
 
Amorosak behar lüke izan lotsa gabe 
Gaiaz ebiltia ez üken herabe 
Egünaz ebiltia desohore leike 
Txoriak ere oro haier soz dirade. (Bis) 
 
Ebili izan nüzü gaiaz eta beti 
Eia! atzamanen nianez lili eijer hori 
Azkenian atzaman düt oi! bena tristeki 
Lümarik eijerrena beitzaio erori. (Bis) 
 
Mündian ez da nihur penarik gabe bizi 
Nik ere badit aski hoitan segurki 

Nik desiratzen nizün ezkuntzia zurekin 
Bena ene aitak eztü entzün nahi hori. 
 
Zure aitak zer lüke eni erraiteko 
Ala enitzaio aski aren ofizioko 
Ala zü soberaxe zitzaio enetako 
Printzerik ez ahal da orai zuenganako. 
 
EUSKO ABENDAREN ERESERKIA 
 
Gora ta gora Euskadi 
Aintza t' aintza 
Bere Goiko Jaun Onari 
 
Areitz bat Bizkaian da 
Zar, sendo, zintzo 
bera ta bere lagia lekua 
 
Gaiñian dogu Guretza Deuna 
Beti geure goiburu 
 
Abestu gora Euskadi 
 
Aintza t' aintza 
bere Goiko Jaun Onari 
 
ITAUNA 
 
Maitatzen bazaitut, itaundu dautsozu 
leyuan klisk dagin illargi-izpijari. 
Larrosa zuriko txindor kantubari 
itza artu eziñik gaba igaro dozu. 
 
Axiari itaundu dautsozu legunki: 
berak baña jolas dagi zeure ulian. 
Ete dakije ezer ixarren unian? 
Mosu dagitzube gustijak kutunki. 
 
Itaundu dautsozu zeru garbijari, 
itxasoko uiñai ta ixadi orori. 
Maitasun orretzaz baña, maite ori, 
ez dautsozu itaundu zeure bijotzari. 
 
BULTZI-LEIHOTIK/OI, LUR 
 
Oi, lur, oi lur! 
Oi, ene lur nerea!... 
oi, goiz eme, 
parre gogoz ernea! 
 
Arto musker, 
mendi, baserri zaarrak; 
ale gorriz 
abaildutako sagarrak: 
 
oro laiño 
mee batek estalia, 
urrez oro 
eguzkiak yantzia... 
 
Nekazari, 
gizandi bat iduri 
soroan zut: 
beyondeizula zuri!... 
 
Zure bazter, 
gurazko aberria, 
doa zoro 
ta (bertan ni) bultzia... 
 
Oi, ene lur, 
baninduzu zerea, 
zu landu, ta zure 
sariz asea! 
 
Baiñan... ezin: 
beeko bear goriak 
narama... Agur 
soro, sagar, mendiak! 

EZ KANTA BELTZA 
 
Kaleak sutan jarri ziraden 
eta txakurrak katerik gabe 
beren bizitzen nagusi. 
Ordu larriak urbil daude eta 
libertadeko gorritasuna 
zeinek ez dut nahi ikusi. 
 
Ihez doazen ur lodi hoiek 
ludi osoa artuko dute 
aserrearen eskubideak 
mintzo gogorrez altxa baitira. 
 
Ez kanta beltza, alperrik da ta 
indarren kontra jaso indarra 
zuen bizitza oso motza da. 
Egin zazute librea. 
 
Gozeen Harlem, doinu zakarra 
izen gabeko miseri zaharra 
bular legarrak zintzilik eta 
irentzitako karrazi latza. 
 
Ez kanta beltza, berriz ez kanta 
indarren kontra jaso indarra 
Moises zerutik jatxiko ez da. 
Urreagatik saldu da. 
 
Bainan zu beltza, astean bazera 
gu ere beltzak izango gera 
bein ta betiko burruka hortan 
nausi berdinen legeen kontra. 
 
Ez kanta beltza, berriz ez kanta, 
itxi aoak, jaso ezpatak 
gure bizitza gurea da ta 
inork ez beza lapurtu. 
 
EZ NAU IZUTZEN/DENBORA 
GALDUEN BILA 
 
Ez nau izutzen negu hurbilak 
uda betezko beroan 
dakidalako irauten duela 
orainak ere geroan 
nolabaitezko kate geldian 
unez uneko lerroan 
guztia present bihurtu arte 
nor izanaren erroan. 
 
Ez nau beldurtzen egunsentian 
arnas zuridun izotzak 
nun dirudien bizirik gabe 
natura zabal hilotzak 
eguzki eder joan guztian 
argia baitu bihotzak 
eta begien milla ernegai 
iraganaren oroitzak. 
 
Ez nau larritzen azken orduan 
arnasa galdu beharrak 
bide xumea hesituarren 
amildegiaren laarak, 
ardo berriak onduko ditu 
mahastietan aihen zarrak 
gure oraina arrazoiturik 
beste batzuren biarrak. 
 
Ez nau iluntzen baratzatikan 
azken loreak biltzeak 
muga guztien arrazoi billa 
arnas gabe ibiltzeak 
arratsaldeko argi betera 
zentzu denak umiltzeak 
amets betezko loa baitakar 
behin betirako hiltzeak. 
 

LAU HAIZETARA 
 
Itsasondoko haize gezala. 
mariñelen bertsoa, 
zoaz urruti aidean; 
lau haizetara, 
Donostiatik Iruñera. 
 
Uzta garaiko gari usaia 
segarien bertsoa, 
zoaz urrutiaidean, 
lau haizetara, 
Iruñetikan Baionara 
 
Ezpain erien portu galdua, 
maitarien bertsoa, 
zoaz urruti aidean, 
lau haizetara, 
Baionatik Vitoriara. 
 
Muga zaharrak mahastietan, 
gaiteroen bertsoa, 
zoaz urruti aidean, 
lau haizetara, 
Vitoriatik Bilbaora. 
 
Burnizko bihotz arraildua, 
gabetuen bertsoa, 
zoaz urruti aidean, 
lau haizetara, 
Bilbaotik Euskal Herrira. 
 
GORA TA GORA BETI 
 
Gora ta gora beti, 
haik gora Lapurdi! 
Euskerak bizi gaitu 
eta bizi bedi. 
 
Gorantza doa agudo kapitala 
eta Lapurdi beti dago apala, 
aldrebesturik dago mundu zitala, 
konformatzen ez bagara 
ze pekatu mortala! 
 
Gurea ez da bizi-modu normala 
lurra lantzeko haitzurra eta pala, 
lanaren truke kobratzen erreala. 
Benetan da miserable 
euskaldunon jornala. 
 
Munduan ezin bizi daiteke hala, 
merkatuetan dena gora doala, 
etxera eta zopa guztiz argala, 
kriseiluen oiloa 
ez da postre formala. 
 
Obrero eta nekazari leiala, 
zuena ez da errenta liberala. 
Diru zikinak putre motzak bezala 
botatzen dizu gainera 
hortxe bere itzala. 
 
Jabeek dute kontzientzi zabala, 
kaskatu dute gure lurren azala, 
baina Lapurdi ez da hain zerbitzala; 
burruka garbian dago 
hori da printzipala. 
 
GAZTE-GAZTETATIKAN 
 
Gazte-gaztetatikan 
herritik kanpora, 
estranjeri aldean 
pasa det denbora. 
Herrialde guztietan 
toki onak badira, 
baina bihotzak dio: 
zoaz Euskal Herrira! 

 
Agur ene bihotzeko 
amatxo maitia. 
Laster etorriko naiz, 
kontsola zaitia. 
Jaungoikoak nahi badu 
ni urez joatea, 
ama, zertarako da 
negar egitea? 
 
Lur maitea uztea 
da negargarria, 
hemen gelditzen dira 
ama ta herria. 
Urez noa ikustera, 
bai, mundu berria; 
oraintxe bai naizela 
errukigarria. 
 
GOIZEKO EURI ARTEAN 
 
Goizeko euri artean aterkiñarik gabe 
eskuak sakelean pena bat bihotzean 
etxetik urruti nago kalean bakarrik 
goizeko euri artean kitarra bakarrekin. 
 
Lan bat hartu behar dut gaur zerbait 
bazkaltzeko 
inork ez nau hartu nahi harrotza naizelako. 
Kaletan abestu dut nere herriko kanta, 
jendeak zerbait utzi du goizeko euri artean. 
 
Ez horrela ibili, nezkatxak esaten dit 
hobeki hemen bizi gu biok elkarrekin, 
batzuetan galdetzen diot neure buruari 
zertarako naizen hemen 
zergatik ari naizen 
betiro kezkatzen. 
 
Baina aurrera joan behar dut bidea hartu arte 
bakarrik izan behar dut hori iritsi arte, 
eta egun on batean pozik ikusiko dut 
eguzkia agertzen goizeko euri artean. 
 
EZ, EZ DUT NAHI 
 
Ez, ez dut nahi 
ez, ez, ez, 
ez, holako zibilizaziorik. 
 
Kaiolaren adarrak ditugu alboan 
eskuindarrek eskua zabaldu justuan. 
Zigor indarren menpe, tiroak gogoan, 
horrela bizitzerik ez dago munduan. 
 
Ez, ez dut nahi... 
 
Poliziak nunnahitik zerbait egitean 
pentsatu arazi nahi makilen artean. 
Iduri gu gerala kaiola batean 
jarritako txoriak fusilen menpean. 
 
Ez, ez dut nahi... 
 
DILIN, DALAN 
 
Gure eliz’dorreko ezkila zaharrak 
Badauzka hedaturik berrien bakarrak 
Dilin, dalan, dalan, 
Din-dan boleran 
 
Ene aitatxi zuten 
noizbat bataiatu, 
EkiI zaharra baitzen alegrantziatu. 
Dilin, dalan... 
 
Sortuz getoz gizionak 
zor du maitatzea, 
Baí kartsuki jo zuen haren ezkontzea. 

Dilin, dalan... 
 
Bainan ezkil zaharra zertako brandaka? 
Etsai gaítxoa dator, lot, gizon, arrnaka. 
Dilin, dalan... 
 
Arrats hor lazgarria, ezkil etsitua, 
Aitatxi gorputz da-ta gerla da galdua. 
Dilin, dalan... 
 
Bainan ezkila mintzo, xo, dezagun adi, 
Haur ttipi bat sortu da, azkar bizi bedi 
Dilin, dalan... 
 
Kanta beza ezkilak menderen rnendetan1 
Kanta beza bizia Euskal herrietan! 
Dilin, dalan... 
 
GOIZIAN ARGIA HASTIAN 
 
Goizian argia hastian, 
ene leiho-hegian 
txori bat pausatzen da eta 
goratik hasten kantan. 
Txori eijera, 
hain alegera, 
entzuten haidanian 
ene bihotzeko tristura 
laister duak aidian. (Bis) 
 
Ene txoririk maitena, 
zertan jin hiz nigana 
iratzarrazi nialarik 
ametsik eijerrena. 
Jinik hain goizik, 
uste hiena 
baniala hanitz pena? 
ez, ez, habil kontsolatzera 
melerusago dena. (Bis) 
 
AITA-SEMEAK 
 
Aita-semeak tabernan daude, 
Ama-alabak jokoan. 
 
Berriz ikusi beharko dugu 
Behi gizena hauzoan, 
Berriro ere ez da faltako 
Trapu zaharrik kakoan. 
 
Eta lapurrek ohostu dute 
Guk gendukana etxean, 
Eta gu gaude erdi biluzik 
Beti inoren menpean. 
 
Hondamendia gertatu zaigu 
Geure etxean horrela, 
Guztiok bizi nahi dugu baina 
Nola biziko bestela ? 
 
Geurea dugu erru guztia 
Geurea dugu osoan, 
Ez inori ba errua bota 
Euskal Herria hiltzean. 
 
Baina gaztea naiz eta daukat 
Etorkizuna eskuan, 
Ez zaigu hilgo Euskal Herria 
Ni bizi naizen artean. 
 
IKUSTEN DUZU GOIZEAN 
 
Ikusten duzu goizean, 
Argia hasten denean, 
Menditto baten gainean, 
Etxe ttipitto aintzin xuri bat, 
Lau haitz handiren artean, 
Iturritto bat aldean, 
Xakur xuri bat atean, 

Han bizi naiz ni bakean 
 
Nahiz ez den gaztelua, 
Maite dut nik sor-lekua, 
Aiten aitek hautatua. 
Etxetik kanpo zait iduritzen 
Nonbeit naizela galdua, 
Nola han bainaiz sortua, 
Han utziko dut mundua, 
Galtzen ez badut zentzua. 
 
Etxean ditut nereak 
Akilo, haitzur, goldeak, 
Uztarri eta hedeak ; 
Jazko bihiaz ditut oraino 
Zoko guziak beteak 
Nola iragan urteak 
Ematen badu bertzeak 
Ez gaitu hilen goseak ! 
 
AI ZER PLAZERA 
 
Ai zer plazera 
Bost urthen bürian sor-lekhilat ützültzia 
Ene herria, etsitü nian, zure berriz ikhusita 
Aski sofritüz nik hanitxetan desir nükian 
hiltzia 
Ezbazüntüdan hain maite ükhen, o Ama 
Eskual-Herria 
 
Hanitxen gisa phartitü nintzan etsarian 
güdükatzera 
Gogua bero, bihotza laxü, eta kasik alagera 
Ez bainakian, orano ordian, zer zen amaren 
beharra 
Hari phentsa eta biga bostetan, aiher zitzaizün 
nigarra 
 
Erresiñola khantari eijer libertatian denian 
Bena trixtüran higatzez dua kaloia baten 
barnian 
Gü ere ama hala guntüzün, tirano haien artian 
Zure ametsa kontsolagarri, tristüra 
handirenian. 
 
Orhiko txoria da den bezala fidel Orhi bortiari 
Üskaldün guziak gütüzün, ama zure zerbütxari 
Alageraki lehen bezala, egin izagüzü erri 
Ikhusten gütüzü othoitzetan zure arbola 
saintiari. 
 
Sorthü berriak, bere khuñatik, lehen elhia du 
"ama" 
Bere ilüsione ederrian, ez dezazüla abandona 
Zure amodiuaz egar itzozü bizitze huntako 
phenak 
Begira dezan azken hatsetan, azken hitza zure 
"Ama" 
 
GOIZUETA/TRABUKO 
 
Goizuetan 
Goizuetan bada gizon bat 
deritzen zaio Trabuko; 
hitzak ederrak, bihotza paltso, sekula 
etzaio paltako; egin dituen 
dilijentziak berari zaizkio 
damuko. 
 
Ongi ongi oroitu hadi zer egin huen 
Elaman; difuntu horrek izatu balu 
iarraikilerik Lesakan, orain baino 
lehen egongo hintzan ni orain 
nagoen atakan. 
 
Neure andreak ekarri zuen 
Aranaztikan dotea; hobe 
zukean ikusi ez balu 
Bedabioko atea, orain 

etzuen idukiko dadukan 
pesadunbrea. 
 
Nere buruaz ez naiz oroitzen 
zeren ez naizen bakarra; 
hazitzekoak hor uzten ditut bi 
seme ta hiru alaba, jaun 
zerukoak adi dezala hoien 
amaren negarra. 
 
MAITIAK GALDEGIN ZAUTAN 
 
Maitiak galdegin zautan, pollit nintzanez 
(berriz) 
Pollit, pollit nintzela bainan Larrua beltz, 
larrua beltz! 
 
Maitiak galdegin zautan, premu nintzanez 
(berriz) 
Premu, premu nintzela bainan Etxerik ez, 
etxerik ez! 
 
Maitiak galdegin zautan, poltsa banuenez 
(berriz) 
Poltsa, poltsa banuela bainan Dirurik ez, 
dirurik ez! 
 
Maitia galdegin zautan lanean nakienez 
Lanean, lanean, nakiela bainan Gogorik ez, 
gogorik ez! 
 
Gaixoa hil behar dugu gu biek gosez (berriz) 
Gosez, gosez ez naski bainan, Elgar maitez, 
elgar mitez! 
 
LEHEN FLORIA 
 
Eijerra zira maitia 
erraiten deizüt egia 
nurk eraman ote deizü 
trai la la la lai 
zure lehen floria? 
 
Ez dizü egin izotzik 
ez eta ere karruñik 
ene lehen floriari 
kalte egin dienik. 
 
Landan eder iratze 
behia ederrak aretxe, 
zu bezalako pollitetarik 
desir nilke bi seme. 
 
Horren maite banauzu 
obrak erakats itzatzü 
elizalat eraman eta 
han espusa nezazu. 
 
Apezak dira Españian 
beretterrak Erruman, 
hora anti jin artino 
gitian txosta kanberan. 
 
ERREGEK GIZON EDERRIK 
 
Erregek gizon ederrik guardetan badu segurik; 
Lekunberriko brigadan batto ororen gainetik 
neskatxen enganatzen ez baitu parerik. 
 
Ene maitia, zen duzu? zerk holakatzen zaitu 
zu? 
Ez du deabora luzia zirela penetan sartu... 
Plazeraren ondotik desplazera duzu... 
 
Ogiak dire burutu, artoak ere jorratu, 
primaderan egin lana, udazkenerat agertu, 
ene maitiñoari... gerria loditu. 
 
Lekunberriko neskatxak, Zuberoara banoa; 

Zuberoako kolonbak deitzen bainau bere 
gana; 
hautatu behar dela zuzenez lehena. 
 
UDABARRIAN 
 
Udabarrian zarra erara 
Londresko ziudadean, 
maitearentzat oiak erosten 
denda aberats batean. 
Dama galant bat topatu neban 
tabladu baten gainean, 
kortesiagaz itandu neutsan 
oi orrek zegan zirean. 
Bestearentzat diruetan da 
zuretzat bihotz trukean. 
Eskerrik asko, dama galanta, 
eztot armarik aldean. 
 
Armak etxean itxi nituzan 
Motriku herri onean, 
Motriku herri onean eta 
Ana Juanaren etxean. 
Txalupatxu bat, txalupatxu bi, 
Santa Klararen parean, 
neure anaia ara antxe dator 
Ana Juanaren legean. 
 
TXORI ERRESIÑULA 
 
Txori erresiñula, üdan da khantari, 
zeren ordian beitü kanpuan janhari, 
negian ezt'ageri; balinban ezta eri! 
udan jin baledi 
kontsola neinte ni 
 
Txori erresiñula ororen gehien, 
bestek beno hobeki har'k beitü kantatzen; 
harek dü inganatzen mündia bai trunpatzen; 
Bera eztüt ikhusten 
bai botza entzüten 
 
Botz haren entzün nahiz herratürik nago, 
ni hari hüllant eta hura hürrünago, 
jarraiki nintakio bizia gai artino: 
Aspaldi handian 
desir hori nian. 
 
Txoria zuñen eijer khantüuz oihanian! 
nihaurek entzün dizüt igaran gaiian. 
Eia! Guazen, maitia, bi biak ikhustera: 
Entzüten badüzü, 
xarmatüren zütü. 
 
Amak utzi ninduzüzun bedats azkenian; 
geroztik nabilazü hegalez airian. 
Gaiak urthuki nindizün sasiño batetara, 
Han züzü xedera, 
Oi! ene malürra! 
 
Txoria, zaude ixilik, ez egin khantürik, 
txoria, zaude ixilik, ez egin khantürik, 
estüzü profeitürik ni hola phenatürik, 
Ez eta plazerik 
ni thunban sarthürik. 
 
Bortiak xuri dira elhür dira elhür dienian, 
sasiak ere ülhün, otso dienian. 
Ala ni malerusa, zeren han sarthü nintzan? 
Jun banintz aitzina, 
ezkapatzen nintzan. 
 
Xoria, zaude ixilik, ez egin nigarrik, 
zer profeitü dükezü hola aflijitürik? 
Orhiko bortürik, 
ororen gañetik. 
 
JAUN BARUAK 
 

Jaun baruak aspaldin xederak hedatü zütin, 
txori eijer bat hatzaman dizü Paubeko seroren 
komentin, 
orai harekin biziren düzü aspaldian gogun 
beitzin. 
 
Xedera baliz halako merkatietan saltzeko, 
Ziberuako aitunen semek eros litzazkie oro, 
halako txori eijertto zunbaiten hatzamaiteko. 
 
Igaran apirilaren bürian, armadaren erdian, 
züntüdan bihotzian, armak oro eskian; 
present espiritian, manka besuen artian. 
 
Janna maite banaizü, erraiten düzün bezala. 
kita ezazü, kita ezazü Erregeren zerbütxüa 
eta maita herria, üken dezadan plazera. 
 
GURETZAT 
 
Guretzat berdin dira 
astea eta jaia, 
lana bihurtzen dugu 
kantatzeko gaia. 
Har ditzagun eskuan 
giltza eta laia, 
gariz eta burdinaz 
lantzeko Bizkaia. 
 
Gitarrarekin aire berri bat 
daramagu kantuz egun, 
abesti libre eta leiala, 
prestu eta noblezadun; 
haren medioa zer garen, ongi 
izan gaitezen ezagun, 
herri langile nekazaria 
hala defendi dezagun. 
 
Gure gogoa ez bedi arren 
kantu honekin akaba, 
gure ekintza izan dadila 
gure hitzaren alaba. 
Egun batean esan dezagun 
ez "hala biz" bai "hala da", 
nekea eta lana dirade 
zorionaren alaba. 
 
Bide honetan baldin bagoaz, 
jakin dezagun zergatik, 
zin egin behar dugu zintzoki, 
bakoitzak duenagatik; 
sinestedunek dudarik gabe 
bere Jaungoikoagatik 
eta sineste gabeek berriz 
bere ohoreagatik. 
 
LIZARDI 
 
Lizardi, Rimbaud etorri duk hitaz galdezka 
eta gu ere hire zain geundela 
esan zioagu 
ez hintzela aspaldi azaldu 
etxetik; 
eta belatzean etzan gaituk denok 
erlojuak janez 
eta mezularia bidali diagu Alosko dorrera 
eskailera luzetan 
beleak uxatzen 
ote hintzen ikus zezan... 
gero kanpaiak erortzen ikusi ditiagu 
elizetatik, ihesari eman ziotek 
zakurrek... 
orduan sortu haiz bidetik, balantzaka 
eta hirekin aurrez aurre jarri garenean 
zerraldo 
erori haiz gure oinetara 
eta gorpu hintzen 
deskansatzearren udazkenean 
eseri haugunean... 

edurra hasi duk segituan 
eta begiak hertsi ditiagu 
eta goizaldean, muxika hezur batetan 
sartu eta gero 
pirotekniarik gabe lurperatu haugu 
baratzan 
 
EUSKAL EUSKALDUNAREN BALADA 
 
Ikusten duzu karrikan 
Euskara doa korrikan 
Ez nabil ni bakarrikan 
Gure kultura ondoa dago 
Haritz nobleko barrikan 
Bero naiz ni negu gorritan 
Hizkuntzak ez du harrikan 
Oskorrik ez du gorrikan 
Ez eman guri harrikan 
 
Entzuten duzu alboka 
Hantxe naiz ni ukondora 
Enziklopediak erosten ditut 
Binaka eta plazoka 
Gustatzen zait letra azopa 
Erdarari erasoka 
Aizkora zuzen jasota 
Apurtuko dut nik soka 
 
Ez da beltza bai nabarra 
Ile luzeko kalparra 
Mingaina elebakarra 
Euskaraz elkar maitatzen dugu 
Bera eme ni arra 
Gozo kentzen dit sukarra 
Kopetan tente adarra 
Esnetan gainez aparra 
Gora nire behi naparra 
 
GEURE BAZTERRAK 
 
Maite ditut 
maite 
geure bazterrak 
lanbroak 
izkutatzen dizkidanean 
 
zer izkutatzen duen 
ez didanean ikusten 
uzten 
 
orduan hasten bainaiz. 
izkutukoa... 
nere barruan bizten diren 
bazter miresgarriak 
ikusten 
 
USURBILGO ELIZA 
 
gure herriko elizaren dorrea, 
dena edergailuz apaindua; 
zer dorre galanta! 
 
edergailu bakoitza, 
harri bakoitza, 
zenbat izerdi, odol eta nigar 
kosta ote zitzaizkien Ameriketako Inditarrei... 
 
e, Etxebeste jauna...? 
 
eta dorre luze hori 
Usurbil-go 
Eliza Nagusiaren 
dorrea da. 
 
HABANERA 
 
Berriro itzuliko balitz 
iragan denbora arrotza 
berdin kontsumi nezake 



Kantatzea gustatzen zaigulako 

Zure ekarpenak bidaltzeko: arranobe@guay.com - 28 
 

banilla gozo artean, 
itsaso urrun batetan 
irudimena galdurik 
udaberriko euritan 
larrosak pizten ikusiz. 
 
Osaba komertzianterik 
ez nuen izan Habanan, 
pianorik ez zegoen 
bizi nintzen etxe hartan, 
neskatxen puntilla fiñak 
udako arratsaldetan, 
errosario santua 
neguko gela hotzean. 
 
Ezpainek gordetzen dute 
ezpain bustien gustoa 
desiozko hotzikaran 
etsipenaren tamalez, 
gaua zelatan dakusat 
kontzientzia bilutsik 
badoaz orduz geldiak 
gogorapenen hegalez. 
 
Jaio giñen, bizi gera 
ez dugu ezer eskatzen 
itsasontzia astiro 
kaiatik ari da urruntzen. 
Antillak zintzilik daude 
argazkien paretetan 
karta bat idatziko dut 
norbaitek erantzun dezan. 
 
Tabako, ron ta kanelaz 
girotutako arratsetan 
algarak entzuten ziren 
Habanako putetxetan, 
abanikodun mulatak 
gauari haize egiten 
musiken aide nagiek 
odola erretzen zuten. 
 
Jaio giñen, bizi gera 
ez dugu ezer eskatzen 
itsasontzia astiro 
kaiatik ari da urruntzen. 
Antillak zintzilik daude 
argazkien paretetan 
karta bat idatziko dut 
norbaitek erantzun dezan. 
 
URZO LUMA GRIS GAIXOA 
 
Ürzo luma gris gaxua, orai bidajin bahua; 
baratzen bazaik musde Sarri, jaun apetitü hun 
hura, 
begiz ikusten balin bahai, Phetiriñalat bahua. 
 
Artoz asia hun düzü libertatia bagünü; 
Orhiko bago erkürtto hurak guri hobetxe 
zirkützü, 
anglesa Frantzian sartzen bada, Españalat 
baguatzü. 
 
Ürzua, ago ixilik, Frantzian eztük anglesik; 
Baiunara jiten badira Agaramuntek hilen tik; 
Phetiriñalat eztük jinen zaragolla lüze hetarik. 
 
Fida niz zure erraner, fidago ene hegaler; 
goraintzi erran behar derezü jiten badira 
angleser, 
nik ere her gisan erranen diet español papo 
gorrier. 
 
MARIA SOLT ETA KASTERO 
 
Maria Solt eta Kastero 
bi amoros zahar bero. 
Hirurogei-hamarna urtetan hartü die amorio 

Kastero jelostü gero Maria Solt ezari kanpo. 
 
Maria Solta dua nigarrez 
izorra dela beldurrez. 
Barnets-Bordako anderiak kontsolatü du elez 
emazte zaharrik oküpü agitzen eztela ez. 
 
Maria Soltek arrapostü 
Santa Elisabet badüzü 
Saintu zahar bateganik oküpü agitü düzü 
Kastero ere bada saintü, hala nizan beldür 
nüzü. 
 
Kastero eztüzü saintü 
sobera bürhaüti düzü. 
Elizalat juan eta taharnan egoiten düzü 
Kastero denagatik saintü Maria Solt antü zira 
zü. 
 
BASOILARRAK 
 
Basoilarrak kantatren düzü, 
Iratiko basoan; 
nihurk elezakezu pentsa 
nik zer dudan gogoan: 
gaiak oro igaraiten-tut 
maitearen onduan. 
 
ZUTAZ OROITZEN NAIZ 
 
Zutaz oroitzen naiz 
ene Maddalen. 
Etxetik urrun zaude 
maite zaitudan arren. 
Festa bakar hartan 
azaldu zinen. 
Dena esango dizut 
maite zaitudan arren. 
Baina bukatu da 
seguru naiz zeren 
etxetik urrun nabil 
maite zaitudan arren. 
 
ITSASONTZI BATEN 
 
Itsasontzi baten 
Euskal Herritik kanpora 
naramate eta ez dakit nora.(Bis) 
Agur nere ama 
laztan goxoari 
Agur nere maite politari 
ez egin negar 
etorriko naiz 
egunen baten 
pozez kantari 
Itsas ontzi... 
Agur senideak 
agur lagunari 
egur Euskal Herri osoari. 
Ez egin negar 
etorriko naiz 
egunen baten 
pozez kantari. 
Gora Euskal Herri 
Gora Euskal Herri 
Gora Euskal Herriari. 
 
KONTRAPAS 
 
Garaziko herria 
benedika dadila 
euskarari eman dio 
behar duen tornuia. 
Euskara 
ialgi hadi plazara. 
Bertze jendek uste zuten 
ezin eskriba zaiteien 
orai dute porogatu 
enganatu zirela. 

Euskara 
ialgi hadi kanpora. 
Orai dano egon bahiz 
inprimitu bagerik 
hi engoitik ebiliren 
mundu guzietarik. 
Euskara 
habil mundu guzira. 
 
ITSASOA LAINO DAGO 
 
"Itxasoa laiño dago 
Baionako barraraino, 
nik zu zaitut maitiago 
arraitxoak ura baiño". 
Itxas-Aita, ur alorra 
Ama Lurra´ren senarra, 
bizi-iturri illezkorra 
gure poz eta negarra. 
Ondarribi, itxas erri 
lamiaren amets kabi, 
mariñelen bizi-toki 
maitietan maitagarri. 
 
UME EDER BAT / NERE 
MAITIARENTZAT 
 
Ume eder bat ikusi nuen 
Donostiako kalean, 
hitz erditxo bat hari esan gabe, 
nola pasatu parean? 
Gorputza zuan liraiña eta 
oiñak zebiltzen aidean; 
politagorik ez det ikusi 
nere begien aurrean. 
 
Aingeru zuri, pare gabea 
Euskal Herriko alaba, 
usterik gabe zugana beti 
nere bihotzak narama. 
Ikusi nahian beti hor nabil, 
nere maitaia, hau lana…! 
zoraturikan hemen naukazu 
beti pentsatzen zugana 
 
Galai gazteak galdetzen dute: 
aingeru hori nun dago? 
Nere maitea nola deitzen dan 
ez du inortxok jakingo; 
ez berak ere, ez luke nahiko; 
konfiantza horretan nago. 
Amoriodun bihotz hoberik 
Euskal Herrian ez dago. 
 
TXORIA TXORI 
 
Hegoak ebaki banizkio 
neria izango zen 
ez zuen aldegingo. (Bis) 
 
Bainan honela 
ez zen gehiago txoria izango (Bis) 
 
Eta nik txoria nuen maite, 
Eta nik, eta nik, txoria nuen maite. 
Tralalalalala lalala 
laralarala larala 
laralarala lalala 
laralalala la 
 
JOLES TA JOLES 
 
Joles ta joles, etxekotxuak, 
ni jotzen ditut ateak, 
ni jotzen ditut ateak eta 
erantzun ongi jendeak. 
Atzo goizean Bitorin ginan, 
handikan gera etorri, 
obispuaren libertadia 

gerekin degu ekarri. 
Elizatikan atera eta 
urrengo ate batean, 
alkate jaunaz egondu ginan 
atzoko arratsaldean. 
 
JO TA KE 
 
Marrau jantzi ezkero, atorra zuriak, 
ezin leike besterik 
baina beti euskaraz. 
Ikuak hartu eta beharbada lustriakaz 
ospatu daigun ondo 
gure ohiturakaz. 
Egileor Jose Mari, Ander ta Benjamin, 
Juanito sakristaua Jose Gondrarekin 
jo ta ke ibiltzen ziran, 
euskera, euskerarekin 
goazen danok eurakin eta tostaaadakin. 
 
LILI BAT 
 
Lili bat 
Hartu 
Eta hostoz hosto 
Erantzi 
Eta harek zu ere 
Amets 
Eta harek zu ere 
Erantzi 
Eta hostoz hosto 
Hartu 
Lili bat 
 
XORIERI MINTZO ZEN 
 
Xorieri mintzo zen 
Mintzo zen errekari 
Oihaneko zuhaitzeri 
Ta zeruko izarreri 
Mintzo zen haizeari 
Xoro batentzat zaukaten 
Xorieri mintzo zen 
Xoro batentzat zaukaten. 
 
Ez zakien irakurtzen gizonen liburutan 
Bainan ongi bazakien zeruko seinaletan 
Zeruko seinaletan ta jenden bihotzetan. 
 
Xorieri mintzo... 
 
Haurrek zuten harrikatzen zahar gaztek 
trufatzen 
Etxekoek berek ongi laneko baliotzen 
Laneko baliotzen eta gosez pagatzen. 
 
Xorieri mintzo... 
 
Hil da xorua bakarrik bakarrik da ehortzi 
Ez zen han kristau bat ere salbu lau hilketari 
Salbu lau hilketari ta apeza kantari. 
 
Xorieri mintzo... 
 
Hil hobian ezartzean haizea zen gelditu 
Xoriak ziren ixildu zerua zen goibeldu 
Zerua zen goibeldu ta jendea oroitu. 
 
Xorieri mintzo... 
 
URTXINTXAK 
 
Urtxintxak oihanian 
Jauzika, 
Aldaxkatik aldaxkarak... 
"zuk erradazu, ama 
Zendako 
Ez diren erortzen lurrerat ?..." 
 

"nik ere nahi nuke izan 
Urtxintxa bezala ! 
Hain gora, hain trebe, 
Izaiteko libre !..." 
 
Urtxintxak oihanian 
Zintzilik, 
Buruz behera buztanetik !... 
"zuk erradazu, ama, 
Zendako 
Ez duten buruko minik ?..." 
 
Urtxintxak oihanian 
Karruxkaz, 
Neguko bildu heltzaurrekin... 
"zuk erradazu, ama, 
Zendako 
Ez dezaketan egin berdin ?..." 
 
LAIDA PILOTARIA 
 
Ilargiaren pare da pilotaria 
Korpitza sano eta zohardi begia 
Txerkatzen dü lehialki plazan jokatzia 
Bere Euskal Herria gora laidatzea. 
 
Zelüko jinko jauna, gutzaz orhit zite 
Pilotarien biltzarraren zü jar zite jabe 
Gazte horriek ondotik har dezaien parte 
Zer lizateke Euskal Herria pilatarik gabe ? 
 
Eder pilotaria agertzen delarik 
Aingüru baten gisa xuriz beztitürik 
Gogua arin eta kujarez beterik 
Harek eztü ordian nihuren beldürrik 
 
Zelüko jinko jauna... 
 
Perkainen denboratik bai eta oraida 
Plazetan zunbat lüta eginik izan da 
Zunbat txapeldun jelki hemen hanitx bada 
Nihuntik ez laiteke pilota galtzera. 
 
Zelüko jinko jauna... 
 
PILOTARIEN BILTZARRA 
 
Agur, agur, jente guzik, agur bihotzetik 
Zaharrak eta gaztiak bildurik hurruntik 
Euskaldun joko jaunari bere lur harrotik 
Lili eder bada egun zabaltzen itzaldetik. 
 
Gizon gaztentako beharra 
Ta zaharren indarra, 
Gora kanta obra ederra 
Pilotarien biltzarra. 
 
Gure jinko jaunak deizku ezari mundian 
Txorik kantuz oihanian et'ardik mendian 
Untzietan mariñelak itsaso erdian 
Eta pilota maitea euskal-herri aldian. 
 
Gizon... 
 
Arbolarik ederrena oihanian haitxa 
Aize handirenak dio ezterla ez tatxa 
Euskaldun pilota horri ez besuak kutxa 
Beti nausi izan dadin denak dezagun altxa. 
 
ARI NAIZELA, ARI NAIZELA 
 
Pello Errota: 
 
Ari naizela, ari naizela, 
hor ikusten det Txirrita. 
Eta zein ez da harrituko gaur 
gizon hori ikusita? 
Dudarik gabe egina dago 
andregaiari bisita. 

Oso dotore etorri zaigu 
bi alkandora jantzita. 
 
Txirrita: 
 
Hauxe da lotsa eman didana 
gizon artera sartuta! 
Edozer gauza esaten degu 
edanarekin poztuta. 
Bi alkandora ekarri ditut, 
bat eranztea ahaztuta... 
Pellok bi nola jantziko ditu 
bat besterikan ez du ta? 
 
BEGIAK PARREZ-PARREZ 
 
Begiak parrez-parrez, 
bihotza negarrez, (Bis) 
halaxe joaten nintzan, maitia, 
zugandik, dolorez. (Bis) 
 
Ama zuriak neri, 
parian pasata, (Bis) 
ez dit agurrik egin, maitia, 
burua jirata. (Bis) 
 
Ama zuriak neri 
ez agur eiteko, (Bis) 
zer palazio dauka, maitia, 
zuri emateko? (Bis) 
 
Palazio eder bat 
haitzaren gainian, (Bis) 
ez da euririk sartzen, maitia, 
ari ez dunian; ai, ai, ai. 
ez da haizerik sartzen, maitia, 
ez dabilenian. 
 
LIMOSNATXO BAT/MUTIL KOXKOR 
BAT 
 
Mutil koxkor bat itsu aurreko 
Zubela aldamenian 
Gizon burusol bizar zuri bat 
Bi makilaren gaiñan, 
Kale eskiñan ikusi nuben 
Iñora ezin joanian 
Ta bera nor zan jakin nayian 
Inguratu nintzanian... 
Limosnatxo bat eskatu zidan 
Jainkuaren izenian. 
 
Zerbait emanaz galdetu niyon 
Al zan modu onenian, 
Jayotzatikan al zeukan ala 
Gaitzak artuba mendian ; 
Erantzun zidan : ez semia, ez, 
Nik sasoya nubenian, 
Ez nuben uste iritxitzerik 
Onetara azkenian... 
Gaur limosna bat eskatutzen det 
Jainkuaren izenian. 
 
Eta segitu zuben esanaz : 
Lengo gerrate denian, 
Ni aurren xamar ibiltzen nintz 
Beti edo geyenian. 
Nekatu gabe aisa igoaz, 
Aldapik luzenian, 
Etzan burura asko etortzen 
Gu ala gebiltzanian... 
Gero limosna eskatutzerik 
Jainkuaren izenian. 
 
Odola bero eta burua 
Arrua dagonian 
Edozeñ moduz sartutzen da bat 
Alako itsumenian : 
Atsekabe ta negar samiñak 

Badatoz ondorenian, 
Nola ere bait batek biziya 
Utzitzen ez dubenian 
Limosnatxo bat eskatu bear 
Jainkuaren izenian. 
 
Iñoiz pentsatzen nere artian 
Ni jarritzen naizenian, 
Gaur ere asko dirala joango 
Lirakenak zuzenian. 
Ez luke iñor sinistatuko 
Zer pena ematen diran. 
Ai ! orla nintzan ni ere sano 
Ta gazte nengoenian... 
Gaur limosna bat eskatutzen det 
Jainkuaren izenian. 
 
Ai ! txorakeri asko egiten 
Da zentzurik ez danian ; 
Sinista zazu ur au pasia 
Daukanaren esanian : 
Obiago da sasoin dan arte 
Savututzia lanian. 
Negar egiñaz ibili gabe 
Gero dembora joanian... 
Limosnatxo bat bildu eziñik 
Jainkuaren izenian. 
 
HAIZEA DATOR 
 
Haizea dator ifarraldetik, hego berotik ekaitza, 
ez da nabari lanbro artean asaba zaharren 
baratza... 
eguneroko lagunak ditut beldurra eta zalantza, 
ardo txar honek eragiten dit noraezeko 
balantza. 
 
Itzal gaiztoak isurtzen dira mendi hegaletan 
behera 
argi apalak badoaz laster bat-batean 
itzaltzera... 
izen zehatzak uzten ditugu erortzen zulo 
beltzera, 
prestatzen gera etxe hustua arrotz guziei 
saltzera. 
 
Etxea hustuz badoa ere noizbait bazuen 
biztunik, 
ez dut onartzen ordez datorren maizter 
aldrebes hiztunik... 
nahi ez badugu denon artean eraman karga 
astunik 
gurdi okerra zuzen lezakeen dotrinarikan ez 
dut nik. 
 
Agur oihanak, agur itsaso, atariko lizardia 
imajinetan izkutatzen zait hurbileko izadia 
odolarekin pozointzen dugu herri baten 
izerdia 
irrintzi gorriz auzika dator irabazleen zaldia. 
 
HAIZE HEGOA 
 
Haize hegoa, gau epela 
ilargiaren argi 
mutxurdinak leihoetan 
teilatuan katu bi 
bide ertzian zenbait kanta 
gau erdiz arnoari 
har gaineko sorgin zaharra 
keinuka ilargiari. 
 
HERRIA ETA HIZKUNTZA 
 
Iragan egun batez, Ostatu batean, 
bi lagun ari ziren ez ta bai betean; 
biak ziren euskaldun zintzoak ustean, 
halere ezin adi elgarren artean; 
entzuten egona naiz umore tristean. 

 
Ez dut osorik hartu baten parabola, 
erderaz mintzo baitzen, berak jakin nola: 
gure herri maiteaz zuela axila, 
hau, bere gain beharra, bertzen men dagola, 
"Gora Euskal-Herria", frantsesez ziola. 
 
Bertzea oldartu zen euskara garbian: 
"Gure hizkuntza ez da galduko agian! 
Hori dugu bereixik guk Euskal Herrian, 
Gainerakotan gaude bertzen negurrian; 
frantsez egina gira joan den aspaldina!" 
 
Bi gizon horietan, zugaitz onekoa 
batek ondoa zuen, bertzeak ostoa; 
gauza arraro hori ez dut gustoka, 
mendian bizi arren, dut ikustekoa 
gaztainaren aldaxkez janzirik pagoa. 
 
Bat herria goratzen arrotz baten gisa, 
arrotz nahiak berriz herriaren hitza; 
gureak ja egin du, gaiten garbi mintza, 
lainopean bezala galduak gabiltza 
ez daizke bi nagusi batean zerbitza! 
 
Elgarri direlakotz bi gizon jazarri, 
gauza bat bera dute bi pusketan zarri; 
erakatsi nahi dut nik puskak elgarri, 
gure hizkuntza eta gure Euskal Herri 
Konparatzen baititut izaite bateri. 
 
Anai-arrebak entzun ene ahotsa: 
izaite bat ez daike hezur utsez osa; 
herria da gorputza, hizkuntza bihotza; 
bertzetik bereixtean bitarik bakotxa, 
izaite horrendako segurra hilotza. 
 
Batzu herriaz orroit, euskaraz ahantzi 
bertzek euskara maite, herria gaitzetsi; 
hizkuntza ta herria berex ez doatzi, 
berek nahi daukute konpreniarazi 
bata bertzea gabe ez daizkela bizi. 
 
NERE HERRIKO NESKATXA MAITE 
 
Nere herriko neskatxa maite 
Ahozko lorez zaitut gaur laztantzen 
Itsaso garden, lur gozoko landare, 
Kresalaren usain, zeru kolore 
Nere bihotzaren taupaden hotsez 
Zure grazia dut kantatzen. 
 
Bihotz minberen egunsentia 
Herri sufrituaren lamia 
Ipuin zaharren piper eta eztia 
Erreka garbien kantu bitxia 
Udazken lizunen zaude jantzia 
Izar zerutarren irria. 
Lambro artetik itsas geldira 
Lehunki zoazen txori airosa 
Amodiozko sentipenaren hatsa 
Zure espainetan loratuz doa 
Goizeko ihintzetan belardi zera 
Eguzkitan zilar dizdira. 
 
ERROTA ZAHAR MAITEA 
 
Errota zahar maitea 
Uraren ertzean 
Uraren ertzean da 
Basati beltzean: 
Nagar egiten dezu 
alea xehetzean. 
Ni ere triste nabil 
zutaz oroitzean. 
Izar eder bat dago 
hor goiko lepuan. 
Errota zaharra, berriz, 
erreka zokoan. 

Berebiziko pena 
Badaukat barruan: 
Ezin gindezke bizi 
Elkarren onduan. 
Bizitzaren legea 
Nahi det onartu 
Horrela beharra 
Koraiaz hartu. 
Berez dijoana 
Zertan behartu? 
 
GAZTELUGATXE 
 
Seiehun urte inguru 
kosta aldean zen gertatu, 
itsasgizon zahar batek 
behintzat hala zidan kontatu, 
enbat itzelak Gaztelugatxen 
untzi eder bat zuen hondatzen, 
euskaldunontzat barruan 
altxor haundiak ei zekartzan. 
 
Igaz udako goiz batez 
eguzkiaren lehen printzez 
jo nuen itsas barrena 
bihotza dardara eginez, 
murgildu nintzen ur gardenetan, 
arakatu ongi hare-haitzetan, 
han zegoen tinkaturik 
goroldioak estalirik. 
 
Igaz udako goiz batez 
eguzkiaren lehen printzez 
jo nuen itsas barrena 
bihotza dardara eginez, 
murgildu nintzen ur gardenetan, 
arakatu ongi hare-haitzetan 
han zegoen tinkaturik 
goroldioak estalirik. 
 
Indar guztioz bultzatzen 
altxor kutxa zabaldu nuen, 
atzera egin ninduen 
uhin haundia altxatu zen, 
inor ez zapaltzeko gogoa, 
zapalduak ez izatekoa, 
hau da gure urguilua 
altxor guztien iturria. 
 
Eta hau hola ez bazan 
sar nazatela kalabazan, 
ipui txit barregarriak 
kontatu nizkizuen plazan. 
 
GOIZIAN GOIZ JEIKIRIK 
 
Goizian goiz jeikirik. Argia gaberik. 
Urera joan ninduzun pegarra harturik. 
 
Jaun xapeldun gazte bat jin zautan ondotik. 
Heia nahi nuenez urera lagunik. 
 
Nik ez nuela nahi urera lagunik. 
Aita beha zagola salako leihotik. 
 
Aita beha zagola, ezetz erran gatik. 
Pegarra joan zerautan besotik harturik. 
 
Urera ginenian, biak buruz buru. 
Galdigin zautan ere: -«Zonbat urthe tuzu?» 
 
-«Hamasei...hamazapi orain' ez konplitu 
zurekin ezkontzeko gaztexegi nuzu. 
 
Etxerat itzultzeko nik dutan beldurra. 
Ez jakin nola pentsa amari gezurra!» 
 
-«Neska, nahi duzu nie erakuts zuri 
etxerat etortzen zer erran amari?» 

«Urzo xuri pollit bat, gabaz dabillana, 
hark ura zikindurik, egotu naiz ama». 
 
-«Dakigunaz geroztik zer erran aman, 
dugun pegarra pausa, gaitezen liberti». 
 
EZIN UKA 
 
Ezin uka 
Gizonen burruka 
zuzengabetik dator 
eta da galkor: 
alde batetik 
zuzen gosea 
eta bestetik 
indar zapaltzallea, 
hortik 
bien arteko gerra 
eta herria 
ezin asea. 
 
Zu ta ni ta besteak 
hartzen gaitu haserreak 
mundu zabalean, 
ikusirik 
gizonen arteko 
zentzugabekeria, 
mugagabea 
gizonen nahigabea. 
 
ILUNPETAKO GIZON 
 
Ilunpetako 
lantegi latzetan 
gure lurra iraultzen 
ari zerana, 
beso zainak daldarrez 
begiak ikaraz... 
illunpetako gizon 
zaitut gogoan. 
 
Itzalak iresten 
zaituenean 
nor izango duzu 
zutaz oroiteko 
bide zailletatik 
abiatutzeko... 
illunpetako gizon 
zaitut gogoan. 
 
Egun senti berria 
noiz argitu behar duk 
gaua luzea zijoak 
etar hadi, 
gau beltzeko txori 
kantari motela... 
illunpetako gizon 
zaitut gogoan. 
 
Egun larri batez 
zu eroritzean 
negar egingo dugu 
anaia guztiok, 
illargi gorria 
ezkutatuko da... 
illunpetako gizon 
zaitut gogoan. 
 
EKAITZA 
 
Ekaitzak ekaitzak 
hostoak daramazki 
zuhaitzak bilutsirik. 
 
Negarra negarra 
heriotz usaia 
inguruan utzirik. 
 

Gure basoko 
zuhaitz lehorrek 
oraindik irauten dute. 
 
Lurraren babesak 
emango die 
itxaropenezko bizitza. 
 
Ekaitza ekaitza 
zure indarra 
ez da iraunkorra. 
 
Udaberria etorriko da 
berarekin loreak. 
 
Bizitza berri bat 
etorriko da 
lehortuko dira malkoak. 
 
Haize legunak laztanduko ditu 
gure aurpegi penatuak. 
 
UMEEK ERE JAKIN DUTE 
 
Bi mila makil dabiltza 
miñez mundua zabaltzen, 
bizkar guztiak okertuta 
makil guztien menpean. 
 
Zuhaitzen lorak luperatu dute 
hainbat gazteen antsia, 
makillen lorak eskeini digute 
irriparren lez makillakada. 
 
Umeek ere jakin dure, 
jakin beharko berria. 
Mendiz mendi entzun dugu hotsa 
mendez mende izan lotsa. 
 
Umeek ere badakite 
zein zalla zaigun bizitza, 
umeek ere esan dute 
zein erreza dan heriotza. 
 
AITA SALDU NAUZU 
 
Aita saldu nauzu idi bat bezala 
eta abandonatu 
ez baninduzun bezela. 
 
Aita nerea lotsarik gabea 
adio triste bat izan da 
herentzia zurea. 
 
Aita nereak utzi naun bezala 
illunpetan bizi behar 
etxetik urrundi. 
 
SASI INTELEKTUALARI 
 
Gure herriko 
jakintsua 
intelektuala 
hitz politen 
jaun eta jabea. 
 
Beti goitik behera 
begira zaudena 
bañan bahin ere 
lurra ikutzen 
ez duzuna 
 
Gauz onak 
eta txarrak 
ezagutzen dituzuna 
herri maitale 
pare gabea 
tertuli bakoitzean 
mundu bat 

konpontzen duzuna. 
 
Zure bultzaden 
zai dagoen herria 
ez ote da aspertuko 
zuri begira? 
 
TRISTE JARTZEN NAUZU 
 
Triste jartzen nauzu 
triste 
ez kanpotik 
bai barrundik 
begiratzen nauzulako 
inor begiratzekorik 
ez duzunean. 
 
Triste jartzen nauzu 
triste 
es kanpotik 
bai barrundik 
jaten eman didazulako 
zeni ematekorik 
ez zenuenean. 
 
Bainan ez gehiago 
tristurarik 
ez kanpotik 
ez barrundik 
nahiago gorrotoa 
ezen ez errukia 
nai makila 
bainan ez limosnik 
karitateak 
lotsa baitu berarekin. 
 
URAK DAKARRENA 
 
Urak dakarrena 
Urak daroa 
lurrak emandakoa 
lurrean gelditzen da. 
Eta gu hemen 
beti gu hemen. 
 
Zuhaitz bezala lurrean 
katuak bezala haizean 
muinak bezala erroetan 
ura bezala itsasoan. 
 
Ekaitzak bota-arazten 
ifar eta hegoaldetik 
gizon izateko hasi behar da 
gizon izaten hemen. 
 
GURE BIDE GALDUAK 
 
Gu gazteok gaur gabiltza 
mundu galdu honetan, 
gerra bat barruan degula 
zer egin jakin gabe. 
 
Gurasoen mundu aldreves hau 
ez dugu onartzen, 
diruaren morroi izaten 
erakutsi digute. 
 
Ilunpe horrek 
bakardade galduan utzi gaitu; 
Argirik gabeko bideak 
etorkizunik ez du. 
 
Bizimodu lasai bategatik 
idealak galdu. 
Bizitzaren gauza ederrenak 
dizkigute zapaldu. 
 
Gizonak kartzelan daude 
beren herriagatik. 

Jainkoak beharko du lagundu 
guk ahaztu baditugu. 
 
Maitasun hitzak nahi nituzke esan 
baina gaur ezin dut; 
Gure bide galduak 
kalte hau ekarri dit. 
 
EGIA 
 
"Mendiak zuhaitzak baditu; 
Ibaietan ura dijoa; 
Izarrak ditu; 
Egunak argi, gauak ilun; 
Udaberri argitsu, loretsu; 
Udazkena, berriz, euritsu; 
Gizona da bizitzarako". 
Egi haundiriak dira. 
Baina egia, egia, egia, 
zertarako, galdetu nahi nuke. 
Baimenik ez badu? 
Egia, egia, egia. 
Zertarako? 
 
JABETASUNA 
 
Gure nahiaren grinak 
ezinezko uretan 
murgildurik daude. 
 
Pauso baldar askoren 
jabe eginik 
hala ere aurrerako 
askoekin. 
 
Zu, zer nahi dezun 
ondo dakizuna 
zertan zaude patxara hortan 
eskuak lotuta 
etxekoak ez diran hoien 
limosnaren zai. 
 
Zu, malko lodiz 
negarrez zaudena 
mugitzeko bildurrez 
etxean sartuta 
altxako al dezu burua 
jabetasunez, jabetasunez 
jabetasunez burua. 
 
ZURE ASKATASUNAGATIK 
 
Zure askatasunagatik 
burrukatzen banaiz, 
kantatzen badut, 
ez dut, maite zaitudalako 
kantatzen. 
Ez eta 
zure malkoak xukatzeagatik. 
Zoriontsu 
libro behar zaitudalako, baizik; 
Zure askatasunean 
zure zorionean 
nereak ikusten dudalako 
 
TXORI TTIKIA 
 
Txori ttikia nintzelarik 
esan zidaten, 
kaiolan bizitzeko 
sortua nintzela, 
gero arrano bihurtuko nintzanean 
kaiola hautsita aldegingo 
nuen beldurrez, 
libro nintzela sinistarazi 
nahi zidaten, 
horregatik iriki zizkidaten ateak 
egin nezan hegaz, 
bainan luze gabe ohartu nintzen 

hanka harkaitz bati 
lotu zidatela 
kate motz eta astun batez 
 
EUSKAL PIZKUNDEA 
 
Gau luzea gau latza 
Gau izar gabea, 
nekez gendun ikusi 
haren azkentzea. 
Gauerdian hil zaigu 
amona gurea, 
esku gogortuetan 
dauka gurutzea. 
 
Gure sukalde zarra 
Etxe pizgarria 
bart lagunarte goxo 
gaur bakar gorria 
len epela jario 
orain hotz larria. 
Amonaren batez 
dezu utzi bizia. 
 
Amonaren alkia 
hago sutondoan 
haren ipuirik aldek 
hik jaso gogoan? 
hik ez? Laratzak? Ezta... 
Ez uste gozoan 
geunden ta gure poza 
betiko da joan. 
 
Orduan belaunikatu 
nintzan auts gañera. 
Hark gordetako sua 
zu ere hil ote zera? 
Autsa pitinka urratu 
nuan, beldur bera. 
Sua bizirik dago 
galduak ez gera. 
Geroztik ari nauzu 
auts zaharrak astintzen 
aiton-amon guztien 
ipuiak jasotzen 
herriaren pitxiak 
magalean biltzen 
ez baita hil gure herria 
zutitu gaitezen. 
 
Hil ez da ta ezta hilko 
guk ez badegu nahi. 
Bizi irrikaz zegoen 
gure maitasun zai, 
haren susper beharrez 
goazen nora nahi. 
Pizkor urra ditzagun 
malkar eta zelai. 
 
Egizute nerekin 
aberri bidea. 
Bildu dezagun nun nahi 
asaben lorea. 
Ta gaur danik gorritu 
gure sukaldea. 
Ni nor naizen? Asmatu. 
Euskal pizkundea. 
 
ESKU EZKERRA 
 
Haurra jipoitu haute 
bahin eta berriz 
esku ezkerrez 
gurutze santua 
egin dukelako. 
 
Hirea balitz bezala errua 
ezkerrez trebeagoa ezatea, 
bainan denak bezala 

eskubiz egiten 
ikasi behar duk, 
bestela ezbedina izango haiz 
eta hori gaizki ikusia zegok, 
denak berdinak 
berdinak denak 
behar omen ditek izan. 
 
Hi ere hala izatea 
nahi dik gizarteak 
ohitura onak gordetzeagatik 
aurreegi joan ez hadin, 
patxaran bizi direnei 
kezkarik ez sortzearren, 
nahiz eta hiri 
esku zuzena (ezkerra) okertu. 
Dilin dalan, dilin dalan, 
zibilizazioaren kanpaia. 
 
ENTZUN ZAZU 
 
Entzun zazu adiskide 
kantu hau dizut eskeintzen, 
ene barne kolpatu hontan 
zuretzat da oldozten. 
 
Nigan dut zuen mezua 
zuen zerutik bildua, 
mendi beltzetan barrena 
oihuz dijoan breizh atao. 
 
Saint Maloko itsasoan, 
herri bat nuen hausnartzen, 
haren kolkoan errotik nintzen, 
zuertako bat sentitzen. 
Eskuak elkarturikan. 
Eskuak elkarturikan 
lotu ginen dantzetan, 
elkarrekin landuko dugun 
bide bat han hasi zan. 
 
ORIA IBAIA 
 
Gure bazterrak bustitzen 
dituzun ibaia, 
aspaldian ustelkeriz 
zikindurik zatozena. 
 
Zigortzetik utzi zaituen 
une beretik ikusten dut, 
oraindik ere 
bizi nahia 
borondatea 
eta maitasuna, 
igeri dabiltzala 
zure haunditasunean. 
 
Zugan daramakiten pozoiketa 
ez da nahikoa 
zure hats bizikorra itotzeko. 
 
Zure menperatzaileei 
dena barkatuz bezala, 
osasuntsu ageri zara 
eta oraindik 
gazia den zure gatza 
eskertzen dizute arraitxoek. 
 
Nik: zure barnetaraino 
murgildu nahi dut gaur 
zure maitasunean igeriegin 
eta hantxe zure bustitasunean 
abiatuko naiz 
heriotza menperatzeko duzun 
sekretoaren bila. 
 
Eta han, 
zure bihotzaren erdian 
nere ahalmen guztiak 

txertoaren gisa 
ixuri nahi nituzke 
etsaiaren atzapar beltza 
eror ez dakizun, 
edertasun guztien leku 
izan nahi duzunez gero 
hala izan zaitezen. 
 
Bizitzaren kantu zaren 
Oria ibaia. 
 
OI GURE LURRA 
 
Oi, gure lurra; 
Begietan urtuz bizitzeko lur pare gabea. 
Hire misteriozko iturriek asetzen ditek, 
ene gogoetako egarria. 
Hire bazterrak haizetan kantatzen, 
asaba zaharren mezua. 
Haien testigu bakarra, 
munduan bazain zaharra, 
oihan eta erreka garbien bebesle zuhurra, 
lainoen maitale jatorra. 
Hire edertasunaz liluraturik 
jeisten baizizkik, jazkera apainetan xuri, 
eta lotzen besarkada luzeetan, 
ixiltasunaren azpian. 
 
Bele beltza hega hegaka, 
getaria bat iduri, 
zuen atseden oparoa gordetzen. 
 
Bainan ez gaituk hire jabe... 
Galdua ote diagu arbasoen odol-zaina?... 
Zer diok hik gure ahuleziaz?... 
Ahalge ote haiz?... 
Estalgarritzat deitzen ote diok lanbroari?... 
 
Oi, gure lurra; 
Ene gogo-minaren ezti gozagarria, 
hiri so, ene hatsak duk egiten ahoan abesti. 
 
ZUBEROA I 
 
Zuberoa, Zuberoa 
emakume edo igali 
izpilluen izpillu. 
Ez daki zure baitan erresiñolaren bat lo ote 
datzan, 
ez dakit zure belardi-azpian inor pitxiak 
lantzen 
ari ote den, astiro. 
Ez dakit ere arto-sailik ba ote duzun, 
ez eta zein den ere zure sagar-azalen kolore. 
Noiz dagi euri Zuberoan? 
Nola dute begiratzen Zuberoan? 
Nola da hiltzen Zuberoan? Nola? 
Zutaz ez dakit deus ere 
Ez zaitut ezagutzen. 
Bakarrik, zure kantaren bat entzun dut 
eta horregatik zaitut maitatzen, 
horregatik, bakarrik, nauzu zure alde. 
 
ZUBEROA II 
 
Zuberoa, 
gure herriaren ondamendi garratzaren eredu 
Jainkozko mundua, 
zure azken atsetan ihuteriari zara lotzen, 
Ihauteri, 
bizitzaren soka-dantzan lehenbiziko jauzi 
natura eta bizi-indarren ereberritze 
kosmozkoan 
bizi sinestearen oinarri. 
Zuberoko herria, 
ondatzen eta bersortzen diren naturen arteko 
eten gabeko borrokan 
beti garaile. 
Zuberoko herria, 

lurrezko jakinduria 
jatorrizko bihia, 
munduko ardatza 
gure ardatzaren mundua, 
zuk asmatu dituzun kanta eta dantza 
klasiko-aurrekoaren eta betikotasunaren 
orantza... 
Jinkoak benedika zaitzala. 
 
ASKATASUNAREN SEMEEI 
AIEZKOAKO MENDIETAN 
 
Aiezkoako mendietan 
Auñamendiren magalean 
Iratiko oihanaren itzalean 
bihotzaren erdian 
euri, elur eta laiño 
laiño guztien artean 
zegoen eta dago 
bakardadean 
ixillean, lo 
Orbaizetako ola 
Orbaizetako fabrikaren ondarra 
eta oroitzapena. 
Tegi baliosa 
altxor preziatua, 
karlistek eta lieberalek 
borrokatutakoa, 
osinean amildu eta gero 
finean 
edozein aizeren menpekoa. 
 
Zure azken atsaren lekuko 
Telleria zuzendaria 
zure magalean ehortzia 
Xangoaren bakean 
labeen ondoan 
fago batzuen azpian, 
sabeleko suaren getari 
hillik ere zeletan. 
 
Orbaitzetako ola 
gure amets arriztatua 
gure itsaropen urtua 
hor zaude 
zu zara 
mendien erdian 
euri, elur eta laiño 
gure aragi urratuaren 
ondar hil eta bizia, 
Orbaizetako ola zahar 
eta berria 
gure izatearen oroitarria. 
 
ORBAIZETA ARMA OLAREN KANTUA 
 
Orbaitzetako arma-olaren 
horma zaharrak 
suzko ekaitz dardartsu guziak 
jaurtikiaz jasanik, 
kondaira urratu baten 
ezaugarri bezala, 
xoilki, 
bakardadean geldituak. 
 
Beren baitatik ohizko bidean 
erreka iheskorra badoa, 
harriez maitemin eta lehen-minez 
eten gabeko joanean, 
ezetasun oriegiz 
itzala jauntziaz, 
eta uraren murmurio zoroak 
hantxe du aurkitzen 
oihartzunaren lillura. 
 
Nortasun sarkorra darion 
yaure sendoa, 
gure nahi eta ezinezko izate aurtsiaren 
irudi apurtua. 

Zahartuegia dagoen 
gure nahi eta ezinezko ezate autsiaren 
irudi apuertua. 
Zahartuaegia dagoen 
gure ez izatearen mina 
ixurtzen ari den sabel sofritua. 
 
Eta eguneroko bakardadean, 
ixil ixilean, 
nehor ere ohartu gabean, 
suzko, burdinezko eta zizpazko 
oroitzapen zaharrak 
kopletan jalgitzen dira 
hormetan erroak dituzten zuhaitzetan gora. 
 
... Eta basoilarrak kantatzen du 
Iratiko basoan. 
 
OTARTXO HUTSA 
 
Mendian ari da 
kukua kantari; 
Basoa ta itzala 
elkarren maitari; 
Mitxeletak, ilkor- 
ezik beren ustez, 
badabiltza han ta hor 
lur apaindu gainez... 
Zumezko otartxoa 
udaberria ezan 
ta, nola gaixoa, 
zaude baxterrean?... 
Yun baita, betiko 
yun, aitaren poza. 
Loreak biltzeko 
ez izaki gauza. 
Beso biguin haiek 
gogortu baitziran, 
ta itzali begiek 
gau etengabean... 
Zumezko otartxoa; 
erraidazu arren, 
uts duzun ondoa. 
Ez ote, bederen, 
loreño bat aaztu 
zure sabelean; 
aita dadin poztu 
bere negarrean? 
Lore bat gorria, 
mardul, eze, beti; 
erts-ezin zauria 
odolezko iduri... 
Oroitzezko lore, 
laztan biotzeko, 
itzali den nere 
izarrarentzako. 
 
ZORTEAREN KOLPEAK 
 
Zortearen kolpeak joaz, 
emeka negar 
herra 
gorroto 
irri, dantza eta malko 
irentsitako lur puska honetan 
suertatu naiz bizitzan, 
eta lurrak egin nau 
asekaitz 
bizitza bizi nai eta 
ezin 
argia ikusi nahi eta 
itsu 
iduzkiaren printzak ferekatu nahi eta otz 
amodioa urrupatu ferekatu nahi eta 
otz 
amodioa urrupatu nahi eta 
motz. 
Hala ere erraietatik dagit 
grinaren oihu latza 



Kantatzea gustatzen zaigulako 

Zure ekarpenak bidaltzeko: arranobe@guay.com - 34 
 

laztasunaren otsa 
bizi nahiaren oihu etsitua 
orai eta hemen 
ase ezina. 
 
AMODIOZKO POEMA 
 
Gu, dantzari zuberotarrak ginen Estuerdoen 
kortean 
eta ez ginen haien hizkuntzaz mintzatzen. 
Horregatik, egun guztiz, oihuz genuen 
dantzatzen. 
Haien ondoan inguratutako ega-luze saldo bat 
ginen. 
egunsenti-arte kantatuz laztandu ninduzun, 
urriko gau epel batean arrapatutako einara 
nerea. 
 
Egun hartara itzuli nahi nuke 
emeki-emeki 
etsasoari begira, begi itxiz, 
jiratutako itzulian barrena. 
Neure behatzez gure herriko belarra bilatzen, 
aizean gure herriaren erortea, 
 
Zarautzko zineetan begirada trixteko eta 
buruan aluminiozko xedearen neskatxa 
bilatzen, 
gure herriko plazeetan Otsagiko "baboa" 
Pelikula mutuetako ereduak 
Japoiko portabioietako lumez eztandu ditugu, 
tiburoien ortz eta aginen barrena ibili behar 
izan dugu, 
geure seme-alabak itsas-ertzean eduki ditugu 
aingira eta itsas-trikuen eskumenean. 
 
Odolezko ohetan lo dugu egiten 
eta 
atzerriratzen gaituzten trenetako 
komunetan negar egiten 
Bainan ez izu, maite, 
gure etxera inor ex dator orain, 
Gorbeian urtzen ari den elurra da 
ibaiak arrotuak jausten dira, 
itoko ahal dituzte? 
 
ASKATASUNAREN SEMEEI 
 
Herri neketsu hontan 
polborazko lohitara 
euskal semeak boteaz, 
trintxeretako nekeaz 
gure barne muinak ezituaz, 
ukatzen zaigun izatearen 
funtsa lurrean errotuaz 
mendez mende bagoaz. 
 
Gure begi legorretan 
askatasun egarriz 
nahigabea haunditzen, 
etsipeneko aurreo 
itsumenean, 
izar gidaririk ez. 
 
Ez dator gugana 
jaikosa Mariren 
urrezko ileen dizdirarik. 
Ez eta, erreka garbietaran 
lamiek kantatutako 
doinu liluragarririk, 
 
Ez ote inoiz 
beren urrezko orrazeaz 
sasi nahasi hau orraztera jetxiko? 
Ez ote gaitu 
Sugar zerutarraren sumindurak 
bere seme Jaun Zuriaren ikuituaz 
txertatuko? 
 

Hor dire nunbait maite, 
gure errege-alaben 
setazko jantzi zuriak 
hor nunbair, izan ere 
oraindikan usaindu gabeko 
lore freskoak, 
askatasunaren semeen 
parabisuan. 
 
Amodiozko kontuak 
zilegi izango zaizkigunean, 
Euskal Herriko haurrak 
berriro ere euskal ipuin xarmantez 
lotaratuko direnean. 
gure izatearen 
ardatza sendoaren bueltan 
garaipenezko kantuak 
entzungo direnean... 
 
Orduan bai maite, 
gure lurreko belar gozoa 
zure eta nere soinean lizun bilakatuaz, 
amodiozko mozkorrean murgilduta, 
zorabiozko jirabiretan, 
aragi daldartien hatsedenean, 
askatasunaren semei dai eginaz... 
Gure munduaren astapena 
hantxen osatuko dut 
zure sabelean. 
 
ALTABIZKARKO KANTUA 
 
Oiu bat aditua izan da 
Eskualdunen mendien artetik, 
eta etxekojaunak bere atearen aitzinean xutik, 
ideki tu beharriak eta erran du: 
"Nor da hor? Zer nahi daute?" 
Eta xakurra, bere nausiaren oinetan lo 
zaguena 
altxatu da ata karrasiz 
Altabizkarren inguruak bate ditu. 
 
Ibañetaren lepoan harrabots 
bat agertzen da, 
urbiltzen da, arrokak esker eta eskuin jotzen 
dituelarik; 
hori da hurrundik heldu den armada baten 
burrunba. 
Mendien kopetetarik guriek errespuesta eman 
diote; 
berek duten seinua adierazi dute, 
eta etxeko jaunak bere dardak zorrozten ttu. 
 
Heldu dira! Heldu dira! Zer lantzazko sasia! 
Nola zer nahi kolorezko banderak 
heien erdian agertzen diren! 
Zer zimiztak atheratzen diren heien armetarik! 
Zenbat dira? Haurra, kontatzak ongi. 
Bat, biga, hirur, laur, bortz, sei, zazpi, zortzi, 
bederatzi 
hamazazpi, hemezortzi, hemeretzi, hogoi. 
 
Hogoi ata milaka oraino. 
Heien kontatzea denboraren galtzea liteke. 
Urbilt ditzagun gure beso zailak, 
errotik athera ditzagun arroka horiek. 
Botha dezagun mendiaren patarra behera. 
Heien buruen gaineraino; 
leher ditzagun, herioaz jo ditzagun. 
 
Zer nahi zuten gure mendietarik 
Norterko gizon horiek? 
Zertako jin dira guro bakearen nahastera? 
Jaungoikoak mendiak in, dituenean, gizonek 
ez pasatzea nahi izan du. 
Reinan arrokak biribilkolika erortzen dira, 
tropak lehertzen dituzte. 
Odola xurrutan badoa, haragi puskak dardaran 
daude. 

Oh! Zenbat hezur karraskatuak! Zer odolezko 
itsasoa! 
 
Eskapa! Eskapa! Indar ata zaldi dituzuenak. 
Eskapa hadi, Karlomano errege, hiru luma 
beltzekin ata hire kapa gorriarekin; 
hire hiloba maitea, Errolan zangarra, hantxet 
hila dago; 
bere zangartasuna beretako ez du izan. 
Eta orain, Eskualdunak, utz ditzagun arroka 
horiek. 
Jauts ghiten fite, igor ditzaugun gure dardak 
eskapatzen direnen kontra. 
 
Badoazi! Badoazi! Non da bada lantzezko sasi 
hura? 
Non dira heien erdian ageri ziren zer nai 
kolorezko bandera hek. 
Ez da gehiago zimiztarik ateratzen heien 
arma odolez betetarik. 
Zenbat dira? Haurra, kontatzak ongi. 
Hogoi, hemeretzi, hemezortzi, hamazazpi, 
hamasei, hamabortz, 
hamalaur, hamairur, hamabi, hameka, hamar, 
bederatzi, 
zortzi, zazpi, sei, bortz, laur, hirur, biga, bat. 
 
Bat! Ez da bihirik agertzen geiago. 
Akabo da. Etxeko jauna, joaiten ahalzira zure 
zakurrarekin. 
Zure emaztearen eta zure haurren 
besarkatzera. 
Zurer darden garbitzera ata altxatzera, zure 
tutekin 
eta gero heien gainean etzatera eta lo eitera 
Gabaz, arranoak joanen dira aragi puska 
lehertu horien jatera. 
Eta hezur horiek oro xurituko dira 
eternitatean. 
 
ORREAGA 
 
Zuhaitzetan den ederrena da oihan beltzian 
pagoa... 
Orreagako mendi gainetan badabil euskal-
gogoa: 
Galernen eta gerlen artetik mendetan barna 
xut doa, 
pagadoietan ixilik kontuz Europakoen geroa. 
 
Zenbat gerlari, sarraskiz gose, odolez eta suz 
hordi, 
Europatarrak zanpatu nahiz iragan denik 
horgaindik! 
Ibañetako mendi lepoa heietaz mintza baladi, 
aipa letzazke lehen-lehenik Arrolan ata 
Karlandi. 
 
Buru-gabetu, bihotzez hustu jendalde 
lehertuekin, 
mundu guztia nahiko zuten, beren azpiko 
bategin. 
Euskal jendeak, denen gatik xut, gogor 
jeikitzen du jakin 
mendi gain hautan, burua gora, gizonak gizon 
dagotzin. 
 
Indarkeriak ezarri mugak kraskatzen hasi 
orduko, 
Euskal gogoa noiz da jauziren arranoaren 
pareko? 
Azpilkueta bezein kartsuko eta jakintza 
gaitzeko 
gizon libroak noiz ote dire Orreagatik jaliko? 
 
Zoin den pizgarri mendietarik jauzika doan 
xirripa... 
Euskal-semeak, Aiten gogoa bihotz guziaz 
hurrupa! 

Altxa burua, denek bat kanta: Euskal Gudua 
gaur aipa: 
Entzunik zuen irrintzina, xutik jar dadin 
Europa! 
 
KAPITAIN PILOTU 
 
Ni naiz Kapitain Pilotu. 
Ni naiz Kapitain Pilotu. 
Neri behar zait obeditu, obeditu. 
Bestela zenbaiten kasketa 
bonbilun, bonbilun behera 
egin ezkero zenbaiti, 
bonbilun bat eta bonbilun bi 
eragiok Santi arraun horri. 
 
BEOTIBAR 
 
Beotibarko zelaiak, lehen illunak, 
gaur alaiak. 
Beotibarko harkaitzetan frantsesak 
gure oiñetan. 
 
Arro asko sartu ziran, umil asko irten dira 
Oñaz, agintari haundia, zuretzat guro bizia. 
 
Nora zoaz Oñaz jauna, frantses 
jendearengana? 
Elur-maluta ugaria, ugariago etsaia. 
 
Larrean emaztetxoak, begiak malkoz bustiak: 
zatoz lehenbailen etxera, bestela galdu zera. 
 
Aurrera, mutil maiteak, etxera doillorkumeak: 
hil hemen edo garaitu, asolen du Oñaz jaunak. 
 
Nor gelditzen da atzean, Oñaz ikusita 
aurrean? 
Zu zara nere nagusi, zurekin hil edo bizi. 
 
Joan dira hemendik betiko, ez dira iñoiz 
etorriko. 
Gure euskaldun mendiak ez besterentzat 
gaziak. 
 
ORREAGAKO GATAZKA 
 
Orreagako gatazka 
irabazi azkena 
gure ondamendiaren astapena, 
geroztik artizarra galduxe dugu 
galduxe kemena 
askamena. 
Geroztik beldurti ata 
lotsak gabiltza bizitzaren zehar 
bideetan barrena, ltzaltzuko koblakaria 
kantari ari zen euskaldunak azkonak 
zorrozten Indarrak elkartzen ata 
Orreagako gatazkan lehen aldikotz 
Karloman su dotze pariak galtzaile 
atera ziren, Orreagako gatazkan 
irrintziak goraka arriak biribilkolika 
Euskalerriak erakutsi zuen nor zen, 
gero, 
etzean gelditu zen aitatxi itsuarekin 
Gartxot koblakariaren kanten ametsean 
 
eten gabeko dantza luzean lotua oihan 
ata zeharbideetan barna ata oihanean 
eder lagos oroitzapenaren mikatza! 
Orreagako gatazkan erakutsi ahala 
Orreagako oihanetan, ai! oto galdua? 
 
ITZALTZUKO BARDOARI 
 
Ehunka uso Elkorretako inguruetan 
ltzaltzuko bardoaren bila etalpenetan. Gari 
ttanta bana dute mokoetan ezarri ahal 
izateko Gartxoten ezpainetan. 

 
Elkorretaren gailurrean irakatsi huen, 
nor bere lurrean maizter izatea zein 
garesti ordaintzen den. 
 
Lur minak eragindako zina, lur 
ikararen mugikortasunean era zein 
uraunkorra den. 
 
Atzaparka bat lurrez hire seme maitearen 
abots gardena itoaz nola herri bakoitzak bere 
defuntuak lurperatu ohi dituen. 
 
Bainan hik Gartxot ez huen Abraham 
baten ohorerik ata Mikelot euskal 
epikaren erresinola lurrari ~ðni behar Izan 
hioken opari. Atzerriko latin zaleen 
uztarpean biraozko hizkuntza basatiaz 
kantatzea es baizen zilegi. 
 
Ez duk eremu hauetan aingeru zerutarrik 
Otsaburu zakur anaikorra ez besterik. nork 
lehunduko dik bada hire nahigabea guro lur 
gozoak ez ezik. 
 
Arrano igarlea hor hago zeharka 
heriotzaren getari. Hire egalaren azpian 
joan nahi nikek hire xirularrutik iheska 
irriztan joandako arcaico bila guro 
adimena hire oroitzapenez sendotu 
dedin. 
 
Al Frai Martin, hire zitalkeriak bardoa 
hilen dik bainan haren suminadura 
hileskorra ondotik izango duk ata hire 
maitiÏak deabruak kantatuko dizkik. 
 
Gaur mende batzuen ondotik 
kondairaren ohiartzuna entzun nahirik 
lur hanð so, 
 
hire Altabizkarko kantuaren e~ 
nauk, Gartxot, nora oharmenaren 
llunbarretan noiz entzungo zai. 
 
Elkorretako elurrak urtzen direlarik 
errekan behera datozte, garden bezain 
bihurri, lurraren negarra iduri. 
 
Txori kantazale ederra 
nun ote haiz kantatzen? 
Harrien negarra haizeak darama 
Zaraitzuko ibarretan barna. 
 
URRUNDIK HELDU NAIZ 
 
Urrundik heldu naiz luze ibiliz, 
bidez bide eta bidetako 
hautsak garia sortarazi du 
ene oiñetako behatz artetik... 
 
Ene burua untzaz ari da estaltzen, 
eskuetako behatzetan madariondoaren hosto 
xamurrak 
loratzen... 
 
Bizkarrean... 
ortzien barna... 
magali mikatzen kimuak 
txertatzen ari zaizkidalarik... 
San Migeletan... itsasoa... ñabarra 
ludia ttipitzen duen itxasoa... 
 
Ene baitan urriaren egohaizearekin batera, 
azi busti eta emankorra 
ari du... 
 
Zilegi bekit adiskide, esatea, pentsatzea 
harek ez du goroldio baizik sortuko 

gure harrizko buruetan... 
 
ARRATSALDE LIZUNA 
 
Arratsalde lizunak 
bere baitan bildu ginduen, 
eta odol gaztearen eraginaz 
haren soina daldartuz joan zen. 
 
Bizitza-xokoetaz deus ez zekiten begi ñabar 
haiek 
urrun joan nahirik, 
eguzkiaren printzetan eta itsasoaren zilarrezko 
dizdirean galtzen ziren. 
 
Sentipenak, berriz, 
itxaropenaren eta zalantzeren artean 
lauso... ahalgetasunaren aurka burrukatu ziren. 
 
Irabazi behar hartan, 
arratsalde hari berez zijoakion 
ongi nahia jabetzen hasi zen, 
eta lillurak jotako ezpain gordi¤en artetik 
irriño bat, 
udaberriko belar gaztearen intza bezain ezea 
lortu zen 
nigan ahalgetasuna soraraziz. 
 
Lore hura, 
nere baitan landatu nuen, 
gero, 
nere gau ixilletan, 
oroitzapenak dastatzean, 
gaztetasunaren bizigarri hura 
maiz dut laztantzen. 
 
ITURRINGO AROTZA 
 
Iturringo arotza, erramun joakin, 
Hasarre omen zaude zeren degun jakin, 
Santurik ez laiteke fiatu zurekin : 
San kristobal urtuta joaliak egin. 
 
Arotzak erran dio bere andreari : 
"urtu behar dinagu ; ekarran santu ori." 
"gizona, zertarat zoaz ? Bekatu da hori." 
"etzionagu erranen sekulan nihori." 
 
Iturringo garaile, ramuntxo joakin, 
Hasarre omen zira zeren dudan jakin. 
Konfesa zaite ongi erretorarekin : 
Ez dute zer fidatu santuek zurekin. 
 
Kobrezko santurikan inon bazarete, 
Egoten al zarete hemendik aparte : 
Baldin arotz horiek jakiten badute, 
Garien egiteko urtuko zaituzte. 
 
LAGUN ETOR GUREKIN 
 
Batez, mendi eta oihanetan 
Pentze eta alorretan 
Bizi nahi dugu gure etxetan 
Batez, laborarien hauzia 
Ezin da irabazian 
Nahi norbaitekin ta nor ez jakin, 
 
Lagun etor gurekin denek elkarrekin 
Ba dugu zer egin 
Gu ez gara lotsatzen etsaia nun hasten 
Han da gudukatzen 
Gure odolez ta ontasunez 
Gure izatez dirade gosez 
Elkartasunez erakutz hortzak 
Elkarri josiz buru gorputzak. 
 
Biez, langile guzien mina 
Nagusientzat gaixtagina 
Senda daitekea gure indarrez, 

Biez, nun ez den ari gogorka 
Ezin da egin burruka 
Nahi norbaitekin ta nor ez jakin, 
 
Lagun... 
 
MUÑAGORRIREN BERTSOAK 
 
Muñagorrik dina bele proklamian, 
Gerrak ondatzen gaitu bosgarren urtian ; 
Igaz jarrikan Carlos Madrilko bidian, 
Bultza zuten atzera, gerra bere oñian. 
 
Agintari onenak preso daduzkate ; 
Euskalduna izatia du bakoitzak kalde. 
Tejeiro ta Maroto guzien alkate : 
Zer gizon hoietatik espera gentzake. 
 
Carlos agertu ezkero probintzi hauetan 
Beti bizi gerade neke ta penetan. 
Nahiz kendu guk duguna beñere ezer eman 
Bost negar egiteko nunbait jaio ginian. 
 
Semiak soldatu ta preso gurasoak, 
Ezin pagaturikan kontribuziuak. 
Trintxera lanetara gañera auzuak 
Dolorezkoak dira gaur gure pausuak. 
 
Kordoiz inguraturik kostatik Ebrora, 
Trabaz gaude josirik bera eta gora. 
Atzenikan frantsesak itxi du frontera. 
Gerrak ez dakar onik iñundik iñora. 
 
Atia itxo ta ogia garesti ; 
Artua ere ari da igotzen poliki ; 
Dirua ezkutatzen da egunero hemendik. 
Nola bizi garen bada, harritutzen naiz ni. 
 
EUSKAL HERRIAN EUSKARAZ 
 
Euskal Herrian euskaraz 
nahi dugu hitz eta jolas 
lan eta bizi euskaraz eta 
hortara goaz, 
bada garaia noizbait dezagun 
guda hori gal edo irabaz. 
Zabal bideak eta aireak 
gure hizkuntzak har dezan arnas, 
bada garaia noizbait dezagun 
guda hori gal edo irabaz. 
 
Euskal Herrian euskara 
hitz egiterik ez bada 
bota dezagun demokrazia 
zerri azkara 
geure arima hiltzen uzteko 
bezain odolgalduak ez gara. 
Hizkuntza gabe esaidazue 
nola irtengo naizen plazara, 
geure arima hiltzen uzteko 
bezain odolgalduak ez gara. 
 
Euskal Herri euskalduna 
irabazteko eguna 
pazientzia erre aurretik 
behar duguna, 
ez al dakizu euskara dela 
euskaldun egiten gaituena? 
Zer Euskal Herri litzake bere 
hizkuntza ere galtzen duena. 
Ez al dakizu euskara dela 
euskaldun egiten gaituena? 
 
HAURRAK IKAS ZAZUE 
 
Haurrak ikas zazue, 
Eskuaraz mintzatzen, 
ongi pilotan eta, 
oneski dantzatzen. (bis) 

 
Aide ttun ttiki ttun 
aide ttun aide... (tris) 
 
Gure kantu zaharrak, 
kontserba ditzagun, 
ez da sortu nehun, 
(bis) 
 
Aide ttun ttiki ttun 
aide ttun aide… (tris) 
 
AITORREN HIZKUNTZA ZAHARRA 
 
Aitorren hizkuntza 
zaharra 
nahi degu zabaldu 
munduaren aurrean 
gizonki azaldu, 
baldin gure zainetan 
odolik badegu 
euskaldunak euskaraz 
hitz egin behar degu. 
 
Zein hizkuntza ederra 
euskera guria 
inun ez det aurkitzen 
beste bat hobia 
usai goxondun hizkuntz 
txukun ta argia, 
biraorikan ez duan 
hizketa garbia 
 
Gora euskara maitea 
zoragarriena 
euskalduen artean 
maitagarriena. 
Munduan sortu zanik 
hikuntzik zaharrena, 
gora ta gora euskaldunak 
eta gure euskara. 
 
GUK EUSKARAZ 
 
Guk euskaraz 
Zuk, zergatik ez? (Bis) 
 
Euskara putzu sakon 
eta ilun bat zen, (Bis) 
eta zuek denok 
ur gazi bat atera zenuten 
handik nekez. (Bis) 
 
Guk euskaraz… 
 
Orain zuen birtutez 
zuen indarrez (Bis) 
euskara 
itsaso urdin 
eta zabal bat 
izanen da 
eta guria da. (Bis) 
- 

 
BAI EUSKARARI 
 
Uso zuria, uso gorria 
dantzan nabil suaren gain. 
Uso gorria, uso zuria 
Herriak Euskarari Bai. 
Neure kabia daukat garretan, 
neure umeak neure zain, 
nago odoletan, garretan, 
txinparta gainetan 
neure umeak neure zain. 
 
Uso zuria aurkitu dute, 
hotzaz dardaraz erdi hila. 

Uso gorria garretan dago 
Euskal Herriaren bila. 
Uso zuria lehengoa duzu, 
uso gorria geroa 
Euskal Herritik uso bakar bat 
eguzki aldera doa. 
 
Uso zuria, uso gorria... 
...neure umeak neure zain. 
 
San Juan loreak usaina dute 
eta Herriek arima, 
Euskal Herria euskara barik 
irin gabeko ogia. 
Euskal Herria euskara gabe 
hegal gabeko usoa, 
uso gaztea aidatu hadi, 
eta eguzkiraino hoa. 
 
Uso zuria, uso gorria... 
...neure umeak neure zain. 
 
eta bai, eta bai, 
nik euskarari bai ta bai. 
eta bai, eta bai, 
guk euskarari bai ta bai. 
 
AZKEN AGURRAREN 
NEGARRA/NORA ZOAZ ESKUAL 
SEMEA 
 
Nora zoaz eskual semea, 
arma hori eskutan? 
Armen hartzera deitzen naute 
frantsen aldera. (bis) 
 
Eskualerritik urrunduz, 
ta atzerrira joanak, 
a ze negarra entzunen duzu 
Eskualerrietan! (bis) 
 
Morts pour la patrie,(bis) 
eskuara baizik 
etzakiten haiek 
morts pour la patir...(bis) 
 
Gure historian zehar 
zenbat malko ta ezbehar! 
Landetaratu gindutenekila 
dugu orain hil behar. (bis) 
 
Bere ama agurtu du 
etxolako atarian; 
bere amak bisitatuko du 
atzerriko hilobian. (bis) 
 
Morts pour la patrie,(bis) 
eskuara baizik 
etzakiten haiek 
morts pour la patir...(bis) 
 
ITZIARREN SEMEA 
 
Itziarren semeak 
ez du laguna salatzen... 
Eta zakurren aurrean 
tinko ta ixilik egoiten... 
 
Itziarren semea: hori duk mutila! 
nihor salatu baino nahiago du hila 
harro egon liteke Maji neskatila, 
espetxetik jali ta joanen zaio bila! 
Maji neskatila, hori dun mutila! 
Nihor salatu baino nahiago du hila! 
 
- Haurra zer egin haute holan egertzeko? 
- Ama, jo egin naute mintza arazteko 
- Izenik eman al duk? Esan zak egia! 
- Ez ama, ez dut eman! Jali naiz garbia! 

- Jali haiz garbia? 
- Bai ama, egia! 
Ta amak eskeini zion klabelin gorria. 
 
Itziarren semea: hori duk mutila! 
nihor salatu baino nahiago du hila 
harro egon liteke Maji neskatila, 
espetxetik jali ta joanen zaio bila! 
Maji neskatila, hori dun mutila! 
Nihor salatu baino nahiago du hila! 
 
Zazpi gizon nituen joka inguruan 
Makilaz hartu naute ostikoz lurrean. 
Bainan nik ez dut eman lagunen izenik! 
ta hantxe galditu dira fitsik jakin barik! 
 
Lau aldiz sartu naute urean burua 
zangotik euki naute zintzilikatua 
bainan nik ez dut eman lagunen izenik, 
Ta hantxen gelditu dira filxik jakin barik! 
Zangotik zintzilik, ni beti ixilik! 
Ta hantxen gelditu dira fitxik jakin barik! 
 
Itziarren semea: hori duk mutila! 
nihor salatu baino nahiago du hila 
harro egon liteke Maji neskatila, 
espetxetik jali ta joanen zaio bila! 
Maji neskatila, hori dun mutila! 
Nihor salatu baino nahiago du hila! 
 
Izerdia ta odola burutik behera 
ezpainak urratu ta azazkalak atera 
Bainan nik ez dut eman lagunen izenik, 
ta hantxen gelditu dira fitxik jakin barik! 
odolez beterik, ni beti ixilik! 
Ta hantxen gelditu dira fitxik jakin barik! 
 
Itziarren semea: hori duk mutila! 
nihor salatu baino nahiago du hila 
harro egon liteke Maji neskatila, 
espetxetik jali ta joanen zaio bila! 
Maji neskatila, hori dun mutila! 
Nihor salatu baino nahiago du hila! 
 
Itziarren semeak 
ez du laguna salatzen 
Eta zakurren aurrean 
tinko ta ixilik egoiten. 
Espetxerat igorri dute, 
Amak ez du ezagutu 
Ta Majik, pulliki pulliki, 
Eman dioska bi musu. 
 
KALERA, KALERA 
 
Altza begiak zapaldu orok, 
diarra lagunari, 
berriro izango gaituk kide 
indar emanaz iraultzari. 
 
Kalera, kalera, borrokalari, kalera. (Bis) 
 
Hire indarraren beharra diagu 
gure indarrarekin batera. (Bis) 
 
Zai dago ama, zai aita, 
zai andre ta lagunak. 
Hator, hator Euskadira; 
hator, hator etxera. 
 
Ezin gure oihuak isildu 
ezin gaituzte zapaldu, 
lagunak non diren badakigu, 
oihuka herria daukagu. 
 
Bultza ta bultza euskal langile, 
euskal populu sufritua, 
burni kateak erre labetan, 
danba-danba lurrera kartzelak. 

 
Luza eskuak indarrik baduk, 
jaikitzeko garaia da; 
herri guztia zuen zai dago 
denok eskuz esku helduta. 
 
LEPOAN HARTU 
 
Gazte bat lurrean aurkitu dugu 
Lore gorriz beterik kolkoa 
Burdinen atzetik ihesi dator 
Euskal gazteriaren oihua 
Mutilak eskuak elkar gurutza 
Egin ta bultza denak batera 
Bidean anaia erortzen bazaik 
Lepoan hartu ta segi aurrera 
 
Tria lara tria lara la la tria lara 
 
Lepoan hartu ta segi aurrera 
 
Ez dugu beldurrik, Ez dugu lotsarik 
Nor geran, zer geran aitortzeko 
Ez gaituk lapurrak, ez eta zakurrak 
Kataiaz loturik ibiltzeko 
Gizonak bagera, jozagun aurrera 
Gure herriaren jabe egin arte 
Askatasunaren hegal azpian 
Kabia egiten ohituak gare 
Ibiltzen aspaldi ikasia dugu 
Otsoak eskutik hartu gabe 
 
Tria lara tria lara la la tria lara 
 
Lepoan hartu ta segi aurrera 
Arrotzek ezpataz hil nahi banaute 
Isilduko gaituztelakoan 
Zutitu ta euskaraz mintzatuko naiz 
Nere hiltzailearen aurrean 
Mutila etzazu nigarrik egin 
erortzen banaiz gau ilunean 
Izar berri bat piztutzera noa 
Euskal Herriko zeru gainean 
 
AGUR EUSKAL HERRIARI/AGUR ETA 
OHORE 
 
Zazpi Euskal Herriek bat egin dezagun, 
guztiok beti-beti gauden gu euskaldun. 
 
Agur eta ohore Euskal Herriari 
Lapurdi, Baxenabar, Zubero gainari; 
Bizkai, Nafar, Gipuzko eta Arabari. 
Zazpiak bat besarka lot bitez elkarri. 
 
Zazpi Euskal Herriek… 
 
Haritz eder bat da gure mendietan, 
zazpi adarrez dena zabaltzen airetan. 
Frantzian, Espainian, bi alderdietan: 
hemen hiru eta han lau, bat da zazpietan. 
 
Zazpi Euskal Herriek… 
 
Hi haiz, Euskal Herria haritz hori bera, 
arrotza nagusiturik moztua sobera. 
Oi gure arbasoak ez, otoi ez beira, 
zein goratik garen gu jautsiak behera! 
 
Zazpi Euskal Herriek… 
 
Ekalde-Iberian noiz ote sortua? 
Lau mila urte huntanhunat aldatua; 
Hain handi eta azkar lehen izatua, 
orai gure haritza zein dan murriztua! 
 
Zazpi Eskuak Herriek… 
 
MATALAZ 

 
Dolü gabe dolü gabe, hiltzen niz, 
Bizia xiberuarentako emaiten baitut. 
 
Agian, agian, egün batez 
Jeikiko dira egiazko xiberrutarrak, 
Egiazko euskaldunak, 
Tirano arrotzen hiltzeko, 
Egiazko euskaldunak, 
Tirano arrotzen hiltzeko. 
 
BATASUNA 
 
Aupa gizona, jeiki mutil 
atzar emazte ta neskatil 
borrokarako dei eginaz 
irrintzi bat dabil. 
Euskal Herria diagu zai 
presoak eta hilak ere bai 
abertzale izan ezkero gaur 
gauden denok anai. 
 
Borrokari luza zaidak eskua 
hona hemen nerea zabalik 
euskaldunon banan banan hiltzea 
otso beltzak ez dik beste nahirik 
Euskadiren alde 
loturik bagare 
goaz borrokara! 
Nagusituko bait gare 
Gerokoak geroko utzi 
Gaur Herriak ziok: 
"nahi diat bizi" 
 
Aupa gizona, jeiki mutil 
atzar emazte ta neskatil 
borrokarako dei eginaz 
irrintzi bat dabil. 
Euskal Herria diagu zai 
presoak eta hilak ere bai 
abertzale izan ezkero gaur 
gauden denok anai. 
 
Otso beltza gauaren gauaz heldu 
artzainak zebiltzala kalakan... 
goizean goiz, odolez gorrituak, 
hamaika ardi hilak belarditan 
artzain kalakari, atsoak iduri 
har makila eskuan 
eta lotu etsaiari 
anaien aurka ez habila 
otso beltzarentzat atxik makila! 
 
Aupa gizona, jeiki mutil 
atzar emazte ta neskatil 
borrokarako dei eginaz 
irrintzi bat dabil. 
Euskal Herria diagu zai 
presoak eta hilak ere bai 
abertzale izan ezkero gaur 
gauden denok anai. 
 
Agur, agur, andere askatasuna 
Agur, agur, biharko Euskadi 
Iguzkitan dantzatuko gaituzu 
errana diot maiteñoari 
besoak loturik, 
ez dugu pestarik, 
nola dantzatuko 
biok belaunikaturik? 
Lehenik urratu gatea, 
gero libre izanen dantza egitera! 
 
Aupa gizona, jeiki mutil 
atzar emazte ta neskatil 
borrokarako dei eginaz 
irrintzi bat dabil. 
Euskal Herria diagu zai 
presoak eta hilak ere bai 

abertzale izan ezkero gaur 
gauden denok anai. 
abertzale izan ezkero gaur 
gauden denok anai. 
 
GU GIRA EUSKADIKO 
 
Aita, zer egin duzu gure lur maitea? 
Kanpokoari saldu, oi dohakabea! 
Arrotzez betea da Euzkadi guzia, 
Eskualduna etxean ez dago nausia. 
Gu gira Euzkadiko gazteri berria, 
Euzkadi bakarra da gure aberria. 
Gu gira Euzkadiko gazteri berria, 
Euzkadi bakarra da gure aberria. 
 
Aita, zer egin duzu eskuara maitea? 
Erderan hazi duzu oi zure semea. 
Ontasun ederrena aita batek galtzea. 
Bihotzean sartua dugu ahalgea. 
 
Gu gira Euzkadiko gazteri berria, 
Euzkadi bakarra da gure aberria. 
Gu gira Euzkadiko gazteri berria, 
Euzkadi bakarra da gure aberria. 
 
Kaskoin edo maketo ez dugu etsaia, 
bainan eskual semea da gure anaia. 
Hemen dela España, han dela Frantzia, 
mugaren bi aldetan da Eskual-Herria. 
 
Gu gira Euzkadiko gazteri berria, 
Euzkadi bakarra da gure aberria. 
Gu gira Euzkadiko gazteri berria, 
Euzkadi bakarra da gure aberria. 
 
Jaungoikoak emana hor dugu herria, 
bere semek hiltzera zergatik utzia... 
Bat egin behar dugu Euzkadi guzia, 
bildu gaiten, anaiak, gure da bizia! 
 
Gu gira Euzkadiko gazteri berria, 
Euzkadi bakarra da gure aberria. 
Gu gira Euzkadiko gazteri berria, 
Euzkadi bakarra da gure aberria. 
 
EUSKO GUDARIAK 
 
Eusko gudariak gara 
Euskadi askatzeko 
gerturi daukagu odola 
bere aldez emateko. 
Eusko gudariak gara 
Euskadi askatzeko 
gerturi daukagu odola 
bere aldez emateko. 
Irrintzi bat entzunda 
mendi tontorrean 
goazen gudari danok 
Ikurriñan atzean. 
Faszistak datoz eta 
Euskadi da altxatzen 
goazen gudari danok 
gure aberria askatzen. 
 
Eusko gudariak gara 
Euskadi askatzeko 
gerturi daukagu odola 
bere aldez emateko. 
 
Eusko gudariak gara 
Euskadi askatzeko 
gerturik daukagu odola 
bere aldez emateko 
 
TXABI ETXEBARRIETA 
 
Lehengo batean, 
kalearen erdian, 

Benta-Handi erdian, 
Xabier anaia, hil zuten. 
Lehengo batean, 
kalearen erdian, 
Benta-Handi erdian, 
Xabier anaia, hil zuten. 
Eta nolaz gu, 
gu, eguneroko patxara merkean 
oso lasai bizi geran... 
geure izerdia xurgatzen duten 
beste jende hoiek 
bihar ere, 
berriro ere, 
beste bat hilko dute. 
bihar ere, 
berriro ere, 
beste bat hilko dute. 
 
Lehengo batean, 
kalearen erdian, 
Benta-Handi erdian, 
Xabier anaia, hil zuten. 
Lehengo batean, 
kalearen erdian, 
Benta-Handi erdian, 
Xabier anaia, hil zuten. 
 
Eta nolaz gu, 
gu, eguneroko patxara merkean 
oso lasai bizi geran... 
geure herria zapaltzen duten 
beste jende hoiek 
bihar ere, 
berriro ere, 
beste bat hilko dute. 
bihar ere, 
berriro ere, 
beste bat hilko dute. 
 
KAPITALISMOAK 
 
Kapitalismoak dakarren 
katai ta zapalketa 
izan dadila guretzat 
indar askatzailea, 
izan dadila guretzat 
indar askatzailea. 
Nagusi lantokietan 
baserri ta eskoletan 
gure herriko nausiak 
izan arte aurrera, 
gure herriko nausiak 
izan arte aurrera. 
 
Aurrera langiledia 
aurrera herri-gizona 
etsaiak puskatu arte 
jo dezagun aurrera, 
etsaiak puskatu arte 
jo dezagun aurrera. 
 
Langile, nekazariak 
euskaldun guztiak 
ez dezagun gure herrian 
klase diferentziak 
egin dezagun biharko 
Euskadi sozialista bat, 
egin dezagun biharko 
Euskadi sozialista bat. 
 
Kapitalismoak dakarren 
katai ta zapalketa 
izan dadila guretzat 
indar askatzailea, 
izan dadila guretzat 
indar askatzailea. 
 
Nagusi lantokietan 
baserri ta eskoletan 

gure herriko nausiak 
izan arte aurrera, 
gure herriko nausiak 
izan arte aurrera. 
 
Aurrera langiledia 
aurrera herri-gizona 
etsaiak puskatu arte 
jo dezagun aurrera, 
etsaiak puskatu arte 
jo dezagun aurrera. 
 
Langile, nekazariak 
euskaldun guztiak 
ez dezagun gure herrian 
klase diferentziak 
egin dezagun biharko 
Euskadi sozialista bat, 
egin dezagun biharko 
Euskadi sozialista bat. 
- 

 
BAT, BI, HIRU TA LAU 
 
Bat, bi, hiru ta lau 
Txominek andria falta dau 
Txominek dauka dendia 
sagar ustelez betia 
 
KATUAREN TESTAMENTUE 
 
Hil da, hil da, 
gure katue 
Ein dau, ein dau 
testamentue 
 
Hil da, hil da 
gure katue 
Ein dau, ein dau 
testamentue: 
 
Amumantzako, amumantzako 
hankak eta burue 
Aititenzako, aititentzako 
albarkak eitteko narrue 
Mantxolintzako, Mantxolintzako 
tripa barrue 
horixe dala, horixe dala 
katuen testamentue 
 
KANUTO 
 
Egun baten kanuto 
kalera juan zan, 
karrua zapalduta 
etxera juan zan. 
 
Amak esan eiotsan 
lotarajoateko, 
atzera kontestau eutsan 
ez dot nahi amatxo. 
 
Kanuto Zizilindro, 
zizilindro,zizilindro, 
Kanuto zizilindro... 
pux! pux! pux! 
 
Egun baten kanuto... 
 
BAGA, BIGA, HIGA 
 
Baga, biga, higa, 
laga boga sega, 
zai zoi bele, 
arma tiro pun! (Bis) 
 
Txirristi mirristi 
gerrena plat, 

olio zopa 
kikili salda urrup 
edan odo klik! 
ikimilikiliklik. 
 
ANDRAKILA MARDO 
 
Andrakila mardo 
txorta luzia, 
begi ederrekin 
ondo jantzia. 
 
Ibiliko dogu 
dringilin-dranguan 
aitak eta amak ni 
ibiltzen naben moduan. 
 
DON DON BELERON 
 
Don don Beleron 
Belerongo herrixan 
zazpi gizon dantzan, 
ni mozkorra, zu mozkorra, 
nahi dabena kanpora! 
 
ZENBAT DIRAN HAMAR DIRAN 
 
Zenbat diran hamar diran 
zenbat diran ikusi, 
oilua kakarietan 
oilarrari ikasten, 
txakurtxua josten eta 
arratoitxua labretan, 
txindurria garietan, 
kakalardua laietan, 
eperra nabotzan, 
idia dantzan, 
astoa danbolin jotzen 
honen erdi-erdian dago 
zorria barrez itotzen. 
 
XOXUAK 
 
Xoxuak galdu du 
burua, burua begiak, gaixoa! 
Nola kanta 
nola xirula, 
nola kanta xoxuak? 
 
Xoxuak galdu du 
burua, burua begiak, lepoa, gaixoa! 
Nola kanta 
nola xirula, 
nola kanta xoxuak? 
 
Xoxuak galdu du 
burua, burua begiak, lepoa, bularra, gaixoa! 
Nola kanta 
nola xirula, 
nola kanta xoxuak? 
 
Xoxuak galdu du 
burua, burua begiak, lepoa, bularra, 
buztana, gaixoa! 
Nola kanta 
nola xirula, 
nola kanta xoxuak? 
 
Xoxuak galdu du 
burua, burua begiak, lepoa, bularra, 
buztana, hegoak, gaixoa! 
Nola kanta 
nola xirula, 
nola kanta xoxuak? 
 
Xoxuak galdu du 
burua, burua begiak, lepoa, bularra, 
buztana, hegoak, ta amodioa, gaixoa! 
Nola kanta 

nola xirula, 
nola kanta xoxuak? 
 
TXINKIRRIKITXIN 
 
-Txinkirrikitxin- 
atzo nintzen Bilbora 
-txinkirrikitxin- 
tomate berdetan. 
-Txinkirrikitxin- 
Bilbora noa 
-txinkirrikitxin- 
zer egiten ? 
-Txinkirrikitxin- 
amamtaltxo bat 
-txinkirrikitxin- 
erosten. 
 
-Txinkirrikitxin- 
atzo nintzen Bilbora, 
-txinkirrikitxin- 
tomate berdetan. 
-Txinkirrikitxin- 
Bilbora noa 
-txinkirrikitxin- 
zer egiten ? 
-Txinkirrikitxin- 
makailautxoa 
-txinkirrikitxin- 
ekarten. 
 
DON DON KIKILIMON 
 
Don don kikilimon 
Don Ramuke San Ramon 
pike-pike tortolike 
ban-bun zuriketako bun. 
 
DINGILIN 
 
Dingilin-dangulun eragidazu 
Laster hasiko nazaizu, 
Laster hasi-ta ongi lagundu 
Mesede izango dezu 
 
AITITE MUKUERRETAKO 
 
Aitita Mukuerretako 
pipazalea, 
pipak erre deutsola 
surraren puntea. 
 
Amona koitadea 
kortatik negarrez, 
katuak eron deutsola 
taloa dandarrez. 
 
AITITE TA AMAMA 
 
Aitita ta amama 
egurretan dira, 
azkorea galduta 
hasarratu dira. 
Aititak amamari 
gonetatik tira 
amamak aititari 
praketatik tira. 
Tira ta tira 
alkarrenak dira 
tira ta tira 
konponduko dira. 
Tiratu ta tiratu 
prakazaharrak apurtu. 
 
Aitita ta amama 
egurretan dira 
azkorea galduta 
hasarratu dira. 
Aititak amamari 

kopetatik tira 
amamak aititari 
belarritik tira. 
Tira ta tira 
alkarrenak dira 
tira ta tira 
konponduko dira. 
Tiratu ta tiratu 
belarriak gorritu. 
 
ZALAPARTA 
 
Babalore, 
babalore, 
babalore, 
babalore, 
aurpegian 
bi kolore. 
 
Zirrikitu, 
zirrikitu, 
zirrikitu, 
zirrikitu, 
ikusia 
irrikitu. 
 
Zilipurdi, 
zilipurdi, 
zilipurdi, 
zilipurdi, 
maldan behera 
bi ipurdi. 
 
Zalaparta, 
zalaparta, 
zalaparta, 
zalaparta, 
kaosaren 
txalaparta. 
 
Tripazagi, 
tripazagi, 
Tripazagi, 
Tripazagi, 
gibelandi 
buru-nagi. 
 
Karramarro, 
karramarro, 
karramarro, 
karramarro, 
larrusendo 
buru-harro. 
 
Arrakasta, 
arrakasta, 
arrakasta, 
arrakasta, 
dirua da 
gure kasta. 
 
Barrikada, 
barrikada, 
barrikada, 
barrikada, 
karrikatik 
harrikada. 
 
Arrapostu, 
arrapostu, 
arrapostu, 
arrapostu, 
hamarrentzat 
bi lanpostu. 
 
Astelehena, 
astelehena, 
astelehena, 
astelehena, 

usteletan 
ustelena. 
 
Begizulo, 
begizulo, 
begizulo, 
begizulo, 
hurrengoan 
egizu lo. 
 
Bihotzerre, 
bihotzerre, 
bihotzerre, 
bihotzerre, 
etxe dena 
baietz erre. 
 
Txoropito, 
txoropito, 
txoropito, 
txoropito, 
isil hadi 
eta kito. 
 
Datorrela, 
datorrela, 
datorrela, 
datorrela, 
datorrena, 
datorrela. 
 
TXALO PIN TXALO 
 
Txalo-pin txalo 
Txalo-pin txalo 
Katutxua mispilla 
gañian dago 
Badago, bego, 
bego, badago, 
Zapatatxo barrieri 
begira dago 
 
ATZAPARRENA 
 
Txiki honek arrautzak ekarri 
Honek sua egin 
Honek arrautza prijitu 
Honek piska-piskat probau 
Haundi trakets honek dana jan 
 
ARRE-ARRE 
 
Arre-arre mandako 
bihar Tolosarako 
Etzi Panplonarako 
-Handik zer ekarriko? 
Zapata ta gerriko, 
Harek zeinentzako? 
Gure umiantzako. 
 
LOA, LOA 
 
Loa, loa txuntxurrun berde 
loa, loa masusta. 
Aita guria Gasteizen da 
ama mandoan hartuta. 
Aita guria Gasteizen da 
ama mandoan hartuta. 
Loa, loa txuntxurrun berde 
loa, loa masusta. 
 
Loa, loa txuntxurrun berde 
loa, loa masusta. 
Aita guria abiatu da 
Vitoriako ferira. 
Aita guria abiatu da 
Vitoriako ferira. 
Loa, loa txuntxurrun berde 
loa, loa masusta. 

 
Loa, loa txuntxurrun berde 
loa, loa masusta. 
Aita guriak diru asko du 
ama bidean salduta. 
Aita guriak diru asko du 
ama bidean salduta. 
Loa, loa txuntxurrun berde 
loa, loa masusta. 
 
AXUN KLA, KLA 
 
Axun, kla, kla, 
axun, kla, kla, 
Josepa Antoni brujea, 
legatza ostu dabe 
Leon Pepenetik. 
 
Legatza ostu dabe 
Leon Pepenetik, 
Mari mutrikuarra 
begira dabil 
 
Ortuan perejila 
saleroan gatza, 
atera platerera 
jan daigun legatza. 
 
DINGILIN DANGO ETA 
 
Dingilin dango eta 
ez naz ni zoroa 
Santa Katalinako 
dendari koxoa. 
Sakuan sartu daure 
sakuan zuloa, 
handixik ageri dau 
kadera koxoa. 
 
Oiloa faltau jako 
Marimondongori, 
seinale onak ditu 
agertu baledi: 
buztana mardo-mardo, 
paparra beilegi, 
haren arrautzetxuak 
bolea dirudi. 
 
SEHASKA KANTA 
 
Amaren bularra 
haurraren janari, 
haurraren negarra 
beti hunkigarri; 
baratz honen erdian 
goseak nago ni, 
zure bular laztanen 
antsiz ta egarriz. 
 
PONPIXOLA 
 
Ponpiola ta ponpiola 
txepetxak antzarra jan dauela, 
txepetxak antzarra jan badau 
tripa zitela bete dau. 
Tan parran tai... ton. 
 
Ponpiola ta ponpiola 
antxoak balea jan dauela, 
antxoak balea jan badau 
tripa zitela bete dau. 
Tan parran tai... ton. 
 
Ponpiola ta ponpiola 
euliak txepetxa jan dauela, 
euliak txepetxa jan badau 
tripa zitela bete dau. 
Tan parran tai... ton. 
 

MATXALEN KARDU 
 
Matxalen Karduk asto ganean 
Bilbora bostehun arrautze 
daroazela,Erletxetako 
mutil koskorrak dirautse: 
-Matxalen Kardu, Matxalen Kardu, 
zer daroazu astoan ? 
-Zera jaroat... asto-korotzak 
zuek joteko lepoan. 
 
"Añaniñoen atso sorgina" 
esanda, danak harrika, 
hartzen deutsoe asto zahar hori 
aurretik arin-arinka. 
 
Halako baten zapalduten dau 
kurebioen etxea. 
Honeek hasarrez lau aldeetatik 
astoari heltzen deutsie. 
 
Ene mutilak ! Zer zoan hango 
putz, arrantza ta dantzea ! 
Agur Matxalen, zure astoa... ta 
arrautzak Bilbon saltzea ! 
 
MARTINTXUNEKO SALAN 
 
Martintxuneko salan 
brotxearen labana, 
txirrist eginda jausi da, 
txirrist eginda jausi da 
Martintxu laztana. 
 
Martintxu dagoanean 
bularko minagaz 
amatxu joango jako, 
amatxu joango jako 
txokolateagaz. 
 
Txokolate fin horrek 
erdian hondarra, 
haretxek sendauko dau, 
haretxek sendauko dau 
Martintxuren bularra. 
 
MARITXU TEILATUKO 
 
Maritxu Teilatuko 
gona gorridune 
eutsi hagin zaharra ta 
ekarri barrie. 
 
MARIA ANDRESAN KOROTZA 
 
Mari Andresaren 
Mari Andresaren 
korotza, 
zazpi libra ta 
zazpi libra ta 
bost ontza. 
Harek egiten dau 
harek egiten dau 
demasa: 
epel-epel, 
lodi-lodi, 
punta motza, 
epel-epel, 
lodi-lodi, 
punta motza. 
 
A, E, I, O, U 
 
A, e, i, o, u, 
ama meriendea behar dogu, 
arrautze bi ta koipetsu, 
aita etorri orduko dana jango dogu. 
A, e, i, o, u, 
ama meriendea behar dogu 

txokolate ta opiltxu 
bestela eskolan ikasiko ez dogu. 
A, e, i, o, u, 
ama meriendea behar dogu 
baso esne ta pasteltxu 
ha janda be ondino gehiago gura dogu. 
 
DAMEA DAMEA 
 
Damea damea bularretan 
zer egiten egon zara ordu haretan ? 
Zeruko izarrak kontetan. 
Zenbat dira izarrok ? 
Bat eta bi ta hiru ta lau, 
bost eta sei ta zazpi ta lau. 
 
Sasiolako komentopetik 
hamalau frailek urten dau... 
Fraile manga-tximurra 
antxina izan neutsan bildurra. 
 
HAURTXO POLITA 
 
Haurtxo polita sehaskan dago, 
zapi xuritan txit bero. 
Amonak dio: ene potxolo, 
arren egin ba lo. 
 
Txakur haundia etorriko da 
zuk ezpadazu egiten lo; 
horregatik, ba, ene potxolo, 
egin agudo lo. 
 
Lo, lo, lo!! 
 
LASTOZKO ZUBIXE 
 
Jontxuk egin ei eban 
lastozko zubia, 
handixek pasateko 
Loretxu txikia. 
 
Hasi zan pasaten da 
jausi zan zubia, 
Jontxuk hartu ei eban 
sentimentu handia. 
Lorek egin ei eban....... 
Adolfo txikia. 
 
KUKU MIKU 
 
Kuku miku kañola 
kainaberea larrosa, 
Pitxoke ta Pitxote 
jaunak nora zoazte 
kalean gora 
kalean behera, 
biribiltxua alkate. 
eskuan daukat hazia 
poltsan urregorria 
amumatxuak balekia 
aterako leistake begia. 
 
PINTXO PINTXO 
 
Pintxo, Pintxo 
gure txakurra da ta, 
pintxo, pintxo 
bere izena du. 
zuri- beltza da-ta 
ez du koxka egiten 
begi bat ixten du 
jolastu nahi badu 
 
DIN DAN NOR HIL DA 
 
-Din dan, nor hil da ? 
-Peru zapataria. 
-Zer egin dau pekatu ? 

-Auzoko txakurra urkatu 
teilatu ganean sikatu. 
-Hori baino ez badau egin 
beharko jako parkatu. 
 
-Din dan, nor hil da ? 
-Peru zapataria, 
daroiela eleizara 
kakarraldoak bildurtu. 
Haren emazte koittaduak 
hamar maradi pagatu. 
Hori baino ez badau egin 
beharko jako parkatu. 
 
ARDIAREN KANTA 
 
Entzun gura badozu 
ardiaren kantarik-jai, jai !- 
erdu eze hona ta 
esango deutsut nik. 
 
Dauka barriz piku bat 
ardi pikaroak-jai, jai !- 
jostorratz minen-minena 
baino okerragoa. 
 
Nahi dabenean sartzeko 
nahi daben lekutik-jai, jai !- 
distingidu bagarik 
pobre-aberatsik. 
 
Ardia atrapetako 
ezkerreko aldian-jai, jai !- 
eskumea sartzen da 
gona-manerean. 
 
Arrapatzen dauanean 
entero dago poz -poz, poz !- 
hiltzeko mahai ganean 
atzamarrekin: kraus ! 
 
KUKURRUKU 
 
-Kukurruku! 
Zer biozu? 
Nun zabiltz? 
Basuan 
Zer egiten? 
Txotxamarrak biltzen 
Zertako? 
Sua egiteko 
Sua egin-da zertako? 
Arrautzak prijitzeko 
Arrautzak prijitu-ta zertako? 
Abadiari emateko 
Abadiari eman-da zertako? 
Meza emateko 
Meza eman-da zertako? 
Zerura joateko 
Zerura joan-da zertako 
Ederto bizi izateko. 
- 

 
MENDI ALDETIK 
 
Mendi aldetik datoz 
artzaiak, artzaiak 
bildots bana harturik 
bizkar gainean (bis) 
 
Gabon gauean kanta 
kanta aleluia, kanta aleluia 
Aleluia Gabon gauean kanta 
kanta aleluia, gauean 
 
Haur txiki bat jaio da 
Belenen, Belenen 
guztion Jainkoa da 

poztu gaitezen (bis) 
 
GABON GABEAN 
 
Gabon gabean ohituten dogu 
Guztiok afari ona 
Bisigu, legatz, makailau-saltsa, 
Bakoitzak berak ahal dauna. 
 
Gero txurrun-plin-plan 
Ardau ta pattarra, 
Katua hartuta 
Zabu-zabuka. 
 
HIRU ERREGE EKIALDEKO 
 
Hiru errege ekialdeko 
Meltxor, Gazpar ta Baltazar. 
Haiek hirurak omen zekiten. 
Trinitatezko misterioa 
Trinitatezko misterioa. 
Birgina amaren semea. 
Huratxe da guztion Erregea. 
Hiru errege ekialdetik 
Jesus onaren bidera. 
Izar eder bat agerturikan. 
Bidea erakustera 
erakustera erakustera. 
Izarrarekin ziren gidatu 
zuten artean Jesus bilatu. 
 
Mundu guztiko egile ona 
bihurturik haurhumila 
ikusi nahirik errege haiek 
joan zira den bere bila, 
bere bila, bere bila. 
Zer atsegina zuten nahibaitu 
zutenean Jaun ona aurkitu. 
Belengo estalpe aurrean ziren. 
Makurturikan geratu. 
Bihotzez antxen humilki zuten. 
Jesus haurra adoratu 
adoratu adoratu. 
Zer zoriona beren barrenen 
ikusirikan Jesus Belenen. 
 
ALAKEN ALAKEN 
 
Alaken, Alaken 
ala-pikula-tunbailen 
errespun-dela-piku-tunba 
Jesus, Maria, Jainkoa zen (bis) 
 
Adiskideok, ikusi dezute, 
zelai horietan artzaiak, 
artzai txiki, artzain haundi, 
artzain mutur leunak (bis) 
 
GABON GABIAN 
 
Gabon gabian oituten dogu 
guztiok opari ona 
bixigu, lebatz, makilau saltzan 
bakoitzak berak al dauana 
 
Gero txurrun plin plan 
ardau eta pattarrak 
artuak hartuta 
sagu saguka. 
 
HATOR HATOR 
 
Ator ator mutil etxera, 
gaztaina ximelak jatera, 
gabon gaba ospatutzeko 
aiteran ta amaren ondoan. 
Ikusoko dek aita barrezka, 
ama be poz atseginez. 

Eragiok mutil aurreko danbolinari 
gaztainak erre artian 
gaztainak erre artian 
txipli, txapla pun… 
gabon gaba posik 
igaro daigun. 
 
DIN DAN DON 
 
Din dan don, din dan don 
Eguberri on! 
Zorion, zorion 
gabonak, din-dan, don! 
Din dan don, din-dan don! 
Eguberri on! 
Zorion, zorion, gabonak gabon! 
 
Izar bat hasi da dizdizka zeruan 
berri onak zabaltzen 
ari zaigu munduan. 
Jaio da, jaio da, 
Jaunaren Semea 
askatxo batean dago, 
lastoen gainean 
 
BELENEN JAIO DA 
 
Belenen jaio da goazen artzaiak 
gure jaungoikoa ikutera 
Abere artean lasto gainean 
mundura begira gertu da. 
Alaitu anai berria gurekin agertu da 
abestu indar guztiakin 
gorputz arin onak 
bizkor bihotza zabalik 
etorri dalako 
munduarentzat pakea 
 
ANA ETA JOAKIN 
 
Ana ta Joakin, Peru ta Martin 
goazen zortziko dantzara 
gabon gabean zoro eztana 
zororik handiena da… 
Portala zaharra lorez beterik 
gabon gabren erdian 
marabilea jaoitzen dago 
 
OLENTZERO 
 
Olentzero joan zaigu 
mendira lanera 
intentzioarekin 
ikatz egitera 
Aditu duenean 
Jesus jaio dela 
lasterka etorri da 
berri ematera 
 
Horra, horra, 
gure Olentzero 
pipa hortzetan duela 
eserita dago 
kapoiak ere ba(d)itu 
arrautzatxoekin 
bihar meriendatzeko 
botila ardoakin 
 
Olentzero buru handia 
entenimendu gabia 
bart arratsean 
edan omen du 
bost arroako zagia 
Ai urde tripa haundia! (bis) 
 
HAUR EDER BATEN BILA 
 
Haur eder baten bila 
Gabiltza zoratze, 

Ta izarrak esan digu 
Galdetzeko hemen. 
 
Jaungoikoaren herri 
Maite Jerusalen, 
Esan zaiguzu laster 
Jesus nun jaio den. 
 
Hola kantatzen zuten 
Herriko atean, 
Meltxor, Gaxpar, Baltaxar 
Hirurok batean. 
 
Jaungoikoaren herri 
Maite Jerusalen, 
Esan zaiguzu laster 
Jesus nun jaio den. 
 
MARI DOMINGI 
 
Horra Mari Domingi, begira horri 
gurekin nahi baduzu belena etorri 
 
Atoz, atoz zure bila nenbilen ni 
atoz, atoz zure bila nenbilen ni. 
Atoz goazen agurtu dezagun 
Belenen jaio den aurtxo eder hori 
 
Gurekin nahi badezu Belena etorri 
atera beharko dezu gona zahar hori 
 
Atoz, atoz… 
 
BIRJINA MAITE 
 
Birjina maite lotan dago 
zure semetxo laztana, 
seaskatxoan ipiniozu 
gure bihotzen kuttunai. 
 
Ongi, bai, ongi igaro ditzan 
gauak eta egunak. 
Poliki, poliki eragiozu 
egin dezan lo ona. 
 
Hotzaren hotzez lasto artea 
gorde du gorputz gurena, 
amak musuka bero nahi luke 
arkume txuri otzana. 
 
Maitasun eztiz eskaintzen dizut 
Maiteñoa, nik dedana, 
Bihotz bero bat txirpil goxoaz 
Egiteko lo ona. 
 
ZOAZTE BELENERA 
 
Artzainak zeu den beren ardiak 
arretaz zaintzen 
gaberdian ta bapatean gotzonek die 
Mesias jaio da Belenen. 
 
Artzainak zeu den beren ardiak 
gaberdian ta bapatean gotzonek die 
Mesias jaio da Belenen. 
 
Artzainak zeu den arretaz zaintzen 
gaberdian ta bapatean gotzonek die 
Mesias jaio da Belenen. 
 
Artzainak zeu den 
gaberdian ta bapatean gotzonek die 
Mesias jaio da Belenen. 
 
Haurra lo dago, ama begira 
joka eskillak Eguberri! 
Esnatu haurra, zeruko argi, 
zure barrea dugu bake. 
 

Eta sehaskan ikusi zuten 
Jangoikoaren seme bera. 
Aintza zeruan lurrean bake, 
Salbatzaileak jaio zaigu! 
 
Harriturikan handik joan ziren 
Maria amak ez du ahaztu! 
Eta artzainak itzuli ziren 
aintzat kantatuz Jaungoikoa. 
 
KANTA DEZAGUN DENOK 
 
Kanta dezagun denok 
hau da egun alaia 
Jesus jaio da eta 
kanta aleluia 
 
Poztu familia, poztu gurasoak 
poztu bizi ak, poztu hildakoak 
 
Kanta dezagun… 
 
Poztu herriak, poztu herritarrak 
Poztu eliza, poztu eliztarrak 
 
TXAMARRA TXARTXO BAT 
 
Txamarra txartxo bat Jauna zuri 
gorputz edr horren estalgarri (Bis) 
emango nizuke gustu handiz 
luze laburrean ongi balitz 
 
Ai, oi gabaren on 
jaio berrri hori non degu, non… 
 
Lagunak ere baditugu lau artzai 
eta bost unai gartsu (Bis) 
Santxo Peru eta Martin Anton 
Prantzisko Paulo Beltzior Simon 
 
Ai, oi gabaren on… 
 
SAN INAZIOREN MARTXA 
 
Inazio gure patroi haundia 
Jesussen konpainia fundatu 
eta duzu armatu ez da 
ez etsairik jarriko zai 
zunik inolaz aurrean 
gaurko egunean 
nahiz betor Luzifer 
deabrua utzirik inpernua! 
Inaa! 
Zure soldaduak dirade aingeruak, 
zure gidaria da Jesus haundia; 
garaitu ditu 
zure konpainuak etsaiak. 
Ez dauka Elizak, 
ez Euskal Herriak 
ez dauka 
bildurrik inongo aldetik 
Inazio hor dago beti 
ernai dago armetan 
jarria dauka konpainia 
txispaz armaturik 
bandera zabalik; 
gau eta egun 
guk guztiok pakea dezagun, 
beti gau eta egun 
zure guztiok pakea dezagun, 
beti gau eta egun. 
 
SANTA AGEDA (Bergara) 
 
Zorion etxe hontako denoi 
oles egitera gatoz 
aterik ate ohitura zaharra 
aurten berritzeko asmoz 
Ez gaude oso aberats diruz 

ezta ere oinetakoz 
baina eztarriz sano gabiltza 
ta kanta nahi degu gogoz 
 
Aintzaldu daigun Agate deuna 
bihar da ba deun Agate 
etxe hontako zorion hutsa 
betiko euko al dabe 
Baita bihar da Martin deunaren 
heriotzeko eguna 
aintzaldu ta goratu daigun 
bergarrak bere izena 
 
Mila bostehun ta hirurogeita 
zazpigarren urtean 
agorra hamaika eguna zan 
Bergaran jaio zenean 
Agirre Martin santua 
txikitatik onartua 
ikaskuntza ta zuzenbidea 
agertu zan goratua 
 
SANTA AGEDA (Bizkaia) 
 
Aintzaldu daigun Agate deuna 
bihar da, ba, deun Agate; 
etxe honetan zorion hutsa 
betiko euko ahal dabe. 
Deun Agatena batzeko gatoz 
herriko neska-mutilak;/(aurten be igazko 
berberak;) 
bihotzez/(igaz lez) hartu gagizuez ta 
zabaldu zuen sakelak 
 
Alkate jaunagaz egon gara 
atzoko arratsaldean, 
askatasuna geurekin degu 
ibilitzeko bakean. 
Orain bagoaz alde egitera 
agur dautsugu gogotik; 
Agate deuna bitarte dala 
ezeizue izan dongerik. 
 
SANTA AGEDA (Gipuzkoa) 
 
Zorion etxe hontako denoi 
oles egitera gatoz: 
aterik ate ohitura zaharra 
aurten berritzeko asmoz. 
Ez gaude oso aberats diruz 
ezta ere oiñetakoz; 
baina eztarriz sano gabiltza 
ta kanta nahi degu gogoz. 
 
Santa Ageda bezpera dugu 
Euskal Herriko eguna, 
etxe guztiak kantuz pozteko 
aukeratua duguna. 
Santa maitea gaur hartu dugu 
gure bideko laguna 
haren laguntzaz bete gentzake 
egun hontako jarduna. 
 
Mendi tontorrak elurrez zuri 
atai aldean laiotza 
etxe hontako nagusi jaunak 
urrezkoa du bihotza. 
Santa Agedak kendu digu gaur 
eskean hasteko lotsa 
dirurik ez bada, berdin zaigu 
gizendutako bildotsa. 
 
Zelai erdian loreak argi 
larroz krabelin ta lili; 
etxe hontako etxekoandreak 
Ama Birgiña dirudi. 
Etxe honetan urdaiazpiko 
asko kakutik zintzilik; 
ta lukainka gorriak ugar 

poltsa betetzeko guri. 
 
Mutil taldea ementxe gaude 
danok gazteak eta gai 
mundu guztia igaro degu 
itsas, lehor, mendi, zelai 
Neskats ederrak utzi ditugu 
negar malketan gure zain 
baiña guk neska denen artean 
emengotxe alaba nahi. 
 
Aspaldi ontan ura garesti 
dabil esne ta ardotan 
mahats gutti izan arren, ardorik 
ez da falta tabernetan. 
Jesusek ura ardotu bazun. 
Kanaango eztaietan: 
orain ikasle askarrak sortu 
zaizkio ardangeletan. 
 
Ura gustatzen zaigu eskuak 
ta aurpegia garbitzeko: 
baiña napar beltza behar degu 
eztarria buztitzeko 
txampaña ere edango genuke 
norbait balitz emayteko 
patarra ez da gaizki etortzen 
bizkarreko hotsa kentzeko. 
 
Itzal berria zabaldu digu 
atari aurreko intxaurrak 
abe berriak sendotu ditu 
etxeko sakape zaharrak 
Senar-emazte gazteak neurtu 
dituzte bere indarrak 
arto ta gariz beteko dira 
aurten mandio baztarrak. 
 
Tantai luzeak gerria zuzen 
darama zeru aldera 
etxe ontako seme jatorrak 
ba du maitale aukera 
Alaba gazte asko dabiltza 
zugatik bihotz minbera 
mutil zahartuta bizi izteko 
Jaunak egiña etzera. 
 
Mutil gazteak atean gora 
non da etxeko larrosa? 
Atera bedi azkar leihora 
begiak ditzagun goza. 
Eguzki berak ikusi nahi du 
horren aurpegi ponpoxa 
nere emazte izan nahi balu 
betea nuke nik poza. 
 
Gau ederrean hilargi inguru 
izarrak zeru urdiñean 
sukalde ortan amaren albo 
aur ederrak jolasean: 
Zerua hustu zaigu aingeruz 
hoiek emen jaiotzean 
Zeruko Jaunak gordeko ditu 
gizon egin bitartean. 


